
SHkurtIMe dHe pËrkufIzIMe

Policia e Shtetit
Pikë e kalimit kufitar
nisma Shqiptare: koordinimi i veprimeve kundër trafikimit njerëzor, uSaid
zyra italiane për Bashkëpunimin për zhvillim
drejtor i Programit kvktnj
Sistem i informacionit Gjeografik
zyra për mbrojtjen e fëmijëve
Programi i asistencës trajnuese për hetimin e krimit ndërkombëtar, 
departamenti i drejtësisë i ShBa-ve
qendra ndërkombëtare për zhvillimin e Politikave të migracionit
organizata ndërkombëtare e Punës – Programi ndërkombëtar për 
eliminimin e Punës së fëmijëve
organizata ndërkombëtare për migrimin
koordinatori Lokal i Programit kvktnj
Programi për qeverisjen vendore në Shqipëri, uSaid
monitorim dhe vlerësim
ministria e arsimit dhe Shkencës
ministria e Punës, Çështjeve Sociale dhe Shanseve të Barabarta
marrëveshje mirëkuptimi
Plan kombëtar veprimi
Stacion i mjeteve Lundruese 
fondacioni “ndihmë për fëmijët”
organizatë jo-fitimprurëse, termi ligjor për ojq-të në ligjin shqiptar.
qendra kombëtare e Pritjes për viktimat e trafikimit të qenieve njerëzore, 
pranë mPÇSShB-së
mekanizmi kombëtar i referimit
zyra e koordinatorit kombëtar antitrafik, pranë ministrisë së Brendshme
Programi ndërkombëtar për zhvillimin,  asistencën dhe trajnimin për 
ndjekjen Penale, departamenti i drejtësisë i ShBa-ve
misioni i komunitetit evropian për asistencën për Policinë e Shtetit
autoriteti Përgjegjës
komitet rajonal për Luftën kundër trafikimit
agjencia Suedeze për zhvillimin ndërkombëtar
Grupi operativ Special
Specialist për Programet e Shërbimeve Sociale, pranë Programit kvktnj
Sistemi i manaxhimit total të informacionit – një bazë e integruar të dhënash 
për Policinë e Shtetit 
tryezë Pune teknike
Programi për zhvillim i kombeve të Bashkuara
fondi për zhvillimin e Grave i kombeve të Bashkuara
agjensia për zhvillim ndërkombëtar e ShBa-ve
viktimë e trafikimit

kanuni Kanuni i Lekë Dukagjinit është një paketë ligjesh të përpiluara nga Lekë 
dukagjini dhe që është përdorur kryesisht në Shqipërinë e veriut dhe 
në kosovë, duke filluar nga shekulli Xv, deri në shekullin XX. kanuni 
ka përjetuar një ripërtëritje, sidomos në fshatrat e veriut, pas rënies 
së regjimit komunist në fillimet e viteve ’90.  ai është një pakete ligjesh 
të përcjella brez pas brezi, të cilat i kodifikoi dhe i hodhi në letër në 
shekullin XiX Shtjefën Gjeçovi. edhe pse merita për kanunin i jepet 
princit shqiptar, Lekë dukagjini, normat e tij janë zhvilluar me kalimin 
e kohës, për të vendosur ligjin dhe rendin në këto vise. kanuni ndahet 
në disa pjesë: kisha, familja, martesa, Shtëpia, Gjëja e gjallë dhe prona, 
Puna, kalimi i pronave, fjala e gojës, nderi, dëmet, kanuni kundër 
mbrapshtive, kanuni i pleqësisë, dhe Çlirime dhe përjashtime. kodi Penal 
shqiptar i tanishëm nuk përmban asnjë dispozitë të marrë nga kanuni, që 
të merret me gjakmarrjen, madje kanuni nuk pranohet apo përmendet 
në asnjë aspekt të sistemit juridik bashkëkohor shqiptar.1

Qarku / Qarqet Qarku është emërtimi për njësi administrative në dy mënyra.  ai është 
termi për këshillin rajonal të kryetarëve të bashkive e të komunave të 
qarkut, dhe tregon edhe kufirin gjeografik të asaj njësie administrative. 
Qarqe është shumësi për fjalën qark. në Shqipëri ka 12 qarqe: Shkodra, 
kukësi, Lezha, dibra, durrësi, tirana, elbasani, korça, fieri, Berati, vlora 
dhe Gjirokastra.

prefekti Qarqet administrohen në emër të qeverisë qendrore nga 12 prefektë, të 
emëruar nga kryeministri.

pËrkufIzIMet pËr kategorItË e pËrfItueSve tË 
StreHËzave2

viktimë trafikimi – një i rritur ose fëmijë që ka qenë rekrutuar, transportuar, transferuar, 
strehuar ose pritur përmes kërcënimit, ushtrimit të dhunës, ose formave të tjera 
shtrënguese, rrëmbimit, mashtrimit, abuzimit të pushtetin ose të një pozite të 
dobët, ose përmes dhënies apo marrjes së pagesave dhe përfitimeve për të arritur 
pëlqimin e një personi që ka kontroll mbi një tjetër, për qëllim shfrytëzimi. ky 
mund të ndodhë brenda kufijve të një shteti të vetëm ose duke kaluar kufijtë 
ndërkombëtarë.

Shënim
deri vonë, shumë organe shtetërore në vend e kufizonin përkufizimin e tyre 
mbi viktimën e trafikimit duke përfshirë ata që jo vetëm janë identifikuar nga një 
punonjës social dhe / ose një oficer policie i kualifikuar, por që, përveç kësaj, ka 
rënë dakord të bashkëpunojë me forcat e ligjit si dëshmitar për krimin ose krimet 
e kryera kundër tij ose saj. Punonjësit e policisë po e përdorin gjithnjë e më shumë 
përkufizimin e mkr-së, sipas të cilit nuk kërkohet bashkëpunimi me forcat e ligjit.

1Burimi: faqja për kanunin, në enciklopedinë e lirë në internet “Wikipedia” http://en.wikipedia.org/wiki/kanun
2këto përkufizime janë përgatitur dhe zbatuar nga organizatat joqeveritare të koalicionit kombëtare të 
Strehëzave.  ato përfshijnë dhe përputhen me përkufizimet e mkr-së, por marrin në konsideratë edhe lloje të 
tjera përfituesish, që nuk merren parasysh në mkr.

 ofruesit e shërbimit të strehëzave ndjekin përkufizimin e mkr-së/Protokollit të 
Palermos për të gjithë përfituesit e tyre, pavarësisht nëse personi ka rënë ose jo 
dakord të bashkëpunojë me forcat e ligjit.

viktimë e hamendësuar trafikimi – një i rritur ose fëmijë i cili është marrë në 
intervistë nga një punonjës social dhe/ose punonjës policie i kualifikuar dhe 
për të cilin intervistuesi ose intervistuesit ose a) besojnë se situata e tij a e saj 
sinjalizon mundësinë e shfrytëzimit, por për të cilin nuk ka akoma informacion të 
mjaftueshëm; dhe/ose b) besojnë se situata e të intervistuarit i plotëson kushtet 
e një rasti trafikimi, por vetë personi nuk pranon apo beson se ka qenë viktimë e 
trafikimit.

Në rrezik – kur një i rritur ose fëmijë, situata vetjake, familjare dhe/ose shoqërore e të cilit 
vlerësohet nga një punonjës social i kualifikuar se ekziston një shqetësim thelbësor 
që ai ose ajo ka të ngjarë të jetë në rrezik për t’u bërë viktimë e trafikimit të 
qenieve njerëzore.

I/e dhunuar/i/e abuzuar – një i rritur ose fëmijë që raporton se është dhunuar 
seksualisht dhe/ose në formë tjetër në mënyrë të përsëritur fizikisht ose 
emocionalisht.

Shënim
Përfituesit e strehëzave mund të përfshihen në këtë kategori pavarësisht nëse i 
kanë kallëzuar apo jo këto krime a abuzime te forcat e ligjit apo te zyrtarë të tjerë 
shtetëror.

klandestin – një i rritur ose fëmijë që ka kaluar kufirin ndërkombëtar pa dokumentacionin 
e rregullt (psh: pasaportë, kartë identiteti, vizë hyrjeje, leje pune/qëndrimi, etj.) por 
që nuk e paraqet veten si viktimë e krimit në bazë të Protokollit të Palermos mbi 
trafikimin e qenieve njerëzore.

Shënim
këta përfitues identifikohen përgjithësisht nga forcat e ligjit, në shtetin e origjinës 
ose të destinacionit dhe iu kthehen autoriteteve shqiptare. Përfshihet vetëm 
“transporti” me këtë kategori njerëzish, por nuk ka prova se kundër këtij personi 
është kryer ndonjë krim i lidhur me trafikimin. Shumë prej këtyre personave 
mund të kenë përdorur kontrabandistë të qenieve njerëzore, sipas përkufizimit në 
Protokollin e Palermos mbi kalimin kontrabandë të qenieve njerëzore. rrjedhimisht, 
këta individë mund të konsiderohen nga shteti sikur janë larguar, kanë hyrë, ose 
kanë jetuar “në mënyrë të paligjshme” në vend dhe, rrjedhimisht, kanë kryer krime 
kundër shtetit.

pËrMbledHje ekzekutIve

Struktura e raportIt
“Situata e përpjekjeve në Shqipëri kundër trafikimit të qenieve njerëzore, 2007-
2008” është i katërti në një seri raportesh vjetore të nxjerrë nga Programi i 
uSaid, “nisma Shqiptare: koordinimi i veprimeve kundër trafikimit njerëzor”. 
ky raport mbështetet në informacionin dhe përvojën e programit kvktnj, për 
të ofruar një panoramë të përgjithshme mbi politikat dhe programet antitrafik në 
Shqipëri, sidomos të lidhura me shërbimet sociale dhe arsimin. raporti përshkruan, 
dhe në disa raste kritikon, politikat dhe programet antitrafik të vëna në zbatim 
nga organet e pushtetit qendror, rajonal dhe vendor, nga shoqëria civile dhe nga 
partnerët ndërkombëtarë, gjatë periudhës gusht 2007 deri në korrik 2008.

raporti i këtij viti nis me një kre të ri, ku analizohen prirjet e lidhura me trafikimin 
e qenieve njerëzore, mbi bazën e të dhënave nxjerrë nga rastet të trafikimit të 
qenieve njerëzore, të ofruara nga katër strehëza ojf antitrafik të cilat janë pjesë e 
mekanizimit kombëtar të referimit. aty trajtohen profilet e viktimave shqiptare të 
trafikimit, faktorët shtytës dhe tërheqës që i tërheq këta persona drejt trafikimit 
dhe mekanizmat që përdoren për t’i zënë si viktima.

kreu i dytë shqyrton arritjet dhe sfidat kryesore të pushtetit qendror, rajonal 
dhe vendor në fushat e parandalimit, mbrojtjes dhe asistencës e ri-integrimit. aty 
nënvizohen përpjekjet kryesore të zyrës së koordinatorit kombëtar antitrafik 
(zkkat), situata në lidhje me mekanizmin kombëtar të referimit (mkr) dhe 
autoritetin Përgjegjës (aP) dhe ecuria e komiteteve rajonale për Luftën kundër 
trafikimit të qenieve njerëzore dhe e bashkive. në veçanti, aty jepet një 
përshkrim i hollësishëm dhe një analizë e bazës së të dhënave të zkkat-së, e 
ngritur kohët e fundit, për viktimat e trafikimit.

kreu i tretë jep një përmbledhje të programeve antitrafik të vënë në zbatim 
nga organizatat joqeveritare gjatë periudhës që mbulon raporti. janë përshkruar 
individualisht projektet e 24 ojf-ve vendase dhe dy ojf-ve të huaja të cilat punojnë 
në vend. në këto aktivitete përfshihen ndërgjegjësimi antitrafik, formimi profesional 
dhe shërbime të tjera të parandalimit, asistencë për viktimat e trafikimit dhe nxitja 
e shërbimeve të bashkërenduara antitrafik në komunitetet e tyre.

kreu i katërt jep një panoramë të shkurtër të veprimtarive kryesore dhe arritjeve 
të programit kvktnj gjatë vitit të fundit. ndër gjërat që nënvizohen, janë krijimi 
i koalicionit kombëtar të Strehëzave antitrafik, përdorimi i metodës së analizës 
vlerësuese pozitive gjatë monitorimit dhe vlerësimit dhe krijimi i instrumenteve 
të reja të regjistrimit të informacionit antitrafik të cilat e kanë rritur ndjeshëm 
aftësinë e aktorëve të shoqërisë civile për të ndjekur dhe analizuar punën e tyre 
programore. në të shqyrtohen edhe arritjet e përbashkëta të organizatave të cilat 
kanë përfituar grante nga kvktnj.

në kreun e pestë përshkruhen shkurtimisht programi antitrafik dhe veprimtaritë 
antitrafik të organizatave ndërqeveritare dhe të donatorëve ndërkombëtare. kreu 
i gjashtë, dhe i fundit, jep përfundimet kryesore të nxjerra në raport dhe ofron 
rekomandime për “aktorë” të ndryshëm antitrafik, për t’i ndihmuar të vijojnë 
përmirësimin e punës së tyre gjatë vitit në vijim.

gjetjet krYeSore
të dhënat për përfituesit e strehëzave ngrenë pikëpyetje mbi një numër hipotezash 
të hasura gjerësisht më parë në lidhje me shkaqet e prekshmërisë nga trafikimi. të 
dhënat tregojnë se shumica e viktimave të trafikimit janë rekrutuar në bashkësinë 
ku jetonin në fillim, nga persona të cilët i njihnin personalisht. mbi një e dyta e 
viktimave të trafikimit që janë ndihmuar në strehëzat e ojf-ve kanë kryer arsimin 
e mesëm. Shumica e viktimave të trafikimit janë rekrutuar në zonat urbane të 
vendit dhe në qarqet “me probleme ekonomike të moderuara” të vendit. mbi 90% 
e viktimave të trafikimit në strehëza janë nga popullsia e përgjithshme shqiptare; 9% 
ishin nga bashkësitë e pakicave rome dhe egjiptiane.

një problem kryesor në Shqipëri mbetet identifikimi i pamjaftueshëm i viktimave. 
mekanizmi kombëtar i referimit është i dobët, ndërsa bashkëpunimi me të nga ana 
e organeve të ligjit nuk është i rregullt. në të njëjtën kohë, identifikimi i viktimave 
të trafikimit vazhdon të jetë shumë i mbështetur te organet e ligjit. ojf-të dhe 
komuniteti në përgjithësi lipset të luajnë një rol më të madh në identifikimin dhe 
ndihmën për personat në rrezik trafikimi, si edhe në ofrimin e mbrojtjes dhe të ri-
integrimit të personave që kanë qenë viktima të këtyre krimeve.

në maj 2008, anëtarë të kolektivit të kvktnj-së kanë marrë pjesë në një 
mbledhje rajonale të iCmPd në itali mbi mekanizmat kombëtare të referimit. 
ishte interesante të krahasoje punën antitrafik në Shqipëri me atë që është bërë 
në vendet fqinje të rajonit dhe në evropën Perëndimore. doli qartë se vendet 
e evropës juglindore kanë ende shumë për të bërë për të plotësuar kornizat e 
tyre legjislative dhe administrative. vënia në zbatim mbetet një sfidë kryesore në 
shumicën e vendeve, ku përfaqësuesit e qeverive nga disa prej vendeve ende ngulin 
këmbë se trafikimi i qënieve njerëzore, thjesht, nuk është problem në vendet e 
tyre. në këtë kuadër, delegacioni shqiptar spikati si një delegacion i informuar mirë 
dhe serioz në lidhje me identifikimin dhe zgjidhjen e pengesave të lidhura me vënien 
në zbatim të punës antitrafik. Shumë prej arritjeve të veçanta të tyre gjatë vitit të 
fundit janë përfshirë dhe pranuar edhe në këtë raport.

HYrje
ka një histori të lashtë mbi disa të verbër dhe një elefant, histori që mendohet se 
ka filluar të tregohet për herë të parë nga sufitë, budistët apo hindutë, por që është 
përdorur nga të gjithë këto grupe. në këtë histori, një grup të verbërish (apo një grup 
njerëzish në errësirë) prekin një elefant për të kuptuar se çfarë pamje ka. Secili prej 
tyre prek vetëm një pjesë të elefantit, si anët e tij apo feçkën. Pastaj, ata krahasojnë me 
njëri tjetrin se çfarë kanë ndjerë me duar, mirëpo u del se nuk bien fare dakord me njëri 
tjetrin.  kjo histori na kujton se, shpesh, i nxjerrim përfundimet tona nga informacione 
të paplota, ose se, edhe për të njëjtin informacion, mund të mos pajtohemi me njëri 
tjetrin. Po ashtu, kjo histori na tregon se, për të zbuluar të gjithë të vërtetën, duhet të 
bashkojmë të gjitha pjesët.

kjo metaforë është shumë e mirë për të përshkruar çdo punë antitrafik në Shqipëri, 
apo qoftë edhe gjetkë në botë. trafikimi i qenieve njerëzore është njohur si krim në 
bazë të së drejtës ndërkombëtare jo më larg se viti 2000. Shpesh, trafikimi ngatërrohet 
ose përzihet me kalimin kontrabandë të qenieve njerëzore. Bëhet fjalë për një dukuri, 
e cila njihet mirë se është e vështirë për t’u përcaktuar në terma sasiorë, sepse 
veprimtaria qendrore që e dallon është e lidhur me një sjellje të fshehtë, kriminale, që 
zakonisht i kalon kufijtë e vendeve. trafikantët nuk dorëzojnë pasqyra financiare vjetore, 
nuk paguajnë tatime dhe nuk mbajnë as konferenca publike për teknikat që përdorin 
apo prirjet që i karakterizojnë. Pjesa më e madhe e asaj që dimë për trafikimin e 
qenieve njerëzore, është mësuar përmes përvojave dhe historive të dhimbshme të atyre 
që bëhen viktima të krimeve të trafikimit, dhe të cilët më pas identifikohen nga aktorët 
antitrafik.

në këtë vëllim të ri në serinë e raporteve të kvktnj-së mbi statusin e punës 
antitrafik në Shqipëri, bëhet një hap konstruktiv përpara në procesin e paraqitjes dhe 
analizimit të një grupi të dhënash të cilat mbështeten në raste, të siguruara nga ofruesit 
e shërbimeve antitrafik, që nuk janë konsoliduar asnjëherë më parë. ky raport nuk 
kërkon të paraqesë ndonjë përshkrim shterues apo përfundimtar të punës antitrafik në 
Shqipëri.

ashtu si grupi i të verbërve, që donin të përshkruanin pamjen e elefantit, edhe ky 
raport i jepet komunitetit antitrafik të Shqipërisë në formën e një kontributi modest 
për punën tonë të përbashkët, për të kuptuar më mirë se çfarë i bën disa prej femrave 
dhe fëmijëve shqiptarë të prekshëm nga trafikimi, si edhe të promovojë sistemeve dhe 
programe më të efektshme për parandalimin e tij.

3Burimi: enciklopedia e lirë në internet “Wikipedia”, http://en.wikipedia.org/wiki/Blind_men_and_an_elephant

KREU I PARË

SITUATA E TRAFIKIMIT TË 
QENIEVE NJERËZORE NË 
SHQIPËRI
Ky kapitull analizon prirjet e trafikimit të qenieve njerëzore në Shqipëri gjatë periudhës 
gusht 2007-korrik 2008.  Analiza ngrihet kryesisht mbi të dhënat e siguruara nga katër 
strehëzat OJF që janë anëtare të Koalicionit Kombëtar të Strehëzave Antitrafik4 dhe që 
janë aktualisht grantmarrëse të KVKTNj-së. Kjo krahasohet, aq sa është e mundur, me 
të dhënat korreluese të nxjerra nga baza e të dhënave e Sistemit të Menaxhimit Total 
të Informacionit (TIMS)5.  Disa të dhëna janë marrë edhe nga Zyra e Koordinatorit 
Kombëtar Antitrafik. Përdorimi i këtyre të dhënave ka qenë i kufizuar sa i takon 
procesit të analizimit të të dhënave krahasuese, sepse bashkohen në shifra vjetore 
sipas viteve kalendarike. Të dhënat e krahasueshme për periudhën raportuese për këtë 
raport nuk mund të nxirreshin prej tyre6. 

Si Qendra Psiko-Sociale “Vatra”, ashtu edhe strehëza “Të Ndryshëm dhe të Barabartë” 
kanë botuar raporte më parë, të cilat analizojnë prirjet e trafikimit njerëzor nga 
Shqipëria. Megjithatë, analiza në secilin nga këto raporte është bazuar në të dhënat 
rreth rasteve të shërbyera vetëm në strehëzën e organizatës që e ka botuar raportin7.  
Ky kapitull përbën herën e parë që konsolidohen dhe analizohen të dhënat nga katër 
ofruesit kryesorë të strehëzave për viktimat e trafikimit, të ofruara nga OJF. Ky është 
një rezultat i rëndësishëm i Koalicionit Kombëtar të Strehëzave Antitrafik, i ngritur 
kohët e fundit8 

Në kuadër të mbështetjes teknike për Koalicionin, Koordinatori Kërkimor i KVKTNJ-
së hartoi një instrument identifikues të gjerë e jo-personalizues, për regjistrimin e të 
dhënave, sipas rasteve konkrete, që iu prezantua Koalicionit për shqyrtim dhe miratim 
në fillim të qershorit 2008. Ky instrument u prit me entuziazëm nga organizatat anëtare. 
Në këmbim, ato ranë dakord përzemërsisht ta plotësonin instrumentin me të dhëna që 
shkonin pas në kohë deri në muajin gusht 2007, për t’i dhënë KVKTNJ-së të dhënat e 
përdorura në këtë kapitull (shih Shtojcën E).

 4Këto organizata janë, “Të Ndryshëm dhe të Barabartë” në Tiranë, “Tjetër Vizion” në Elbasan, Qendra Psiko-
Sociale “Vatra” në Vlorë dhe strehëza tranzit “Jetë dhe Shpresë” që administrohet nga Qendra Komunitare 
e Gjirokastrës. Anëtare e Koalicionit është edhe Qendra Kombëtare Pritëse për Viktimat e Trafikimit, e 
MPÇSSHB-së.
5Këto të dhëna i janë vënë në dispozicion programit KVKTNJ nga programi ICITAP, pranë Ambasadës së 
SHBA-ve.
6Ky raport është një produkt, i kërkuar me kontratë nga USAID, me afat datën 30 shtator 2008. Kjo periudhë 
që mbulon raporti përputhet shumë me vitin fiskal shtetëror të SHBA-ve, që është 1 tetor-30 shtator.
7Në raport do të përmenden disa herë këto studime dhe raporte, të realizuara nga Qendra Psiko-Sociale 
“Vatra” dhe strehëza “Të Ndryshëm dhe të Barabartë”, për të krahasuar konstatimet dhe përfundimet e 
parashtruara në këtë kre të raportit me rezultatet që përmbajnë këto studime dhe raporte.
8Për më shumë informacion në lidhje me këtë koalicion të ri, shih faqen 46.

Secila nga këto strehëza ofron asistencë për lloje të ndryshme përfituesish, përfshirë 
viktimat e trafikimit, personat që dyshohen se janë viktima të trafikimit, persona në 
rrezik, persona të dhunuar/abuzuar dhe klandestinët. (Shihni Shkurtimet dhe Përkufizimet 
për një shpjegim mbi secilën prej këtyre kategorive).

Të katra strehëzat joqeveritare bëjnë dallimin midis viktimave të trafikimit dhe 
personave që dyshohet se janë viktima të trafikimit, në bazë të kritereve të parashikuara 
në Shtojcën 1 të Marrëveshjes së Bashkëpunimit për Krijimin e Mekanizmit Kombëtar 
të Referimit (MKR) për Identifikimin dhe Asistencën e Përmirësuar të Viktimave të 
Trafikimit. (I gjithë protokolli i intervistës jepet i përfshirë në Shtojcën A). Përkufizimet 
në këtë protokoll bazohen në të drejtën ndërkombëtare, përmes Konventës Kundër 
Krimit të Organizuar Ndërkombëtar. Kjo konventë përmban dy protokolle, të cilat, 
së bashku, njihen si Protokolli i Palermos. “Protokolli për Parandalimin, Shtypjen dhe 
Dënimin e Trafikimit të Qenieve Njerëzore…” përmban kritere specifike përmes të 
cilave përkufizohet viktima. Kjo shërben si baza e protokollit të MKR-së.

Duke qenë se ky raport përqendrohet në aspektet dhe prirjet e trafikimit të qenieve 
njerëzore gjatë periudhës të mbuluar prej tij, analiza përqendrohet në të dhënat e 
nxjerra nga rastet e personave që dihet me siguri se janë viktima të trafikimit apo të 
personave që dyshohet se janë viktima të trafikimit. Këto të dhëna krahasohen me 
ato të kategorive të tjera të përfituesve kur ky informacion ndihmon në qartësimin e 
situatës së trafikimit të qenieve njerëzore.

Ky është raporti i parë që gërsheton dhe analizon të dhëna gjithëpërfshirëse nga të 
katra strehëzat kryesore joqeveritare antitrafik në Shqipëri. Duhet pranuar se një gjë 
e tillë nuk i shteron burimet e mundshme të të dhënave mbi viktimat e trafikimit në 
Shqipëri. Qendra Kombëtare Pritëse e MPÇSSHB-së është një pikë qendrore referimi 
për autoritetet e zbatimit të ligjit. 
Meqë QKP është anëtare e Koalicionit 
të Strehëzave, programi KVKTNJ u 
kërkoi punonjësve të QKP-së të jepnin 
si kontribut të dhëna për këtë raport. 
Mirëpo, prej tyre nuk u mor asnjë e 
dhënë. Krahas pesë strehëzave kryesore 
antitrafik, për kategori të ndryshme 
përfituesish ofrojnë ndihmën e tyre 
edhe një sërë ofruesish të shërbimeve 
komunitare dhe komunitete fetare në 
të gjithë vendin. Këto të dhëna nuk janë 
mbledhur rregullisht ende nga ndonjë 
zyrë apo program, kështu që nuk qe e 
mundur të merreshin në konsideratë në 
këtë raport.

Profilet e viktimave të vërteta të 
trafikimit japin informacione kyçe nga 
të cilat mund të nxirren të dhëna që na 
ndihmojnë të kuptojmë se ku po ndodh 
trafikimi, si ndodh ai dhe çfarë faktorësh 
në jetën e një personi mund ta bëjnë atë 
më të prekshëm nga fenomeni i trafikimit 

dhe shfrytëzimit. Ky informacion jo vetëm që ndihmon në krijimin e një tabloje më 
të informuar mbi situatën e trafikimit; por ai do t’i ndihmojë organizatat joqeveritare, 
organet shtetërore dhe hartuesit e politikave që ushtrojnë aktivitet në fushën antitrafik, 
të hartojnë programe, politika e strategji më të mira antitrafik, me qëllim që të 
parandalohet e të luftohet në mënyrë më të efektshme trafikimi i qenieve njerëzore në 
Shqipëri.

Të katra strehëzat jofitimprurëse që i përkasin Koalicionit Kombëtar të Strehëzave 
Antitrafik strehojnë dhe asistojnë një larmi përfituesish, dhe jo vetëm personat që janë 
ose dyshohet se janë viktima të trafikimit. Shumica e përfituesve në këto strehëza vijnë 
nga referimet prej Policisë Kufitare ose autoritete të tjera të zbatimit të ligjit, siç është 
Policia Antitrafik. (Shihni Shtojcën C ”Referimet ndërmjet ofruesve të shërbimeve”). 
Shumica identifikohen fillimisht përmes një procedure normale që ndjekin autoritetet 
kufitare për përpunimin e informacionit mbi emigrantët e rregullt ose të parregullt, të 
kthyerit, turistët, vizitorët, etj, që hyjnë e dalin nga vendi, në njërën nga pesëmbëdhjetë 
pikat e kalimit të kufirit në Shqipëri, që janë të lidhura përmes bazës së të dhënave të 
sistemit TIMS9.  (Shihni Hartën 1). Një sërë faktorësh e pengojnë kapacitetin e Policisë 
Kufitare për kryerjen e një vlerësimi të parë të thellë për identifikimin e atyre që ka 
mundësi të jenë viktima të trafikimit ose kanë qenë të tilla. Disa syresh përfshijnë: a) 
mungesën e të dhënave nga autoritetet e vendeve dërguese, përpara mbërritjes; b) 
mungesën e të dhënave nga ambasada shqiptare në vendet destinacion; c) numrin e 
madh të njerëzve që janë për t’u vlerësuar; d) koha e shkurtër në dispozicion për të 
bërë një identifikim të përshtatshëm;10 e) mungesën e punonjëseve të policisë dhe 
punonjëseve sociale femra të trajnuara (qeveritare e joqeveritare), të cilat t’i kenë 
aftësitë për të marrë në intervistë viktima të mundshme të trafikimit apo të krimeve 
të tjera; f) mjedise dhe shërbime të pamjaftueshme për realizimin e intervistave; dhe 
g) mbështetja e pamjaftueshme nga punonjëset sociale femra që punojnë për shtetin 
apo për OJF-të. Prandaj, është normale që punonjësit e zbatimit të ligjit dhe punonjësit 
socialë në pikat kufitare nxitojnë t’i kalojnë për asistencë parësore në strehëza, me 
qëllim që t’i çojnë ata në një vend ku të mund të marrin ndihmën parësore të duhur 
si ushqim, veshmbathje, higjenë, pushim e këshillim. Nëse u jep njerëzve të lodhur e, 
mbase, të traumatizuar një vend dhe kohë ku të qetësohen e të reflektojnë, rritet 
mundësia për të siguruar historitë e tyre të vërteta e të plota. Kjo, nga ana e vet, u 
jep mundësi punonjësve të zbatimit të ligjit ta bëjnë më saktë identifikimin e viktimave 
të veprimtarisë kriminale, mund ta rrisë besimin që kanë këta persona te organet e 
zbatimit të ligjit dhe mund të rrisë gjasat që ata të kenë dëshirë për të dhënë kontribut 
në një hetim dhe ndjekje penale të suksesshme të kriminelëve.

PROFILI I VIKTIMAVE TË TRAFIKIMIT ASISTUAR 
NGA STREHËZAT
Gjatë periudhës që mbulon raporti, u është shërbyer gjithsej 368 përfituesve, në të 
paktën njërën nga katër objektet e organizatave anëtare jofitimprurëse të Koalicionit 
të Strehëzave. Nga këto, 36% (133 gra e fëmijë) janë identifikuar si persona që 

9Shqipëria ka 25 pika të kalimit të kufirit. Deri tani, 15 prej tyre janë lidhur, në rrjet, me bazën e të dhënave TIMS.
10Me ligj, autoritetet kufitare nuk mund ta mbajnë një person në pikën kufitare për më shumë se dhjetë orë, 
pa një akuzë penale kundër tij.

Siç tregon shtylla e parë në të djathtë në Tabelën 1, më shumë se gjysma e numrit 
gjithsej të rasteve të regjistruara nga data 1 gusht 2007 deri më 31 korrik 2008, janë 
nga strehëza “Jetë dhe Shpresë” e administruar nga Qendra Komunitare e Gjirokastrës. 
Kjo është e vetmja strehëz afatshkurtër tranzit14  në Shqipëri. Numri i lartë i përfituesve 
atje mund t’i kushtohet këtij fakti, si edhe faktit se vendi ku ndodhet është pranë pikës 
kufitare të Kakavijës. Bëhet fjalë për pikën kufitare më aktive në vend, e cila trajton 
personat e kthyer. Gjatë periudhës që mbulon raporti, janë kthyer nga autoritetet greke 
18.000 persona të riatdhesuar, përmes kësaj pike kufitare, për të mos përmendur mijëra 
migrues dhe turistë të rregullt. Edhe qendra Psiko-Sociale “Vatra” ka strehuar dhe 
ndihmuar një numër të konsiderueshëm përfituesish. Numri më i vogël i përfituesve të 
shërbyer nga “Të Ndryshëm dhe të Barabartë” (D&E) në Tiranë dhe “Tjetër Vizion” në 
Elbasan mund t’u kushtohet faktorëve të ndryshëm që përfshijnë shërbimet afatgjata të 
asistencës e të ri-integrimit15 që ofrojnë ato dhe numrat relativisht të ulët të referimeve 
që marrin nga strukturat e Policisë16  dhe në rastin e D&E, faktin se ajo mbështetet te 
QKP si burimi kryesor i referimeve (shihni Shtojcën C – Referimet midis ofruesve të 
shërbimeve). 

11114 viktima trafikimi dhe 19 persona të dyshuar si viktima trafikimi.
12Instrumenti për regjistrimin e të dhënave, i krijuar nga programi KVKTNJ dhe i përdorur për herë të parë 
këtë vit nga të katra OJF-të anëtare të Koalicionit Kombëtar të Strehëzave, i ndjek rastet e asistuara nga më 
shumë se një strehëz, për të evituar numërimin e përsëritur të përfituesve të strehëzave, sidomos ata të cilët 
janë viktima të trafikimit ose persona të dyshuar si viktima trafikimi. Për një informacion të hollësishëm për 
mënyrën se si bëhet mbledhja e numrave gjithsej të viktimave, personave të dyshuara si viktima, personave në 
rrezik, personave të dhunuar ose abuzuar dhe klandestinëve, shih Aneksin B: Rastet e numëruara dy herë. Pas 
veprimeve rregulluese, për të marrë në konsideratë rastet që janë asistuar nga më shumë se një strehëz, nga 
data 1 gusht 2007 deri më 31 korrik 2008, 368 persona ishin regjistruar dhe asistuar në të paktën njërën prej 
katër strehëzave joqeveritare të Koalicionit.
13Në përputhje me projekt-propozimet e paraqitura nga Qendra Komunitare e Gjirokastrës, ky raport 
ka përdorur titullin Strehëza tranzit “Jetë dhe Shpresë”, që është edhe titulli i kësaj strehëze në të gjithë 
dokumentet kontraktuale midis programit KVKTNJ dhe Qendrës. Dokumente të tjera, sidomos “marrëveshja 
lokale e punës”, e quajnë këtë strehë me emrin “Qendra Pritëse Komunitare Shumëfunksionale”
14Njerëzit e strehuar në këtë strehëz marrin ndihmë për një periudhë maksimale prej 15 ditësh, përpara se të 
kthehen në shtëpitë e tyre ose përpara se të kalohen në strehëzat e tjera për asistencë të mëtejshme dhe më të 
specializuar.
 15Tjetër Vizion ofron mbështetje dhe shërbime të rimëkëmbjes për të miturit që janë trafikuar ose janë në 
rrezik trafikimi. Të ndryshëm dhe të barabartë ofron shërbime ri-integrimi për femra të rritura dhe adoleshente 
shqiptare që janë viktima të trafikimit, përfshirë edhe nëna pa bashkëshortë dhe fëmijët e tyre.
 16Nga 34 rastet e asistuar në “Të Ndryshëm dhe të Barabartë”, vetëm tri referime kanë ardhur nga policia.

Tabela 1: Kategoritë e përfituesve që kanë marrë shërbime 
asistence dhe ri-integrimi

dyshoheshin si viktima të trafikimit.11, 12 Po aq përfitues (35% ose 130) janë kategorizuar 
si klandestinë, domethënë persona që e kishin kaluar kufirin shtetëror të Shqipërisë në 
mënyrë të paligjshme. Krahas tyre, në këto strehëza janë strehuar dhe ndihmuar edhe 
74 persona “në rrezik” dhe 31 përfitues të dhunuar ose të abuzuar.

Grafiku 1: Numri i përfituesve të regjistruar në strehëza çdo muaj

Nëntëdhjetë përqind e përfituesve që kanë marrë shërbime në strehëza gjatë periudhës 
që mbulon raporti kanë qenë femra. Të gjitha (114) viktimat e trafikimit të identifikuara 
mes tyre ishin femra; tre raste shoqëroheshin nga një fëmijë. Rreth 70% e personave të 
dyshuara si viktima të trafikimit ishin femra. Të gjithë meshkujt e identifikuar si persona 
të dyshuar si viktima të trafikimit (6 persona) janë të mitur nën moshën 18 vjeç. 
Shumica e këtyre minorenëve janë strehuar dhe ndihmuar nga “Tjetër Vizion”.

Pothuajse 70% e përfituesve në strehëza janë pritur fillimisht në to gjatë pesë muajve 
të parë të periudhës që mbulon raporti (gusht-dhjetor 2007). Muaji shtator ka pasur 
numrin më të madh të referimeve. Një pakësim të ndjeshëm të referimeve ka pasur në 
muajt janar-korrik 2008.

Ka disa faktorë që mund të kenë çuar në këto luhatje në numrin e referimeve. 
Në përgjithësi, muajt e verës kanë flukse më të larta njerëzish që i kalojnë kufijtë 
ndërkombëtarë të Shqipërisë. Kjo vjen për arsye të rritjes sezonale të migrimit, turizmit 
ndërkombëtar dhe vizitave për pushime në familjet e tyre nga shumë shqiptarë që 
jetojnë jashtë vendit. Megjithatë, rritja drastike e numrit të referimeve gjatë muajit 
shtator duhet parë edhe në lidhje me një vizitë të zyrtarëve të nivelit të lartë të 
Qeverisë Shqiptare dhe të Ambasadës së SHBA-ve në pikën kufitare të Kakavijës, 
nismën për të cilën e mori i ngarkuari me punë i Ambasadës së SHBA-ve në gusht 2007 
(shihni Kutinë 1). Tridhjetë e tetë përqind e numrit gjithsej të referimeve tek strehëza 
“Jetë dhe Shpresë” në Gjirokastër ndodhi vetëm në muajin shtator, menjëherë pas 
vizitës politike në fjalë, tek autoritetet kufitare të rajonit. Në tetor, numri i referimeve 
ra përsëri (7% nga numri gjithsej i tyre në 12 muaj) dhe qëndroi i ulët për kohëzgjatjen 
e periudhës që mbulon raporti. Grafiku 1 tregon një model të ngjashëm për të gjithë 
grupin e strehëzave.

Kutia 1: Vizita e zyrtarëve të lartë në pikën e kalimit kufitar të Kakavijës
 dhe dinamika e referimeve në Gjirokastër pas kësaj vizite

Në muajin gusht 2007, zoti Stephen Cristina, i ngarkuari me punë i Ambasadës së 
SHBA-ve, ftoi Ministrin e Brendshëm të Republikës së Shqipërisë, zotin Bujar Nishani, të 
zhvillonin së bashku një vizitë në pikën kufitare të Kakavijës. Qëllimi i kësaj vizite ishte të 
vëzhgohej se si e përpunojnë autoritetet shqiptare të kufirit kalimin e individëve përmes 
kësaj pike të kalimit kufitar, regjistrimin e tyre në bazën e të dhënave TIMS, identifikimin 
e viktimave të trafikimit dhe referimin e tyre tek ofruesit e shërbimeve përkatëse. Më 
22 gusht, zoti Nishani dhe zoti Cristina e zhvilluan këtë vizitë, të shoqëruar nga zonja 
Iva Zajmi, Zëvendës/Ministre e Brendshme/Koordinatore Kombëtare Antitrafik dhe zoti 
Ahmet Prençi, Drejtor i Përgjithshëm i Policisë.

Delegacioni vizitoi edhe mjediset e strehëzës tranzit “Jetë dhe Shpresë”, e administruar 
nga Qendra Komunitare e Gjirokastrës. Punonjësit e strehëzës parashtruan problemet 
që kishin lidhje me numrin e ulët të referimeve nga policia.  Ata ngritën edhe shqetësime 
lidhur me standardizimin e shifrave të raportuara rreth viktimave të trafikimit dhe 
përdorimin jo sistematik nga ana e policisë të protokollit të intervistave për identifikimin 
e viktimave të trafikimit. Ministri i Brendshëm i vërejti personalisht boshllëqet në procesin 
e identifikimit e të referimeve dhe ndau mendimin se policia duhet t’i përdorë kriteret 
njëtrajtësisht kur zhvillon intervista me migrues që kalojnë përmes pikës kufitare të 
Kakavijës. 

Një rrjedhojë pozitive e vizitës është Marrëveshja e Bashkëpunimit, e nënshkruar më 22 
shtator 2007, midis Drejtorisë Rajonale të Policisë të Qarkut Gjirokastër dhe Qendrës 
Komunitare të Gjirokastrës që administron strehëzën “Jetë dhe Shpresë”. Kjo “procedurë 
standarte e punës” (shih Shtojcën C), në parim, përbënte një përpjekje të mirë. Mirëpo, 
angazhimet e gjera dhe jo realiste që parashikohen në të, nënkuptojnë se është përgatitur 
nga aktorë pa përvojë, të cilët kanë marrë përsipër procedura që nuk mund të realizohen. 
Shumica e përgjegjësisë për këtë u takon përfaqësuesve të strehëzës. Kjo marrëveshje i 
angazhon punonjësit e strehëzës “Jetë dhe Shpresë” t’i japin policisë antitrafik dhe policisë 
kufitare të Gjirokastrës numra kontakti 24-orësh, ku të kontaktohen sa herë në Shqipëri 
ku riatdhesohen femra dhe të mitur (të larguar, të padëshiruar apo me dokumente 
udhëtimi vetëm për një herë).” Për më tepër, marrëveshja e angazhon strehëzën për 
t’u ofruar të gjithë atyre shërbime bazë. Policia ka detyrimin ta kontaktojë strehëzën 
menjëherë “sa herë që kthehen në kufi femra apo të mitur, në mënyrë që me ta të merren 
punonjësit social” dhe t’u japë punonjësve social të strehëzës mundësi hyrje në Drejtorinë 
e Policisë dhe objektet e pikës kufitare.

Ky dokument nuk e kufizon në mënyrë të qartë ofrimin e shërbimeve për një grup të 
arsyeshëm të femrave dhe të miturve të riatdhesuar që duhet të merren në intervistë 
dhe t’u japë mundësi punonjësve të strehëzës të vendosin vetë se kush duhet të jenë 
përfituesit, sidomos në bazë të kapacitetit ekzistues të strehëzës. Po të kemi parasysh 
vëllimin e personave të riatdhesuar të kthyer në këtë pikë kufitare, kjo çon në mënyrë të 
paevitueshme në një mbingarkesë grash dhe të miturish të cilët kanë nevoja të ngutshme, 
që punonjës social dhe punonjës policie dashamirës do t’u dukej se është në përgjegjësinë 
e tyre t’u japin zgjidhje. Mirëpo, duke pasur parasysh kapacitetin e strehëzës “Jetë dhe 
Shpresë”, ky është një detyrim të cilin kjo strehëz nuk është në gjendje ta përmbushë. 
Kjo krijoi një pikënisje për të gjitha mosmarrëveshjet e mëpasshme që kanë pasur me 
autoritetet policore.

Pas nënshkrimit të marrëveshjes, strehëza u përball fillimisht me një numër të lartë 
kërkesash nga policia për të asistuar në përpunimin e intervistave. Numri i grave dhe 
fëmijëve që u referuan në strehëz nga punonjësit social të strehëzës ishte më i madh se 

Vijim i kutise I

kapaciteti i saj, që është 15 persona/shtretër. Njerëzit e ndihmuar ishin kryesisht klandestinë, 
qoftë të arrestuar nga autoritetet e Policisë Shqiptare, ashtu edhe persona të kthyer nga 
Policia Greke. Punonjësit e strehëzës thonë se ndodheshin nën presionin e autoriteteve 
vendore për të punuar përtej kapacitetit. Duke marrë parasysh numrin e lartë të njerëzve të 
referuar për asistencë, strehëza kërkoi fonde dhe personel shtesë, me qëllim që të përballej 
efektivisht me ngarkesën e punës.

Mirëpo, autoritetet e zbatimit të ligjit tregojnë tjetër gjë.  Ata konfirmojnë se, pas 
nënshkrimit të marrëveshjes “për procedurat standarte të punës”, punonjësit e strehëzës 
nuk i kanë përmbushur detyrimet e tyre në mënyrë konsekuente. Punonjësit në fjalë jo 
gjithmonë u përgjigjen telefonatave të tyre, ndërkohë që personat të kryesorë kontaktit  
të strehëzës kanë ndryshuar në mënyrë të përsëritur numrat e telefonit, pa i njoftuar 
autoritetet policore për këtë. 17

Sipas stafit të organizatës “Jetë dhe Shpresë”, një tjetër faktor që ka penguar zbatimin e 
plotë të Marrëveshjes së Bashkëpunimit me Policinë është ndryshimi i shpeshtë jo vetëm i 
oficerëve të lartë të policisë, por dhe i oficerëve të nivelit bazë e të mesëm. Për shembull, 
gjatë periudhës janar 2007 deri në gusht 2008, strehëzës i është dashur të punojë me katër 
drejtorë të ndryshëm të Drejtorisë Rajonale të Policisë së Gjirokastrës.

Një tjetër faktor i rëndësishëm që ka prekur nivelin e identifikimit dhe referimit 
të viktimave të trafikimit është numri i lartë i transferimeve, largimit nga puna 
dhe zëvendësimeve që kanë ndodhur brenda Policisë së Shtetit Shqiptar në vijim 
të riorganizimit të saj në prill 2007. Nga muaji janar deri në mars 2007, Misioni i 
Komunitetit Evropian për Asistencën ndaj Policisë Shqiptare (PAMECA II) zhvilloi një 
sërë vizitash në terren në Pikat e Kalimit Kufitar (PKK), në Grupet Operative Speciale 
(GOS) dhe Stacionet e Mjeteve Lundruese (SML). Gjatë vizitave, PAMECA vuri re se 
50% e personelit bazë e të mesëm të trajnuar të Policisë Kufitare dhe Migracionit ishte 
transferuar ose larguar nga shërbimi në kuadër të programit të zvogëlimit të Policisë së 
Shtetit. Gjatë këtyre vizitave në terren, ekspertët e huaj vunë re edhe një përdorim jo 
të efektshëm të pajisjeve të kontrollit kufitar. 18

Rritja e menjëhershme e referimeve të grave e të fëmijëve, si dhe veçanërisht i 
viktimave të trafikimit, nga pikat kufitare tek ofruesit e shërbimeve gjatë shtatorit 2007 
dhe rënia pasuese ilustrohet në Grafikun 2. Grafiku tregon se nga 99 persona që dihet 
ose dyshohet se janë viktima të trafikimit dhe që janë referuar nga strukturat e policisë 
në strehëzat e organizatave jofitimprurëse, mbi 60% janë referuar nga muaji gusht deri 
në dhjetor 2007. Në mënyrë të ngjashme, nga 74 viktimat e trafikimit të identifikuara 

 17Si donator parësor i strehëzës tranzit “Jetë dhe Shpresë”, programi KVKTNJ do ta intensifikojë monitorimin 
e kësaj situate në vitin në vijim. Drejtorit dhe stafit të Qendrës Komunitare të Gjirokastrës do t’i ofrohen 
ngritje kapacitetesh dhe trajnime të tjera, me shpresën për të pasur mundësi të rritet kapaciteti i stafit në 
nivelin e mjaftueshëm për të punuar në Mekanizmin Kombëtar të Referimit.
 18“Personeli: Përbën shkak për shqetësim që shumë prej ndryshimeve të personalit prekin pozicione të cilat kërkojnë 
trajnim të specializuar. Është mirë që DPK ka organizuar trajnim në vendin e punës për punonjësit jo të trajnuar në PKK. 
Pajisjet/logjistika: Edhe pse ekzistojnë pajisjet e kontrollit kufitar (mjete të këqyrjes së dokumenteve, kamera termale 
dhe pajisje shikimi për natën), ato nuk përdoren. Kamerat termale janë ende të ambalazhuara dhe duket se nuk janë 
vënë ndonjëherë në punë”, Raporti i Parë i Ecurisë (janar-mars) 2007, faqe 16, Misioni i Asistencës Policore për 
Shqipërinë i Komunitetit Evropian (PAMECA II), Tiranë.

19 Për një përshkrim të shkurtër të Kanunit, shih rubrikën “Shkurtime dhe përkufizime”.
20 “Dhuna në familje në bashkësitë me kombësi të ndryshme” Studim, Qendra Psiko-Sociale Vatra, mars 2008. 
Studimi është kryer me 224 anëtarë të komuniteteve rome dhe egjiptiane, në rrethet e Vlorës, Fierit, Beratit dhe 
Gjirokastrës.

nga policia kufitare në pikat e kalimit të kufirit, 78% janë identifikuar nga muaji gusht 
deri në muajin dhjetor 2007.

Pamja që del nga krahasimi i të dhënave të KVKTNJ-së dhe atyre të TIMS-it për viktimat 
e trafikimit, duhet të kuptohet se është e paplotë. Në fillim të vitit 2008, baza e të 
dhënave për viktimat e trafikimit të ZKKAT-së mori stafetën për regjistrimin e rasteve 
të viktimave të trafikimit, nga baza e të dhënave TIMS. Për shkak se kjo bazë të dhënash 
u fut në efiçencë në gjysmën e dytë të periudhës që mbulon ky raport, nuk ishte e 
mundur që ky informacion të futej këtu.

Grafiku 2:  Statistikat e policisë kufitare/TIMS krahasuar me të 
dhënat nga strehëzat

ETNIA SI FAKTOR KRYESOR NË CENUESHMËRINË NGA 
TRAFIKIMI
Pakicat rome e egjiptiane në Shqipëri portretizohen zakonisht si grupet sociale më të 
prekshme/cënueshme nga trafikimi njerëzor. Ekziston një perceptim i ndarë gjerësisht 
që trafikimi në Shqipëri është kryesisht një problem i këtyre pakicave, por jo i shumicës 
etnike shqiptare. Në shumë takime e seminare pune, anëtarët e stafit të KVKTNJ-së 
i kanë dëgjuar në mënyrë të përsëritur pjesëmarrësit – veçanërisht përfaqësuesit e 
qeverisjes – të pohojnë se “mendësia shqiptare” dhe tradita (veçanërisht Kanuni19në 
veri) janë faktorë mbrojtës të natyrshëm e të efektshëm që e minimizojnë trafikimin e 
grave dhe fëmijëve me kombësi shqiptare. Sa u takon pakicave rome e egjiptiane, disa 
studime20 pohojnë se shkaqet e prekshmërisë nga trafikimi në këto komunitete lidhen 
me nivelin e ulët arsimor (për shembull, përqindja e lartë e analfabetizmit), përqindjet 
e larta të papunësisë, niveli i ulët i të ardhurave, kushtet e tjera ekonomike të vështira, 
strukturat familjare thellësisht patriarkale dhe përfaqësimi minimal në institucionet 
shtetërore.

21INSTAT, Instituti Shqiptar i Statistikave, ndaloi së ndari popullsinë sipas etnive pas regjistrimit të popullsisë 
në 1989.  Përveç kësaj, organizatat e shërbimeve sociale dhe ndihmës ligjore në vend kanë dokumentuar 
se ka një nën-regjistrim domethënës të lindjeve në komunitetet rome e egjiptiane. Fëmijët pa certifikatë 
lindjeje nuk kanë status si persona të ligjshëm në vend. Atyre nuk u lejohet të regjistrohen në shkollë apo për 
shërbime të kujdesit mjekësor. Kjo krijon një cenueshmëri të veçantë ndaj trafikimit.
22“Një tjetër faktor që influencon përfshirjen e viktimave të trafikimit është mungesa e arsimit…”, Raporti 
Vjetor 2007, f. 19, Qendra Psiko-Sociale “Vatra”. “Vetëm 40% e grupit (studimi u krye me 70 gra dhe 40 vajza, 
ish-viktima të trafikimit) e kishin përfunduar arsimin bazë të detyrueshëm që kërkohet nga Ministria e Arsimit 
e Shqipërisë (8 vite). Pjesa e mbetur e grupit varionte në arsimin e tyre nga zero në 13 vite”., Studim mbi 
Procesin Ri-integrues të Ish-Viktimave Shqiptare të Trafikimit Njerëzor, f. 22, Të Ndryshëm dhe të Barabartë, 
shtator 2006. Ky studim tregon gjithashtu që pothuajse e njëjta përqindje grash e vajzash të intervistuara 
(40%) kanë më pak se 8 klasë arsim. 
23Deri në fillimin e vitit akademik 2008-09, arsimi i përgjithshëm në Shqipëri ishte i ndarë në tre nivele: fillor 
– klasat I deri VI (moshat 6 deri 11), tetëvjeçar – klasat VII deri VIII (moshat 12 deri 13), dhe arsimi i mesëm, i 
cili përfshin shkollat e mesme të përgjithshme, profesionale e jo-profesionale, me nga 3, 4, 5 vite përkatësisht. 
Me ligj, të gjithë fëmijëve u kërkohet të regjistrohen e të fillojnë ta ndjekin shkollën në moshën 6 dhe ta 
vazhdojnë deri në moshën 14. Që prej shtatorit 2008, fëmijëve u kërkohet të ndjekin 9 vite shkollë, përfshirë 
moshën 16. 

Tabela 2: Kombësia e përfituesve të asistuar në strehëza

Tabela 2 zbërthen të dhëna sipas kombësisë së njerëzve të asistuar në katër strehëzat 
jofitimprurëse sipas kategorive të përfituesve. Këto të dhëna kundërshtojnë hipotezën 
se trafikimi i qenieve njerëzore në Shqipëri është kryesisht një problem i pakicave 
kombëtare. Është e vështirë të përcaktohet me saktësi numri i popullatës rome e 
egjiptiane që jeton në Shqipëri.21 Sidoqoftë, vlerësime të përafërta parashikojnë se ato 
përbëjnë 1% deri 2% të popullsisë së përgjithshme. Nëntë përqind e përfituesve të 
strehëzave që vijnë nga këto dy pakica e tejkalon përqindjen statistikore të vlerësuar të 
tyre brenda popullsisë së përgjithshme të Shqipërisë. Megjithatë, fakti më i qartë është 
se më se 90% e përfituesve në strehëza vijnë nga shumica etnike e popullsisë.

NIVELI ARSIMOR SI FAKTOR KRYESOR NË CËNUESHMËRINË 
NGA TRAFIKIMI
Studime dhe raporte të mëparshme të përgatitura nga organizma të ndryshëm 
qeveritarë e joqeveritarë pohojnë se niveli i ulët arsimor i viktimave të trafikimit është 
një nga faktorët më të rëndësishëm, për të mos thënë më i rëndësishmi, që krijon rritje 
të cënueshmërisë nga dukuria e të rënit pre e trafikimit. 22  

Të dhënat e raportuara nga strehëzat nuk e mbështesin këtë përfundim. Grafiku 
3 tregon nivelin arsimor të përfituesit në secilën strehëz në kohën kur ka hyrë në 
programin e strehëzës. Pothuajse një e dyta e të gjithë përfituesve dhe, konkretisht, 
e viktimave të trafikimit e kanë kryer arsimin e detyrueshëm 8-vjeçar, duke e lënë 
shkollën në moshën 14 vjeç. 23 Ka shumë pak ndryshim mes nivelit të arsimit për 

viktimat e trafikimit krahasuar me kategoritë e tjera të përfituesve në strehëza. 
Tetëmbëdhjetë përqind e viktimave të trafikimit ose e kanë filluar ose e kanë 
përfunduar arsimin e mesëm (krahasueshëm me përqindjen e të gjitha kategorive 
të përfituesve). Tre përfitues gjithsej, nga të cilët një është viktimë e trafikimit, kishin 
diploma universitare kur kanë hyrë në strehëz.

Grafiku 3: Niveli arsimor i viktimave të konfirmuara, krahasuar me të 
gjithë përfituesit

Tridhjetë e pesë përqind e të gjithë përfituesve të strehëzave nuk e kanë kryer të plotë 
arsimin e mesëm. Është për t’u habitur se një përqindje më e vogël (29%) e viktimave të 
trafikimit nuk e kanë kryer të plotë arsimin e mesëm.

GRUP-MOSHA
Shumica e përfituesve kanë qenë të moshës 18 deri 30 vjeç, kur kanë hyrë në 
strehëz.24 Po kështu, shumica e viktimave të trafikimit i përkasin këtij grup-moshe. Këto 
konstatime janë të ngjashme me rezultatet e studimeve dhe raporteve të përgatitura 
nga Qendra Psiko-Sociale “Vatra” dhe nga strehëza e “Të Ndryshëm dhe të Barabartë”.

24Baza e të dhënave e KVKTNJ-së për viktimat e trafikimit nuk e përmban kohën se kur janë rekrutuar dhe 
trafikuar viktimat, çka do t’i jepte mundësi KVKTNJ-së ta zgjeronte edhe më analizën. Rrjedhimisht, KVKTNJ 
do të shikojë mundësinë e futjes së këtij lloj informacioni në bazën e vet të të dhënave.

Grafiku 4: Grup-moshat e viktimave të konfirmuara të trafikimit, krahasuar me të 
gjithë përfituesit 



11  NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR
Situata e Përpjekjeve në Shqipëri për Luften Kundër Trafikimit të Qenieve Njerëzore 2007 -2008

Grafiku 5: Gjendja civile e viktimave të konfirmuara, krahasuar me të gjithë 
përfituesit

GJENDJA CIVILE
Më shumë se një e dyta e përfituesve të strehëzave dhe veçanërisht e viktimave të 
trafikimit janë të pamartuar. Përfituesit që janë viktima të trafikimit janë të ndarë 
thuajse në mënyrë të barabartë midis kategorive të tjera të gjendjes civile, të tillë si 
të pamartuara dhe me fëmijë, të martuara dhe me fëmijë, të martuara dhe pa fëmijë 
dhe të shkurorëzuara (përveç atyre që janë të shkurorëzuara dhe me fëmijë). Një e 
dyta e përfitueseve që janë të pamartuara dhe me fëmijë (14 persona) janë viktima të 
trafikimit. Ka një korrelacion të ngushtë midis pjesës 35% të viktimave të trafikimit që 
janë të martuara ose të shkurorëzuara (shihni Grafikun 5) dhe pjesës 36% po të këtyre 
grave dhe vajzave që janë tërhequr për të rënë në trafikim përmes premtimeve të 
rreme për marrëdhënie dashurie (shihni Grafikun 8).

VENDET E ORIGJINËS
Përfitueset e strehëzave vijnë nga të gjitha qarqet e vendit. Më shumë se një e dyta e 
tyre vijnë nga tre qarqet jugore të vendit (Fieri, Berati dhe Vlora); 27% vijnë nga tre 
qarqet qendrore (Elbasani, Durrësi dhe Tirana); 12% e viktimave të trafikimit vijnë nga 
katër qarqet e veriut (Lezha, Shkodra, Dibra dhe Kukësi); dhe 8% vijnë nga dy qarqet e 
mbetura të jugut dhe juglindjes, Gjirokastra dhe Korça.

Shpërndarja është e ngjashme për përfituesit e nëngrupit të 114 viktimave të trafikimit. 
Pothuajse një e dyta e tyre janë nga qarqet e Beratit, Fierit dhe Vlorës; 27% janë nga 
Elbasani, Durrësi dhe Tirana; 14% janë nga Lezha, Shkodra, Dibra dhe Kukësi; dhe 10% 
janë nga Korça dhe Gjirokastra.

Nga 114 viktimat e trafikimit të asistuara në strehëzat gjatë periudhës që mbulon 
raporti, 17% janë fëmijë (nën moshën 18 vjeç)25.  Siç e tregon grafiku, përqindjet e 
përfituesve në total dhe veçanërisht të viktimave të trafikimit që u përkasin grup-
moshave 12-17 dhe mbi 30 vjeç janë të krahasueshme. Ka vetëm një viktimë trafikimi 
që është nën 12 vjeç, ndërsa 16% e numrit gjithsej të përfituesve që i përkasin kësaj 
grup-moshe përbëjnë kryesisht numrin e kategorive klandestine dhe të personave 
në rrezik, të raportuar kryesisht nga strehëza tranzit “Jetë dhe Shpresë” e Qendrës 
Komunitare të Gjirokastrës.

25Tetëmbëdhjetë për qind e 102 viktimave të trafikimit të përfshirë në studimin e realizuar nga Qendra Psiko-
Sociale “Vatra” në vitin 2006 (Raport Studimor Vjetor, 2006) ishin fëmijë. Në mënyrë të ngjashme, rreth 20% 
e 70 grave dhe vajzave të përfshira në studimin e strehëzës “Të Ndryshëm dhe të Barabartë” ishin fëmijë.

Kutia 2: Një perspektivë e ndryshme mbi trafikimin e qenieve njerëzore në veri

Në shtator 2008, anëtarë të stafit të KVKTNJ-së zhvilluan një vizitë në organizatën “Agritra 
Vizion”, një grantmarrës i KVKTNJ-së që po vë në zbatim një projekt antitrafik në komunat 
rreth Peshkopisë në Qarkun e Dibrës. Një nga çështjet e ngritura gjatë vizitës në fjalë ishte 
ndryshimi mes qëndrimit dhe statistikave të raportuara nga autoritetet e policisë dhe përvojës 
së organizatës së tyre lidhur me situatën e trafikimit në rajon. Në vijim, jepen, të zbardhura, 
përgjigjet e punonjësve.

“Koordinatoret e projektit lokal [në komuna], ndërsa punojnë me gra e vajza në fshatra të 
ndryshme, pyesin gjithmonë nëse ka viktima të trafikimit, pa përmendur emra, në komunitetet 
e tyre. Ato zbulojnë se ka disa raste trafikimi, domethënë, gra e vajza të trafikuarave e të 
shfrytëzuara, por që familjet e tyre nuk i tregojnë/raportojnë këto raste.”

“Në takimet e Tryezave Teknike Antitrafik, i kam pyetur drejtpërdrejt përfaqësuesit e policisë 
nëse shifrat e tyre të raportuara janë të sakta. ‘Ne raportojmë vetëm ato raste kur viktimat e 
trafikimit kanë bërë një denoncim. Vetëm këto raste kategorizohen prej nesh si raste trafikimi 
dhe jo përpjekjet apo ato që nuk janë identifikuar. Prandaj, ka një ndryshim mes shifrave të 
raportuara nga policia dhe OJF-të’, ka shpjeguar përfaqësuesi i policisë”.

“Mendësia është një arsye tjetër e fortë. Viktimat e trafikimit, për shkak të mendësisë së 
zonës, nuk i deklarojnë ose nuk i denoncojnë trafikuesit e tyre. Rastet e trafikimit të tyre nuk 
tregohen, në mënyrë që komuniteti të mos vihet në dijeni që vajza apo motra e dikujt është 
trafikuar. Kjo është ndoshta arsyeja se përse policia thotë që nuk ka raste trafikimi. Në fakt, 
policia vetë e pranon mendësinë e rajonit dhe faktin që gratë dhe vajzat, kur trafikohen, nuk 
bëjnë një denoncim.”

“Në fillimin e zbatimit të projektit, kishim kontakte me strukturat lokale përgjegjëse që 
fokusohen në njerëzit e trafikuar, të dhunuar e të abuzuar, veçanërisht me Zyrën Antitrafik 
pranë Drejtorisë Rajonale të Policisë së Dibrës. Fillimisht, ishte i njëjti reagim nga strukturat e 
policisë kundrejt nesh, sepse ata nuk ishin të vetëdijshëm se sa shumë dinim rreth trafikimit, 

Grafiku 6: Vendet e origjinës të viktimave të konfirmuara, 
krahasuar me të gjithë përfituesit

Shifra të tilla përdoren nga aktorë të ndryshëm, veçanërisht në pushtetit qendror 
dhe vendor, për të mbrojtur pohimet e tyre që trafikimi njerëzor nuk është ndonjë 
problem i ndjeshëm në qarqet apo bashkitë/komunat e tyre. Megjithatë, mund të 
supozohet që këto shifra orientohen më shumë nga niveli i marrjes në intervistë dhe i 
identifikimit në pikat kufitare, si edhe nga afërsia e këtyre pikave kufitare me strehëzat 
ku mund të referohen viktimat e mundshme të trafikimit.

dhe ai [përfaqësuesi i policisë] po përfaqësonte një strukturë që ka informacionin e plotë. 
Kur u ulëm dhe nisëm të diskutonim bashkë me të, ishte hera e parë për ne, meqenëse 
nuk kishim punuar më parë në fushën e trafikimit dhe nuk kishim kontakte; ai po na jepte 
informacion zyrtar. Më vonë, kur i përshkruaja raste konkrete trafikimi, ai filloi të mos 
fliste më ‘nën petkun e zyrtarit’. Ai na tha se trafikimi është bërë më i kamufluar, meqenëse 
vajzat rekrutohen përmes një martese të rreme, ku gjithçka duket e ligjshme dhe formale 
dhe kur vajzat arrijnë ne vendet e destinacionit, kthehen në viktima të trafikimit. Megjithatë, 
ata [punonjësit e policisë] e justifikojnë veten prapëseprapë me faktin që nëse viktima nuk 
denoncon, ajo nuk mund të konsiderohet rast trafikimi. Përfaqësuesi i policisë na tha për një 
rast të kohëve të fundit ku babai i viktimës kishte denoncuar trafikuesin e vajzës së tij dhe, më 
pas, për arsye të paditura (ndoshta nga frika) e ka shtyrë vajzën të bëjë denoncimin. Vajza nuk 
e denoncoi trafikuesin e saj dhe, prandaj, denoncimi i babait ishte i pavlefshëm dhe rasti nuk u 
konsiderua si rast trafikimi.

“Megjithatë, tani policia po i jep me të vërtetë rëndësi punës sonë. Kemi një marrëveshje të 
pashkruar me ta dhe ndoshta do të bëhet zyrtare së shpejti. Ata janë të interesuar të marrin 
pjesë në veprimtaritë që ne bëjmë me gratë e vajzat dhe na thonë se janë mbështetës ose të 
gatshëm për t’iu përgjigjur rasteve ose shqetësimeve tona që mund të kemi në këtë zonë. Por, 
ata fillojnë dhe tregojnë edhe anën tjetër të monedhës, domethënë se si trafikimi ndodh dhe 
se si ata, si strukturë e shtetit, mund të kishin një ndikim në reduktimin e fenomenit. Ata bien 
dakord gjithashtu që parandalimi është gjithmonë veprimi më i mirë, përderisa procedurat 
e mëpasshme, largimi i personave (që janë pjesë e rrjetit të trafikimit) jashtë shtetit, do ta 
ndërlikonin punën antitrafik”.

Në rastet e qarqeve të Fierit, Beratit dhe Vlorës, arsyetimi është që kjo ndodh për 
arsye të nivelit të lartë të veprimtarisë kriminale, veçanërisht në Fier. Programi 
KVKTNJ nuk ka mundësi të shikimit të shifrave të hetimit dhe ndjekjes penale, kështu 
që nuk do bëjmë asnjë supozim rreth kësaj përshtypjeje. Megjithatë, duket se ka shumë 
mundësi që vendndodhja e Qendrës Psiko-Sociale “Vatra” përbën një faktor serioz, në 
mos parësor, për rritjen e numrit të viktimave të trafikimit të identifikuara nga këto 
qarqe. Kjo organizatë i ka bërë vetë hapat e parë për më shumë se pesë vjet, duke u 
ofruar zyrtarëve të policisë kufitare dhe komisariateve të policisë nëpër të gjitha këto 
qarqe, për të vendosur Marrëveshje Mirëkuptimi (MM) për referimin e viktimave të 
trafikimit dhe grave e vajzave të tjera në pozita të prekshme, të cilat kanë nevojë për 
asistencë në strehëz. Përpjekjet e Qendrës Psiko-Sociale “Vatra” gjatë gjashtë viteve 
të fundit për t’i edukuar zyrtarët e rendit, si dhe komunitetin në tërësi, e gërshetuar 
kjo edhe me zhvillimin e rregullt të MM-ve me organet e zbatimit të ligjit, ka shumë 
mundësi të jenë faktori parësor që shpjegon se përse mbi 50% e numrit gjithsej të 
viktimave të trafikimit në mjediset e OJF-ve të Koalicionit të Strehëzave vijnë nga 
këto tre qarqe. Po kështu, qendra Vatra ka kryer veprimtari të gjera ndërgjegjësimi me 
mbarë komunitetin dhe mjetet e komunikimit. Në mënyrë të ngjashme, numri i lartë në 
mënyrë të konsiderueshme i të gjithë përfituesve, veçanërisht i viktimave të trafikimit 
që vijnë nga qarku i Elbasanit, mund të shpjegohet nga vendosja e shërbimeve në atë 
zonë, të ofruara nga strehëza e OJF-së “Tjetër Vizion”. Në të dy rastet, roli edukativ që 
kryejnë në komunitet strehëzat, në përgjithësi për të rritur ndërgjegjësimin në lidhje 
me trafikimin e qenieve njerëzore, duhet marrë në konsideratë si një faktor që ka 
të ngjarë të japë kontributin e vet në rritjen e numrit të viktimave të identifikuara të 
trafikimit në qarqet e tyre.

Sipas Tabelës 5 në faqen 37, mbi 50% e tërë popullatës së migruesve të kthyer, jo të 
dokumentuar dhe të përpunuar në pikat e kalimit kufitar shqiptar, gjatë periudhës 

Vijim i kutisë 2

Grafiku 7: Faktorët shtytës – arsyet kryesore për largimin nga vendi

raportuese, kanë ardhur nga njëra prej tre pikave kufitare në qarkun e Korçës. Kjo 
është në kontrast të fortë me shifrën shumë të ulët të viktimave të trafikimit të 
identifikuara nga ai qark. Edhe pse, në vetvete, kjo nuk përbën ndonjë informacion 
përfundimtar, ngrihen shumë pikëpyetje në lidhje me deklarimin se ka shumë pak 
trafikim të qenieve njerëzore nga ky qark.

Gjatë pesë vjetëve të programit, punonjësit e KVKTNJ-së kanë dëgjuar shpesh 
diskutime të hapura mes zyrtarëve të zbatimit të ligjit, zyrtarëve të tjerë të strukturave 
të shtetit dhe përfaqësuesve të OJF-ve në katër qarqet e veriut. Zyrtarët e strukturave 
të shtetit në të gjitha këto qarqe kanë qenë thuajse të gjithë në një gojë, kur thonë se 
nuk ka raste trafikimi në zonat e tyre. Të dhënat e mësipërme i kundërshtojnë këto 
pohime, sepse sipas tyre ka viktima trafikimi nga të gjithë 12 qarqet, të cilat asistohen 
në strehëzat jofitimprurëse.

TRAFIKIMI DHE SHFRYTËZIMI I VIKTIMAVE26 

FAKTORËT SHTYTËS DHE TËRHEQËS
Viktimat e trafikimit joshen ose detyrohen të bëhen viktima të këtyre krimeve si 
nga faktorë shtytës (arsye vetjake të cilat i detyrojnë të vënë veten në rrezik duke 
kaluar kufijtë shtetërorë) ashtu edhe nga faktorë tërheqës (besimi se do të bëhen 
dikush apo do bëjnë diçka të mirë në një vend tjetër). Kërkimi i një jete më të mirë 
në vendet e tjera, kryesisht për punë, si dhe niveli i ulët ekonomik janë dy faktorët 
kryesorë “shtytës” që rrisin cënueshmërinë e viktimave të trafikimit. Nga 114 viktimat 
e trafikimit të strehuara dhe të ndihmuara gjatë periudhës që mbulon raporti, 30% janë 
larguar nga vendi në kërkim të një të ardhmeje më të mirë. Shumë raste janë shtyrë 
nga dëshira për të punuar jashtë e për ta ndërtuar të ardhmen e tyre atje; 27% janë 
larguar nga vendi për arsye të kushteve të vështira ekonomike të familjeve të tyre; 20% 
janë larguar nga Shqipëria për t’u takuar, për t’u bashkuar dhe/ose për të jetuar me një 
anëtar të familjes, shpesh me të dashurin ose të fejuarin ose bashkëshortin.

 26Analiza në këtë rubrikë është nxjerrë vetëm nga të dhënat e mara nga rastet e viktimave të trafikimit të 
strehuara dhe ndihmuara në katër strehëzat joqeveritare të Koalicionit të Strehëzave gjatë periudhës që 
mbulon raporti.

Grafiku 8: Faktorët tërheqës – mënyrat e rekrutimit

27Ky është kuptimi i përfshirjes “vullnetare” në trafikim dhe/ose shfrytëzim, që përdoret në këtë raport. Të gjitha 
studimet e realizuara nga Qendra Psiko-Sociale “Vatra” evidentojnë “përfshirjen vullnetare” dhe “premtimet e 
rreme” si dy mënyrat më të përhapura të rekrutimit të grave dhe vajzave për shfrytëzim seksual.
28Vini re dallimin midis dy metodave të rekrutimit, që janë “premtimi për martesë” dhe “martesa e rreme”. 
“Martesa e rreme”, zakonisht, bëhet përmes një ceremonie martesore midis femrës dhe mashkullit, në praninë e 
familjarëve; Kështu që, pranohet që ajo të udhëtojë me “bashkëshortin e saj” ose të shkojë për t’u bashkuar me 
të, bashkëshort i cili e ka planifikuar dhe rregulluar tashmë shfrytëzimin e saj, zakonisht për qëllime prostitucioni. 
“Premtimi për martesë” do të thotë që nuk është kryer martesa, por mashkulli i premton vajzës ose gruas se 
do të martohen me të arritur në vendin destinacion. Është gjë e zakontë në Shqipëri, që martesat bëhen pa 
regjistrimin në gjendjen civile, çka e përkeqëson edhe më shumë prekshmërinë e grave dhe vajzave naive, të cilat 
nuk mund ose nuk duan të mbështeten në ato elemente mbrojtëse që ekzistojnë në situatën e familjeve dhe 
komuniteteve të tyre.

Dhuna në familje, e shoqëruar në disa raste me incest ose abuzim seksual, ka kontribuar 
në cënueshmërinë e 14% të numrit gjithsej të viktimave. Faktorë me më pak ndikim 
që kanë ndikuar në dëshirën e këtyre fëmijëve dhe grave për t’u larguar nga vendi dhe 
që kanë kontribuar në cënueshmërinë e tyre për të rënë pre e trafikimit, përfshijnë 
gjakmarrjen, marrëdhëniet e këqija me familjen e bashkëshortit dhe martesat e 
detyruara. Vetëm një person ishte larguar nga vendi për arsye të nivelit të saj të ulët 
arsimor; kjo mbështet argumentimin që bëhet në këtë raport, se mungesa e arsimit nuk 
përbën ndonjë shkak parësor për cënueshmërinë nga trafikimi i qenieve njerëzore.

Të katra strehëzat jofitimprurëse regjistrojnë të dhëna rreth mënyrës se si janë 
rekrutuar nga trafikuesit viktimat. Shpesh, trafikantët shfrytëzojnë ëndrrat, ambiciet 
dhe dëshirat e viktimave të tyre, për t’i joshur që të bien në kurthin e trafikimit dhe 
shfrytëzimit. Nga 114 viktimat e trafikimit të strehuara dhe të asistuar gjatë periudhës 
raportuese, 32% kanë rënë dakord fillimisht për të bashkëpunuar e për të kaluar kufirin 
në mënyrë të paligjshme, por më pas kanë kuptuar që po bëheshin viktima të trafikimit 
e të shfrytëzimit.27 Këto janë raste që tregojnë se si kalimi i paligjshëm i kufirit mund të 
shndërrohet në trafikim të qenieve njerëzore.

Tridhjetë e gjashtë për qind e grave dhe vajzave janë rekrutuar përmes premtimeve të 
rreme për lidhje dashurie28; 17% janë rekrutuar përmes ofertave të rreme për punë.

Pesë viktima të trafikimit i kishin rrëmbyer. Më parë, gjatë kësaj dekade, besohej se 
rrëmbimi ishte mekanizmi kryesor për trafikimin e qenieve njerëzore. Në përgjithësi,
pranohet se kjo metodë nuk është më një metodë e zakonshme rekrutimi. Një viktimë 
trafikimi e kishte shitur familja e saj dhe bënte punë të detyruar.

Grafiku 9: Marrëdhënia me rekrutuesin

MARRËDHËNIA ME REKRUTUESIN
Grafiku 9 tregon se 58% e viktimave të asistuar në strehëzat gjatë periudhës që 
mbulon raporti ishin rekrutuar nga dikush që e njihnin; këtu përfshihen bashkëshortët, 
të fejuarit, fqinjët, familjarë ose të afërm të tjerë të viktimës. Kategori të tjera 
rekrutuesish përfshijnë të dashurit, një mik i ngushtë i babait të viktimës, të afërm të 
ish të fejuarit dhe një person i njohur përmes telefonit.29 Vetëm 30% ishin rekrutuar 
nga të panjohur. Këto të dhëna mbështesin konfirmimin e shumë strehëzave dhe 
ofruesve të shërbimeve me bazë komunitare, se një ndërgjegjësim i përmirësuar në 
familje apo komunitet dhe mbështetja ose këshillimi i rritur shok me shok janë dy nga 
mënyrat më të rëndësishme që mund të parandalojnë trafikimin e grave dhe vajzave 
shqiptare.

29Njëmbëdhjetë vajza ishin rekrutuar nga të dashurit e tyre; një viktimë ishte rekrutuar nga një mik i ngushtë i 
të atit; një ishte rekrutuar nga të afërm të ish-të fejuarit të saj, ndërsa një tjetër ishte rekrutuar nga një person 
të cilin e kishte njohur vetëm me telefon. Është interesante të theksohet se asnjëra prej viktimave nuk ishte 
trafikuar përmes dhomave të njohjes në internet, hapësirave të punësimit në internet apo hapësira të llojeve të 
tjera në internet.

VENDI I REKRUTIMIT
Grafiku 10 tregon se 47% e numrit gjithsej të viktimave të trafikimit janë rekrutuar 
nga qarqet e Beratit, Fierit dhe Vlorës; 26% janë rekrutuat nga tre qarqet qendrore 
të vendit (Elbasani, Durrësi dhe Tirana); 16% janë rekrutuar nga katër qarqet veriore 
të Lezhës, Shkodrës, Dibrës dhe Kukësit; 13% janë rekrutuar nga qarqet jug dhe 
juglindore të Gjirokastrës dhe Korçës. Siç është diskutuar më parë, kjo mund të jetë 
më shumë për arsye të afërsisë së shërbimeve të strehëzave dhe të punës së organeve 
të zbatimit të ligjit për identifikimin e viktimave të trafikimit sesa për arsye të niveleve 
reale të rekrutimit në këto qarqe.

Grafiku 10: Vendet e rekrutimit të viktimave të trafikimit

Harta 2, në faqen në vijim, tregon vendin e origjinës dhe vendet e rekrutimit të 
viktimave të trafikimit, në nivel bashkie a komune. Këto të dhëna bashkohen me 
numrin e popullsisë sipas prefekturave. Harta tregon se shumica e viktimave janë 
rekrutuar në komunitetet e origjinës. Kjo përputhet me përqindjen e lartë të atyre që 
rekrutohen nga persona që i njohin. Ajo tregon edhe se shumica e përfituesve viktima 
të trafikimit të qenieve njerëzore në strehëza janë rekrutuar në qytet dhe në zonat me 
popullsi më të dendur të vendit.

Harta 3, në faqen tjetër në vijim, bën lidhjen midis vendit të origjinës dhe rekrutimit 
me treguesin ekonomik të numrit të familjeve që marrin asistencë sociale në bashki a 
komunë. Çuditërisht, kjo hartë nuk nxjerr ndonjë korrelacion të fortë midis varfërisë 
së skajshme dhe komuniteteve të origjinës dhe rekrutimit. Megjithatë, duhet të 
përmendet fakti që mbi 50% e viktimave të trafikimit të asistuara në strehëza pohojnë 
se “niveli i tyre i ulët ekonomik” ka qenë një faktorë përcaktues në cënueshmërinë 
e tyre ndaj trafikimit. Kjo tregon se gratë dhe vajzat nga komunitetet më të varfra, 
brenda zonave më pak të pafavorizuar nga ana ekonomike, janë kryesisht në rrezik për 
tu trafikuar. 

Harta 2: Vendi i origjinës dhe i rekrutimit i viktimave të trafikimit, 
i lidhur me dendësinë e popullsisë

Harta 3: Vendi i origjinës dhe i rekrutimit i viktimave të trafikimit, i lidhur me 
asistencën sociale

30Nuk ekziston asnjë përkufizim i plotë për trafikimin e brendshëm në legjislacionin shqiptar, dhe për këtë nuk 
ka asnjë nen në Kodin Penal. Prostitucioni është i paligjshëm, sipas nenit 114 “Shfrytëzimi i prostitucionit” dhe 
nenit 114/a “Shfrytëzimi i prostitucionit në rrethana rënduese”. Po rritet shqetësimi i organizatave të strehëzave 
dhe i ZKKAT-së në lidhje me trafikimin e brendshëm. Mirëpo, ende në Shqipëri, nuk ekziston një dallim i qartë 
ligjor, i bërë përmes përkufizimeve, midis prostitucionit dhe trafikimit të brendshëm. Përkufizimi më i afërt jepet 
në një raport të ZKKAT-së, ku thuhet se rastet e proceduara në bazë të Nenit 114/a, janë konsideruar dhe 
kallëzuar si raste të trafikimit të brendshëm.

Grafiku 11:  Vendet ku janë trafikuar ose shfrytëzuar viktimat e trafikimit

Grafiku 12:  Vendet e origjinës dhe rekrutimit krahasuar me vendet e trafikimit/
shfrytëzimit

DESTINACIONI I TRAFIKIMIT DHE VENDI I 
SHFRYTËZIMIT

TRAFIKIMI I BRENDSHËM30 

Shumica e viktima janë trafikuar dhe shfrytëzuar jashtë vendit. Është e rëndësishme të 
vihet re fakti se 27% e tyre janë trafikuar dhe shfrytëzuar brenda kufijve të territorit të 
Shqipërisë (shih Grafikun 11). Një përqindje relativisht e vogël e tyre është shfrytëzuar 
edhe brenda, edhe jashtë vendit.

Edhe pse trafikimi përtej kufijve shtetërorë vazhdon të jetë një dukuri që mbizotëron, 
nëse shohim rastet e asistuara në strehëzat jofitimprurëse, ofruesit e shërbimeve 
në strehëza kanë pasur shqetësimin se trafikimi i brendshëm është në rritje. Shtimi 
i këtyre rasteve mund të jetë për arsye të rritjes së shfrytëzimit brenda vendit, por 
mund të pasqyrojë edhe fuqizimin e punës së organeve të zbatimit të ligjit për ta 
luftuar shfrytëzimin seksual në Shqipëri.

Grafiku 12 krahason vendet brenda Shqipërisë ku janë trafikuar ose shfrytëzuar 
viktimat, me vendet ku ka ndodhur rekrutimi dhe me komunitetet e origjinës së 
viktimave. Ndërkohë që vendet e origjinës dhe rekrutimit janë të ngjashme, vendet e 
shfrytëzimit të brendshëm janë të përqendruara në qarqet e Elbasanit, Fierit, Beratit 
dhe Vlorës.

Tabela 3: Viktima të trafikimit të trafikuara apo të shfrytëzuara në më 
shumë se një shtet të huaj

TRAFIKIMI NDËRKOMBËTAR
Nga 89 viktimat e trafikuara e të shfrytëzuara jashtë, 87% ishin trafikuar e shfrytëzuar 
vetëm në një vend. Dymbëdhjetë gra e vajza ishin trafikuar dhe shfrytëzuar në më 
shumë se një shtet. Grafiku 13 tregon se nga 77 viktimat e trafikuara/shfrytëzuara 
vetëm në një shtet të huaj, rreth 80% ishin trafikuar e shfrytëzuar në Greqi. Italia 
është vendi me numrin e dytë më të lartë të grave dhe vajzave shqiptare të trafikuara/
shfrytëzuara.

Grafiku 13:  Vendet e huaja ku janë trafikuar apo shfrytëzuar viktimat shqiptare 31

31Viktima të trafikimit të trafikuara apo të shfrytëzuara vetëm në një shtet të huaj. Shteti ku është trafikuar/
shfrytëzuar viktima nuk është specifikuar.

Numri i lartë i viktimave të identifikuara të trafikimit nga dy vendet fqinje të Greqisë e të 
Italisë ka shumë mundësi të shpjegohet me rritjen e zbatimit të masave ligjore në kufirin 
mes Shqipërisë dhe këtyre dy vendeve. Pak gjë tjetër mund të nxirret si përfundim nga 
këto të dhëna pa i krahasuar ato në të gjithë spektrin e vendeve destinacion në Evropë.

Dymbëdhjetë viktima ishin trafikuar dhe shfrytëzuar në më shumë se një vend të huaj. 
Njëra prej tyre ishte trafikuar e shfrytëzuar në pesë shtete të ndryshme. Këto raste 
janë më të ndërlikuara për t’u asistuar, qoftë për arsye të mundësisë më të lartë të 
shfrytëzimit dhe traumës, ashtu edhe për arsye të kompleksitetit të mbledhjes bashkë në 
një vend të provave kundër trafikantit apo trafikantëve nga njëri juridiksion në tjetrin.

Grafiku 14: Numri i herëve të trafikimit apo shfrytëzimit të viktimave të trafikimit

Thuajse një e dyta (44%) e viktimave të trafikimit të asistuara në strehëzat jofitimprurëse 
ishin trafikuar dhe shfrytëzuar edhe më parë. Nga 44%, një e dyta ishin trafikuar më parë 
vetëm një herë. Në Tabelën 4 jepet një listë e hollësishme e vendeve në të cilat janë 
trafikuar këto gra dhe vajza.

Ofruesit e shërbimeve janë të shqetësuar se frika nga hakmarrja dhe stigmatizimi, si dhe 
imazhi i demoralizuar mbi veten e rrisin cënueshmërinë e viktimave për herë të parë të 
trafikimit për t’u “ricikluar” dhe shfrytëzuar në mënyrë të përsëritur. Ky problem bëhet 
më i rëndë nga mungesa e përhapur e besimit të viktimave te punonjësit e zbatimit të 
ligjit dhe te aftësia e tyre për t’i mbrojtur siç duhet nga trafikantët. Kjo tregon nevojën e 
ngutshme për t’u ofruar viktimave të trafikimit mbështetje të mjaftueshme ri-integruese, 
që ta dinë se kanë alternativa më të mira se të kthehen përsëri në botën e errët dhe të 
paligjshme të trafikimit dhe shfrytëzimit.

BASHKËPUNIMI ME ORGANET E ZBATIMIT TË 
LIGJIT DHE PROKURORINË
Vetëm 10% e numrit gjithsej të viktimave të trafikimit të asistuar në strehëzat 
ka bashkëpunuar me institucionet e zbatimit të ligjit. Ndër arsyet kryesore për 
mosbashkëpunimin me organet e zbatimit të ligjit përfshihen: mungesa e besimit për 
mbrojtjen e ofruar nga institucionet e zbatimit të ligjit dhe prokuroria; kërcënimet dhe/
ose frika nga trafikuesit ose kundër viktimës ose kundër familjes së saj; trysnia e ushtruar 
mbi familjet e viktimave për t’i bindur viktimat që të mos i denoncojnë trafikuesit; fakti 

që viktimat nuk i dinë të drejtat e tyre, si dhe vlerësimi i ulët për veten. Për çudi, 26% 
e personave që dyshohen si viktima të trafikimit, që përbën një përqindje relativisht të 
lartë (paçka se, prapëseprapë, një pjesë e vogël), kanë rënë dakord të bashkëpunonin me 
punonjësit e zbatimit të ligjit, të cilët janë përgjegjës për mbledhjen e provave të krimeve 
dhe për paraqitjen e dosjeve në prokurori.

Tabela 4: Vendet ku janë trafikuar ose shfrytëzuar më parë viktimat e trafikimit

KRAHASIM I TË DHËNAVE NGA BAZAT E TË 
DHËNAVE TË KVKTNJ-SË DHE ZKKAT-SË
Zyra e Koordinatorit Kombëtar Antitrafik përpilon dhe raporton të dhëna për viktimat 
e trafikimit, sipas periudhës kalendarike, nga janari deri në dhjetor. Të dhënat nuk janë 
të zbërthyera sipas muajve. Veç kësaj, baza e re e të dhënave për viktimat e trafikimit e 
ZKKAT-së është vënë në efiçencë jo më larg se gjysma e dytë e periudhës që mbulon 
ky raport. Prandaj, të dhënat nga ZKKAT nuk mund të analizoheshin drejtpërdrejt me 
të dhënat e përpiluara nga programi KVKTNJ, i cili punon sipas vitit fiskal të Qeverisë së 
SHBA-ve, nga tetori deri në shtator. Megjithatë, është interesante të shihet se ZKKAT 
raporton se ka pasur gjithsej 188 viktima, persona të dyshuar si viktima dhe njerëz nga 
kategori të tjera, të referuar te ofruesit e shërbimeve rezidenciale për asistencë të 
mëtejshme dhe riintegrim, gjatë periudhës janar-dhjetor 2007. Është e rëndësishme të 
vihet re se numri i këtyre përfituesve të referuar nëpër strehëza, të asistuar prej tyre e të 
raportuar në këtë kuadër (domethënë, numërimi i dyfishtë i përfituesve) gjatë periudhës 
që mbulon raporti, nuk është përjashtuar nga ky numër gjithsej. Numri më i lartë i tyre 
(29%) janë strehuar dhe ndihmuar nga Qendra Kombëtare Pritëse (shih Grafikun 15).

Grafiku 15: Viktimat dhe viktimat e hamendësuara,  të asistuara nga strehëzat, 
gjatë periudhës janar-dhjetor 200732

32Burimi: Zyra e Koordinatorit Kombëtar Antitrafik, Ministria e Brendshme 
33Burimi: Zyra e Koordinatorit Kombëtar Antitrafik, Ministria e Brendshme  

Mbështetur në të dy bazat e të dhënave të KVKTNj-së dhe asaj të ZKKAT-së, thuajse 
po aq viktima dhe persona të dyshuar si viktima janë strehuar dhe ndihmuar nga strehëza 
tranzit “Jetë dhe Shpresë” dhe Qendra Psiko-Sociale “Vatra”, secila me 24% të numrit 
gjithsej të viktimave. Strehëza e “Të Ndryshëm dhe të Barabartë” ka strehuar dhe 
asistuar 16% të numrit gjithsej të viktimave, ndërsa numri më i ulët i viktimave dhe i 
personave të dyshuar si viktima (6%) janë strehuar dhe asistuar nga strehëza e “Tjetër 
Vizion”.

Sipas të dhënave të mara nga ZKKAT, gjatë periudhës janar-shkurt 2008, 125 viktima, 
persona të dyshuar si viktima dhe njerëz nga kategori të tjera janë referuar te ofruesit e 
shërbimeve rezidenciale për asistencë. Nga këto, thuajse një e dyta (48%) janë strehuar 
dhe asistuar nga strehëza transit “Jetë dhe Shpresë” (shih Grafikun 16). Strehëza e 
Qendrës Psiko-Sociale “Vatra” ka asistuar 18% të numrit gjithsej të viktimave, ndërsa 
pothuajse i njëjti numër viktimash dhe personash të dyshuar si viktima janë strehuar dhe 
asistuar nga Qendra Kombëtare Pritëse dhe strehëza e “Të Ndryshëm dhe të Barabartë”, 
përkatësisht me 14% dhe 13%.

Grafiku 16: Numri i viktimave dhe viktimave të hamendësuara, të asistuara nga 
strehëzat, gjatë periudhës janar-qershor 200833 

34 Gjatë periudhës që mbulon raporti, Qendra “Vatra” ka asistuar 51 viktima trafikimi, strehëza “Jetë dhe 
Shpresë” ka asistuar 48 viktima trafikimi dhe “D&E” ka asistuar 15 viktima trafikimi.

MOSPËRPUTHJA MIDIS TË DHËNAVE
Në bazë të të dhënave nga Sektori i Luftës Kundër Trafiqeve të Paligjshme i Policisë së 
Shtetit (nxjerrë nga baza e të dhënave e ZKKAT-së mbi viktimat e trafikimit), ZKKAT 
raportoi se kishte 29 viktima trafikimi të konfirmuara dhe 13 persona të dyshuar si 
viktima trafikimi, të identifikuar gjatë periudhës janar-korrik 2008. Katër strehëzat 
joqeveritare kanë raportuar te KVKTNJ se kishin pasur 48 viktima trafikimi dhe 10 
persona të dyshuar si viktima trafikimi, të identifikuar gjatë të njëjtës periudhë (shih 
Grafikun 17). Të dhënat e strehëzave raportuan 17 viktima trafikimi më tepër dhe 
tre persona të dyshuar si viktima trafikimi më pak sesa Policia e Shtetit. Nga njëra 
anë, ky përbën një fakt domethënës pasi demonstron që vazhdon të ketë arsye për 
mospërputhje të raportimeve midis strehëzave dhe qeverisë lidhur me numrin e 
viktimave të identifikuara në Shqipëri. Megjithatë, është gjithashtu inkurajuese fakti që 
këto mospërputhje të dhënash janë zvogëluar ndjeshëm, duke refletuar kështu një 
përpuethshmëri në rritje midis autoriteteve shtetërore dhe shoqërisë civile se kush 
cilësohet viktimë trafikimi, si dhe një bashkëpunim në rritje në procesin e identifikimit të 
viktimave.

Sipas ZKKAT, Qendra Kombëtare Pritëse strehoi dhe asistoi tetë viktima trafikimi gjatë 
të njëjtës periudhë. Ky është numër relativisht i ulët, po të marrim parasysh që strehëzat 
e tjera kanë raportuar shifra shumë shumë më të larta përfituesish të strehuar e të 
asistuar prej tyre.34 

Grafiku 17: Krahasim i numrit të raportuar të viktimave dhe viktimave të 
hamendësuara të trafikimit, nga bazat e të dhënave të ZKKAT-së dhe KVKTNJ-së

 janar-korrik 2008

KREU I DYTË

PËRPJEKJET E PUSHTETIT 
QENDROR, RAJONAL DHE 
VENDOR

ZYRA E KOORDINATORIT KOMBËTAR 
ANTITRAFIK
Zyra e Koordinatorit Kombëtar Antitrafik (ZKKAT) është në Ministrinë e Brendshme 
dhe drejtohet nga zonja Iva Zajmi, Zëvendës/Ministre e Brendshme dhe Koordinatore 
Kombëtare. Ajo mbështetet nga një staf me katër specialistë dhe një asistente 
administrative. Gjatë vitit të fundit, ZKKAT ka ushtruar një nivel të ndjeshëm 
nisme në udhëheqje të bashkërendimit të punës antitrafik të pushtetit qendror. 
Koordinatorja Kombëtare përpiloi një dokument orientues të qartë, për një paketë 
kombëtare antitrafik të bashkërenduar dhe të plotë. Mirëpo, kjo punë varet kryesisht 
nga një sërë ministrish që kanë përgjegjësi për programimin antitrafik në sferat e 
tyre. Punonjësit dhe partnerët e programit KVKTNJ kanë vërejtur se nga shumica e 
ministrive përkatëse shumë pak bashkëpunohet dhe punohet me ZKKAT-në.35  Me 
gjithë disa zhvillime pozitive dhe shprehje të zotimit politik nga pushteti, zbatimi deri 
më sot i strategjisë antitrafik të qeverisë ka qenë minimal, me vonesa në zbatim dhe 
me mungesë veprimtarish praktike.

Gjatë periudhës tetor-dhjetor 2007, ZKKAT zhvilloi një sërë takimesh me 
përfaqësues të qeverisjes dhe OJF-ve për të shqyrtuar, zgjeruar e përmirësuar 
partneritetet në kuadrin e identifikimit, mbrojtjes dhe asistencës për viktimat e 
trafikimit. Krahas kësaj, janë zhvilluar një sërë takimesh konsultative me Komitetet 
Rajonale Antitrafik të drejtuara nga prefektët dhe Tryezat Teknike përkatëse në pjesën 
më të madhe të 12 qarqeve. Synimi i këtyre takimeve ishte bashkërendimi i nismave të 
aktorëve të ndryshëm për të siguruar bashkëpunim efiçent dhe për të arritur që nga 
puna e përbashkët të përfitojnë grupet e synuara të duhura.

Me qëllim përmirësimin e kapacitetit operativ si të aktorëve të qeverisjes, ashtu 
edhe të atyre të shoqërisë civile, ZKKAT/Njësia Antitrafik ka nxjerrë udhëzime ku 
shpjegohet roli dhe përgjegjësitë e këtyre strukturave. Janë mbajtur edhe takime 
konsultative vijuese. Është inkurajues fakti që ZKKAT e pranon se duhen bërë 
përmirësime në lidhje me bashkëpunimin mes palëve, në ndarjen e roleve dhe 
përgjegjësive, si dhe në standardizimin e praktikave dhe administrimin e informacionit.

BAZA E TË DHËNAVE E ZKKAT MBI VIKTIMAT E TRAFIKIMIT

ZKKAT ka krijuar një bazë të dhënash për regjistrimin e rasteve të viktimave të 
trafikimit të kthyer, të referuar e të mbrojtur në Shqipëri, me fonde dhe asistencë 

35Psh: Ministria e Punëve të Jashtme, Ministria e Shëndetësisë, Ministria e Arsimit dhe Shkencës dhe Ministria e 
Punës, Çështjeve Sociale dhe Shanseve të Barabarta.

teknike të siguruar nga Prezenca e OSBE-së në Shqipëri (shih Shtojcën D), që është 
vënë në efiçencë në muajin mars 2008. Baza e të dhënave mbështetet në programin 
“ORACLE” dhe ka aftësinë e përputhjes së shkëmbimit të informacionit me Sistemin 
e Manaxhimit Total të Informacionit (TIMS), sistem i përpiluar nga programi ICITAP 
për Policinë e Shtetit.36 Gjatë fazës së përgatitjes së bazës së të dhënave të ZKAAT-së 
janë konsultuar të gjitha palët nënshkruese joqeveritare të Mekanizmit Kombëtar të 
Referimit (MKR). 37

Bazat e të dhënave përkatëse të TIMS-it dhe ZKKAT-së mbahen më vete. Baza e të 
dhënave e ZKKAT-së për viktimat e trafikimit mbahet nga ZKKAT, me liri-hyrje të 
kufizuar. Baza e të dhënave e TIMS-it  administrohet nga Drejtoria e Informatikës 
pranë Policisë së Shtetit. Baza e të dhënave TIMS është ndërtuar për të përmbushur 
një paketë të ndërlikuar përgjegjësish të mbajtjes nën kontroll të kufijve, me vëmendje 
të përqendruar te identifikimi i veprimtarisë kriminale. 38 Kategorizimi i viktimave të 
trafikimit nuk përbën ndonjë pjesë me rëndësi të madhe në këtë model të bazës së 
të dhënave. Pra, TIMS nuk mbulon shumë të dhëna që kanë të bëjnë me viktimat e 
trafikimit. Sistemi i Informacionit të Kontrollit të Kufirit (BSIC) ishte e vetmja pjesë 
e TIMS-it, ku përmenden viktimat e trafikimit (ka vetëm një kuti për futjen e të 
dhënave). Moduli i Personave të Kthyer, në BCIS, pjesë e TIMS, ka qenë dhe vazhdon 
të jetë kryesisht për regjistrimin e personave në kufirin shtetëror të Shqipërisë. 
Aty nuk regjistrohen personat jashtë kufirit, gjë që bëhet në bazën e të dhënave të 
ZKKAT-së. Në shumë raste, të dhënat e futura në TIMS janë konstatuar si të pasakta, 
për shkak të konfigurimit paraprak të sistemit dhe për shkak të përdorimit të sistemit 
nga punonjës jo të trajnuar të policisë.

Baza e të dhënave të ZKKAT-së është ndërtuar për të mbuluar një gamë të gjerë 
informacioni, të mbështetur te rastet individuale, për profilet e viktimave të 
trafikimit dhe të trafikantëve. Hë për hë, janë mbajtur takime individuale me OJF dhe 
përfaqësues të MKR-së, për të siguruar që të hidhen në bazën e të dhënave të gjitha 
të dhënat e OJF-ve të cilat i përmbushin kriteret e MKR-së.
Baza e të dhënave e ZKKAT-së mundëson përfshirjen e të dhënave të sjella nga 
palët nënshkruese të MKR-së (shtetërore ose jofitimprurëse), pavarësisht se ku 
bëhet kontakti i parë me viktimat e trafikimit (në kufi ose drejtpërdrejt në strehëz). 
Regjistrimi dhe interpretimi i informacionit mbështetet në Marrëveshjen për MKR-në. 
Strategjia Kombëtare Antitrafik e re kërkon shqyrtimin dhe ndryshimin e MKR-së. Kjo 
do të ishte një mundësi e mirë për aktorët përgjegjës shtetëror dhe jofitimprurëse 
për t’i parë edhe një herë kriteret dhe proceset që përdorin për të përcaktuar se 
cilët persona t’i përkufizojnë si viktima të trafikimit.

36Sistemi TIMS i Policisë së Shtetit ka nënndarje të veçanta, me liri-hyrje vetëm për persona të autorizuar, për: (i) 
Sistemin e Informacionit të Kontrollit Kufitar (BCIS); (ii) Sistemi i Standardizuar i Informacionit të Raportimit të 
Rasteve (CRIS); (iii) Sistemi i Informacionit për Drejtimin e Hetimeve Penale (CIMIS); dhe (iv) Sistemi Informativ 
dhe i Kartelave Penale (CRIIS).
37Për hartimin e bazë së të dhënave janë konsultuar si CTO i USAID që mbulon programin KVKTNJ ashtu edhe 
OJF partnere. Në këtë proces nuk ka marrë pjesë drejtpërdrejt asnjë punonjës i stafit të KVKTNJ-së.
38Sistemi i Informacionit për Kontrollin e Kufirit (BCIS) synon në regjistrimin 100% të pasagjerëve dhe profilit 
të tyre, regjistrimin 100% të automjeteve dhe statusin e verifikimit, si dhe regjistrimin e azil-kërkuesve dhe të 
deportuarve. Gjithashtu, BCIS krahason në mënyrë automatike çdo pasagjer, automjet dhe dokument udhëtimi 
kundrejt listës së personave në kërkim, automjeteve dhe dokumenteve të vjedhura, si dhe sinjalizon në mënyrë 
automatike të gjithë përdoruesit e autorizuar (mbikëqyrësit, drejtorët, drejtorët e qarqeve etj.) nëpërmjet një 
sistemi sinjalizues mbarëkombëtar.



UNITED STATES AGENCY FOR INTERNATIONAL DEVELOPMENT28

Kjo Bazë të Dhënash e ZKKAT-së mbi Viktimat e Trafikimit përbëhet nga katër faqe 
në programin Excel:

1. Të dhënat vetjake të hollësishme
2. Metoda e identifikimit
3. Historia e shfrytëzimit
4. Trajtimi në qendër

Rubrika e parë (Të dhëna vetjake të hollësishme) mbledh shumë të dhëna vetjake 
për secilën viktimë të trafikimit, përfshirë emrin, datëlindjen, vendlindjen, numrat e 
telefonit, etj. 39 ZKKAT ka të drejtën teknike t’u kërkojë strehëzave të deklarojnë 
emrat dhe të dhënat e tjera identifikuese të përfituesve të tyre. Kjo është në përputhje 
me kuadrin ligjor aktual për shërbimet sociale në Shqipëri. Megjithatë, kjo praktikë nuk 
i përmbush standardet ndërkombëtare për informacionin personal. Standardi më i lartë, 
me të cilin duhet të vlerësohet mbledhja e informacionit personal identifikues në bazën 
e të dhënave të ZKKAT për përfituesit në strehëza, është “marrja atij informacioni që 
është i nevojshëm të dihet”.

Është i dobishëm konsolidimi nga Zyra e Koordinatorit Kombëtar Antitrafik, i të 
dhënave identifikuese jo vetjake në lidhje me përfituesit e shërbimeve të strehëzave, 
përfshirë edhe viktimat e trafikimit. Madje, do të rritej funksioni analitik dhe 
monitorues i ZKKAT-së, po qe se kjo e fundit do të ishte në gjendje t’i konsolidonte 
rregullisht të dhënat e rasteve në lidhje me spektrin e përfituesve të ndihmuar si 
nga institucionet qeveritare ashtu edhe nga ato të OJF-ve, që ndihmojnë viktimat e 
trafikimit. Mirëpo, nuk ekziston asnjë arsye e qartë se përse u dashka që kjo bazë të 
dhënash të mbajë emra të personave si edhe të dhëna të tjera të identifikueshme për 
çdo person. Ky informacion mund të kodohet nga çdo ofrues i të dhënave, ndërsa 
nëpunësit shtetërorë mund të kërkojnë nga institucionet strehuese të dhëna individuale 
për ato raste kur u duhen.

Mbi 70% e viktimave të trafikimit që janë ndihmuar në strehëzat e OJF-ve janë 
identifikuar fillimisht nga policia. Rrjedhimisht, informacioni identifikues personal i 
tyre hidhet në bazën e të dhënave TIMS, me një kod të veçantë për çdo person. Kodi 
numerik i TIMS-it mund të përdorej në bazën e të dhënave të ZKKAT-së, në vend të 
emrit të personit, duke e rritur kështu mbrojtjen e informacionit personal të personit. 
Do të ishte mirë që kodi i TIMS-it të përfshihej në të dhënat e rastit, që u jepen 
strehëzave në momentin e referimit të rastit. Kjo do t’u jepte mundësi strehëzave që 
edhe kur të bënin raportimin e të dhënave te ZKKAT, të përdornin kodet numerike 
të TIMS-it. Është mirë që strehëzat të krijojnë një sistem kodimi plotësues, për të 
ndjekur ato viktima të trafikimit të hyjnë në sistemin e tyre jo përmes referimit nga ana 
e policisë. Gjatë periudhës që mbulon raporti, të tilla ishin thuajse 30% e viktimave të 
trafikimit që janë asistuar nëpër strehëza. Nëse duam që këto strehëza të përmbushin 
standardet e forta ndërkombëtare të shërbimeve sociale, ato kanë përgjegjësinë që 
të mbrojnë informacionin e rezervuar të këtyre përfituesve të cilët vendosin të mos 
deklarohen përpara organeve të zbatimit të ligjit. Nëse strehëzave që japin të dhëna u 

 39“Përkufizimi i të dhënave personale përfshin jo vetëm hollësi të tilla si emri, adresa, datëlindja dhe kombësia, 
por edhe informacion rreth rrethanave personale, të tilla si aktivitetet, financat, gjendja shëndetësore, duke 
përfshirë çështje të tilla si statusi HIV apo shtatzënia.”Mekanizmat Kombëtarë të Referimit: Duke Bashkuar 
Forcat për të Mbrojtur të Drejtat e Personave të Trafikuar – Manual Praktik, OSBE/ODHIR, f. 93, 2004

lejohet edhe që t’i dorëzojnë të dhënat e tyre duke përdorur një gërshetim të kodeve 
të TIMS-it dhe kodeve të rasteve, të vendosura nga strehëzat, atëherë janë përmbushur 
edhe përgjegjësitë përpara përfituesve.40 

Në Pjesën 1 të bazës së të dhënave të ZKKAT-së konsolidohen edhe të dhëna të tjera 
vetjake, përfshirë nivelin arsimor dhe profesionin e përfituesit përpara trafikimit, si 
edhe ka një shtyllë ku bëhet kategorizimi i përfituesit në “fëmijë”, “grua”, “vajzë” ose 
“migrues”. Ky kategorizim ndërthur në një pjesë të vetme, domethënë në shtyllën 
“Kategoria”, një shumëllojshmëri llojesh të dhënash për moshën (për shembull, “fëmijë” 
ose “grua”), për gjininë (për shembull, “grua” dhe “vajzë”) dhe për llojin e personit 
të kthyer (për shembull, “migrues”, gjë që gjendet përmes një procesi të plotë e të 
përshtatshëm identifikimi). Ndërkohë që mosha, gjinia dhe lloji i profilit të viktimës 
janë të gjitha kategori të vlefshme për t’u regjistruar në këtë bazë të dhënash, lipset të 
përpilohet përsëri tabela për të bërë dallimin midis kategorive, duke qenë se këto janë 
kategori të ndara nga njëra tjetra dhe nuk mund të ndërthuren në një kolonë të vetme.

Tabela e dytë (“Metoda e identifikimit”) përbëhet nga 18 shtylla dhe përmban të 
dhëna për mënyrën, vendin dhe kohën e identifikimit të viktimës, personat e vënë në 
dispozicion gjatë intervistës, informacion nëse ka bashkëpunuar me drejtësinë apo jo 
viktima dhe për asistencën e ofruar duke përcaktuar edhe vendin dhe kohën.

Tabela e tretë (“Historia e shfrytëzimit”) përbëhet nga 21 shtylla dhe përmban 
informacion për mënyrat e rekrutimit, llojet e trafikimit (“i brendshëm” ose “i 
jashtëm”), mënyrën, vendin dhe kohën e kalimit të kufijve, mënyrat dhe kohëzgjatjen e 
shfrytëzimit, etj.

Tabela e katërt (“Trajtimi në qendër”) përbëhet nga 22 shtylla dhe përmban të dhëna 
për kohën e hyrjes në qendër dhe të largimit nga ajo, shërbimet e ofruara nga qendra 
gjatë qëndrimit atje, kategoritë e përfituesve të ndihmuar, monitorimin dhe vlerësimin 
e rasteve, riintegrimin e viktimave dhe ndjekjen e tyre në vijimësi.

Në Shtojcën D jepet një material më teknik dhe sugjerime për përmirësimin e bazës 
së të dhënave të ZKKAT-së. Baza e të dhënave e KVKTNJ-së (shih Shtojcën E), e 
përpiluar në bashkëpunim me Koalicionin e Strehëzave, është krijuar në mënyrë të 
pavarur nga baza e të dhënave e ZKKAT-së. Pra, paralelizmi thelbësor i të dhënave 
të mbledhura, në shumë kategori të tyre, është inkurajues. Ka dy elemente kryesore 
të skemës së bazës së të dhënave të KVKTNJ-së, që i jepen në formë rekomandimi 
ZKKAT-së në përmirësim të bazës së të dhënave që ka kjo Zyrë: 1) përdorimi i 
sistemit të kodimit të rasteve, i diskutuar më parë, në mënyrë që t’ju jepet mundësi të 
gjithë agjencive që japin informacion për bazën e të dhënave të mbrojnë informacionin 
e rezervuar dhe personal të gjithë përfituesve, duke rritur, në të njëjtën kohë, 
konsolidimin dhe mundësinë për krahasimin e të dhënave; dhe 2) një sistem me meny 
me zgjedhje të gatshme për shumicën e shtyllave, për të lehtësuar futjen e të dhënave 
dhe për të rritur mundësinë për krahasimin dhe klasifikimin e të dhënave.
Stafi i Zyrës së Koordinatorit Kombëtar Antitrafik e ka pranuar se disa pjesë të bazës 

40Kjo zgjidhje novatore, që përdor një kombinim të kodeve të caktuara nga TIMS dhe nga strehëzat, është 
propozuar nga zonja Irena Taga, Drejtore Antitrafik pranë ZKKAT.

së të dhënave të ZKKAT-së lipset të përmirësohen më tej, për të pasqyruar më 
mirë dhe më saktë informacionin statistikor dhe për të shmangur mbivendosjen dhe 
llogaritjen në mënyrë të përsëritur të shifrave. Në të njëjtën kohë, do të përfitonte 
“komuniteti antitrafik” në Shqipëri, nëse vijon të mbahet në mënyrë të pavarur nga 
ZKKAT një bazë e pavarur të dhënash për viktimat e trafikimit. Programi KVKTNJ do 
të punojë me partnerët e vet gjatë vitit të fundit të këtij programi, për të identifikuar 
një partner të përshtatshëm tek i cili të kalohet baza e të dhënave për viktimat e 
trafikimit e KVKTNJ-së. Nëse rubrika për ofruesit e strehëzave, si në bazën e të 
dhënave të ZKKAT-së ashtu edhe në bazën e të dhënave të KVKTNJ-së, do të kenë 
të njëjtën strukturë, atëherë do të lehtësohet barra e hedhjes së të dhënave me të 
cilën përballen ofruesit e shërbimeve, si edhe do të rritet mundësia e krahasimit të të 
dhënave. Stafi i programit të KVKTNJ-së ka gatishmërinë dhe vullnetin për t’i ofruar 
ZKKAT-së asistencë teknike dhe bashkëpunim për arritjen e këtij synimi.

Krahas kësaj, Qendra Ndërkombëtare për Zhvillimin e Politikave për Migrimin 
(ICMPD) ka përgatitur dy baza të dhënash, në kuadër të Mekanizmit Ndërkombëtar 
të Referimit. Ky projekt, i quajtur “Programi për Rritjen e Kundërpërgjigjeve 
Kundër Trafikimit në Evropën Juglindore: Mbledhja e të Dhënave dhe Administrimi i 
Informacionit”, ka për synim të krijojë dy baza të dhënash me statistika për trafikimin 
e qenieve njerëzore: një për të dhënat gjyqësore (domethënë, për trafikantët) dhe një 
për të dhënat për viktimat e trafikimit. Duke qenë se baza e të dhënave e ZKKAT-së 
kishte filluar funksionimin, kjo pjesë e projektit nuk po ndiqet në Shqipëri. Megjithatë, 
është duke u përgatitur baza e të dhënave gjyqësore, e cila do të vendoset pranë 
Prokurorisë së Përgjithshme. Edhe pse bazat e propozuara e të dhënave kanë për 
synim të jenë mekanizma që shkojnë përtej vijave të fronteve kombëtare dhe rrisin 
bashkëpunimin e shkëmbimin e informacionit mes vendeve të Evropës Juglindore, 
duket se kjo është një sfidë e vështirë për autoritetet përgjegjëse shqiptare, duke pasur 
parasysh Autoritetin Përgjegjës dhe MKR-në e dobët.

STRATEGJITË KOMBËTARE ANTITRAFIK 2008-2010
Ngjarja që ia vlen më shumë të theksohet, gjatë periudhës që mbulon raporti, ka qenë 
nxjerrja e Strategjisë Kombëtare të Luftës Kundër Trafikimit të Qenieve Njerëzore 
2008-2010 dhe e Strategjisë Kombëtare të Luftës Kundër Trafikimit të Fëmijëve 
dhe Mbrojtjes së Fëmijëve Viktima të Trafikimit. Nga muaji shkurt deri në maj 2008, 
ZKKAT udhëhoqi një proces pjesëmarrës konsultimi me përfaqësues të ministrive 
qendrore, Komiteteve Rajonale dhe Tryezave Teknike Antitrafik, OJF-ve, organizatave 
ndërqeveritare dhe donatorëve ndërkombëtarë, për të hartuar këto strategji të reja.

Anëtarë të stafit të KVKTNJ-së i kanë ndjekur secilin prej këtyre seminare pune 
dhe kanë dhënë mbështetje teknike në drejtimin e punimeve të grupeve të punës 
gjatë tre seminareve të fundit. Punonjësit e KVKTNJ-së, vunë re që gjatë pjesës më 
të madhe të seminareve, diskutimet ishin shumë të përgjithshme dhe sollën një sasi 
të kufizuar këshillash e informacioni të dobishëm për stafin e ZKKAT-së. Dy ishin 
faktorët kryesorë që kanë çuar në këtë dinamikë. Së pari, shumica e njerëzve të ftuar 
për të marrë pjesë në seminaret e para të punës ishin nga postet drejtuese të linjës 
në ministritë qendrore. Shumë prej këtyre pjesëmarrësve dukej se ishin të pranishëm 
thjesht se u kishin dhënë urdhër eprorët e tyre për të marrë pjesë, dhe jo se njohuritë 

teknike të tyre lidheshin me temën e seminarit. Deri në seminaret përmbyllëse, kishte 
pak “praktikues” të ftuar si nga qeverisja vendore e rajonale dhe nga shoqëria civile. 
Së dyti, përfaqësuesit e ministrive të linjës, shpeshherë, i njihnin shumë pak temat 
që diskutoheshin. Ata kishin prirjen të reagonin në mënyrë mbrojtëse në lidhje me 
punën që pritej prej ministrive të tyre dhe nuk e pranonin rëndësinë e roleve dhe 
përgjegjësive në antitrafik që u ishin ngarkuar ministrive të tyre.

Megjithatë, falë përpjekjeve të konsulentëve ndërkombëtarë, punës së konsiderueshme 
nga stafi i ZKKAT dhe këshillave kyç nga një grup bërthamë i mirë-informuar 
“praktikuesish” (si qeveritarë ashtu edhe joqeveritarë) u hartua një strategji e re 
e detajuar për periudhën 2008-2010. Strategjia u miratua nga Këshilli i Ministrave 
më 23 korrik 2008. Me të drejtë, ZKKAT e quan këtë strategji si një arritje të 
konsiderueshme.

Në përgjigje të mangësive të vëna re gjatë zbatimit të strategjive të mëparshme 
antitrafik, të dyja këto strategji përpiqen t’i japin më shumë përparësi institucionalizimit 
të mëtejshëm të një përgjigjeje antitrafik të qëndrueshme, shumë-disiplinore e të mirë-
koordinuar për të parandaluar trafikimin njerëzor, për të siguruar mbrojtjen, asistimin 
dhe ri-integrimin e viktimave të trafikimit dhe për t’i ndjekur penalisht e për t’i dënuar 
kriminelët.

Strategjitë e reja trashëgojnë pjesë të konsiderueshme nga Planet Kombëtare të 
Veprimit 2005-2007, çka nxit vijimësinë e punës. Në të njëjtën kohë, janë futur disa 
elemente të reja, në përgjigje të kushteve të ndryshuara, si edhe mësimet e nxjerra në 
zbatimin e planeve kombëtare të veprimit të mëparshme. Këto përfshijnë:

•	 Krijimin	e	një	grupi	të	posaçëm	ndërdisiplinor	ekspertësh	dhe	i	Task-Forcës	
Kombëtare mbi Trafikimin e Qenieve Njerëzore, të përbërë nga përfaqësues të 
organizatave qeveritare, të shoqërisë civile dhe ndërkombëtare ndërqeveritare, 
që do të jenë përgjegjëse për përpilimin, zbatimin, bashkërendimin dhe 
shqyrtimin e rregullt të përgjigjes së përgjithshme kundër trafikimit në vend.

•	 Fuqizimin	e	kapaciteteve	të	Zyrës	së	Koordinatorit	Kombëtar	dhe	krijimi	i	një	
zyre të dedikuar të Autoritetit Përgjegjës pranë ZKKAT-së për të siguruar 
zbatim të plotë dhe të gjithanshëm të Mekanizmit Kombëtar të Referimit 
(MKR).

•	 Përmirësimin	dhe	zgjerimin	e	marrëveshjes	për	MKR-në,	për	të	përmirësuar	
shërbimet e referimit dhe të asistencës/ri-integrimit për viktimat e trafikimit, 
dhe për të zgjeruar gamën e shërbimeve përmes përfshirjes së ofruesve të tjerë 
të shërbimeve.

•	 Përmirësimi	i	Komiteteve	Rajonale	Antitrafik	përmes	një	rishikimi	të	Urdhrit	
të Kryeministrit. Strategjia parashikon një përcaktim më të mirë të roleve 
dhe përgjegjësive për anëtarët e komiteteve, përfshirjen e OJF-ve dhe të 
strukturave të tjera si anëtarë të rinj të komiteteve rajonale, dhe caktimin e një 
koordinatori rajonal me kohë të plotë për çdo qark. etj.

•	 Thirrjet	për	shpërndarjen	e	fondeve	nga	organet	shtetërore	te	ofruesit	
joqeveritarë të shërbimeve sociale, për aktivitetet antitrafik.

•	 Shprehjen	e	vullnetit	dhe	angazhimit	të	rritur	politik	nga	ana	e	qeverisë,	për	
të marrë përsipër më shumë përgjegjësi financiare për të siguruar fonde për 
zbatimin e aktiviteteve antitrafik të parashikuara në strategji, ku ministrive të 
linjës u kërkohet të integrojnë punën antitrafik në politikat dhe programet e 
tyre dhe t’i përfshijnë nevojat financiare antitrafik në buxhetet e tyre.

Strategjia e re dhe plani i veprimit kundër trafikimit të fëmijëve mbështeten te të 
njëjtat parime bazë me strategjinë e mëparshme, por përpiqen ta drejtojë më shumë 
vëmendjen në fushat e mëposhtme:

•	 Sigurimi	dhe	përmirësimi	i	identifikimit	të	rasteve	të	mundshme	dhe	atyre	
faktike të trafikimit të fëmijëve;

•	 Sigurimi	i	asistencës	dhe	mbrojtjes	së	gjithë	viktimave	të	hamendësuara,	edhe	
nëse ato nuk kanë dëshirë të dëshmojnë;

•	 Sigurimi	i	sistemeve	të	efektshme	dhe	të	institucionalizuara	të	mbrojtjes	
së fëmijëve në nivel vendor, që kanë për synim identifikimin e grupeve dhe 
individëve në rrezik, si edhe të miturit e trafikuar, dhe

•	 Sigurimi	i	marrjes	së	masave	parandaluese,	mbrojtëse	dhe	rehabilituese.

Në përgjithësi, Shqipëria ka hartuar planeve kombëtare veprimi dhe dokumente 
strategjikë që përputhen me standardet ndërkombëtare, por deri tani zbatimi ka 
lënë shumë për të dëshiruar. Edhe pse Shqipëria ka arritur disa suksese, përgjigja 
ndaj kufizimit dhe luftimit të trafikimit në Shqipëri i është lënë për një kohë tepër të 
gjatë shoqërisë civile, e cila kryesisht mbahet me mbështetje financiare të donatorëve 
ndërkombëtarë. Për të mundësuar një diskutim realist për burimet financiare në të 
ardhmen, do të ishte e vlefshme për qeverinë shqiptare të merrte nismën për të 
informuar zyrtarisht bashkësinë e donatorëve në Shqipëri në lidhje me angazhimet 
shqiptare në formën e burimeve fiskale, njerëzore dhe materiale, në fushën e luftës 
kundër trafikimit. Kjo do të shërbente edhe si një mjet për të dhënë një mesazh të 
qartë në lidhje me rolin udhëheqës.

Pika e përmendur më lart është jetike për zbatimin e strategjive të reja, sidomos sa i 
takon segmentit të mbrojtjes. Pa mjetet për t’i identifikuar pozitivisht dhe paraprakisht 
viktimat, elementët e tjera të strategjisë (asistenca për viktimat, referimi i viktimave, 
baza e të dhënave, hetimi i trafikantëve, ndjekja ligjore e trafikantëve, etj.) nuk kanë 
kuptim. Hë për hë, shumë prej këtyre elementëve mbështeten nga një asistencë e 
konsiderueshme e donatorëve.
Duhet thënë se sistemi i ri zgjedhor kërkon që zgjedhjet e përgjithshme do të 
mbahen në pranverë të vitit të ardhshëm (2009). Përvoja e mëparshme ka treguar 
se zbatimi mund të vihet në rrezik dhe të vuajë nga mos aktiviteti në nivelet e larta 
të bashkërendimit, i shkaktuar nga zgjedhjet. Krahas kësaj, ka shumë të ngjarë që, 
pavarësisht se cili koalicion fiton mandatin e ri qeverisës, mund të përsëritet praktika 
historike e largimit të shumë nëpunësve civilë. Kjo do ta kompromentonte ndjeshëm 
kapacitetin ekzistues të komunitetit antitrafik të Shqipërisë dhe do ta shkurajonte 
vijimin e investimit për trajnimin e nëpunësve të shtetit.

KOMITETET RAJONALE PËR LUFTËN KUNDËR 
TRAFIKIMIT TË QENIEVE NJERËZORE 
Puna e Komiteteve Rajonale Antitrafik dhe i Grupeve Teknike të Punës, në rrjedhën e 
dy viteve të fundit, ka treguar se këtyre strukturave në qarqe ende u mbetet shumë për 
të bërë në mënyrë që të përmbushin atë që parashikohet në Urdhrin e Kryeministrit. 
Me gjithë vullnetin e mirë për të ndihmuar për punën kombëtare antitrafik, që kanë 
treguar disa qarqe, këto struktura janë mjaftuar me organizimin e disa mbledhjeve 
sporadike dhe paraqitjes së raporteve pranë ZKKAT-së. Qëllimi kryesor i këtyre 
Komiteteve duhet të jetë që ato të sigurohen që politikat, programet dhe shërbimet 
antitrafik të vihen në jetë në qarqet e tyre dhe që të ulet cënueshmëria e personave, 
familjeve dhe komuniteteve nga krimet e trafikimit të qenieve njerëzore.

Punonjësit e KVKTNJ-së kanë mbajtur diskutime të gjera dhe kanë kryer vëzhgime me 
sekretariatet teknike dhe anëtarët e tjerë të komiteteve në mbarë vendin. Ata janë 
këshilluar edhe me grant-marrësit e KVKTNJ-së dhe me aktorë të tjerë të shoqërisë 
civile, në lidhje me ecurinë e Komiteteve Rajonale në qarqet e tyre. Del qartë se 
anëtarët e Komiteteve Rajonale Antitrafik dhe Grupet Teknike të tyre nuk e kanë 
kuptuar tërësisht se si t’i përmbushin përgjegjësitë që u dalin nga Urdhri i Kryeministrit 
dhe kanë vetëm disa ide të kufizuara në lidhje me atë që mund të bëjnë dhe të arrijnë 
në të vërtetë. KVKTNJ realizoi në pranverën e vitit 2007 një vëzhgim të gjerë për 
vlerësimin e nevojave të Komiteteve Rajonale. Në shumicën e qarqeve, OJF-të marrin 
një farë njohjeje dhe vlerësimi për punën e tyre antitrafik, por nuk marrin asnjë 
mbështetje financiare të drejtpërdrejtë nga asnjëra prej strukturave të përfaqësuara 
në Komitete. Gjatë periudhës që mbulon raporti, njohuritë prej eksperti, që kanë këto 
organizata, kanë vazhduar që të mos shfrytëzohen plotësisht.

Ka filluar të rritet bashkëpunimi midis shërbimeve të OJF-ve dhe qeverisë. Kontributi 
i strukturave shtetërore qëndron kryesisht në ofrimin e formimit profesional për 
përfituesit e shërbimeve të qendrave ose për personat që vijnë nga komunitetet e 
rrezikuara, dhënia e mundësive OJF-ve për të përdorur klasat e shkollave në mënyrë 
që këto organizata të zhvillojnë seanca ndërgjegjësimi dhe, në disa raste, dhënia e 
mjediseve falas për OJF-të, ku ato të zhvillojnë veprimtaritë e tyre antitrafik.
OJF-të vërejnë se vetëm disa struktura shtetërore, përfshirë edhe policinë antitrafik, 
drejtoritë arsimore, qendrat rajonale të trajnimit dhe/ose zyrat e punësimit duken se e 
kuptojnë më mirë dukurinë në fjalë dhe se kanë kryer disa veprimtari praktike antitrafik 
në qarqet e tyre. Strukturat e policisë antitrafik janë strukturat shtetërore më të 
informuara në nivel qarku. Për shkak të natyrës së punës së tyre, ajo janë më shumë të 
informuara për shkallën e dukurisë në fjalë në qarqet e tyre dhe për nevojat e viktimat 
faktike dhe të dyshuara të trafikimit. Nga ana tjetër, komitetet rajonale dhe anëtarët 
e tyre mbështeten kryesisht në aktivitetet dhe shërbimet e projekteve/programeve 
të ofruara nga organizata jofitimprurëse të ndryshme, të cilave u jepet ftesë për të 
marrë pjesë në këto komitete dhe programe pilot të vëna në zbatim nga institucionet 
qendrore në nivel qarku, siç janë mësimet “Një mundësi e dytë” për nxënësit që e kanë 
lënë shkollën dhe për fëmijët nga komunitetet e rrezikuara.

Për shkak se nuk e kuptojnë natyrën e dukurisë në fjalë dhe përgjegjësitë e tyre, 
anëtarë të ndryshëm të komiteteve, duke pohuar, nga njëra anë, se nuk ekziston 
trafikimi në zonat e tyre, nxisin krijimin e strehëzave të reja, duke thënë, kështu, se 
kjo do t’i “zgjidhte” problemet e tyre dhe do t’i përmbushte përgjegjësitë që kanë në 
fushën antitrafik.

Disa prej komiteteve kanë shfrytëzuar mundësinë për të ftuar organizata kompetente 
nga shoqëria civile, që shpesh kanë përvojën më të madhe në fushën antitrafik, për 
t’u bashkuar si partnerë me to, në kryerjen e analizës së nevojave të komuniteteve 
vendore të tyre (për shembull, kështu kanë vepruar Shkodra, Vlora, Elbasani, Dibra 
dhe Berati). Partnerët e shoqërisë civile të KVKTNJ-së kanë treguar një angazhim të 
sinqertë për të bashkëpunuar dhe ndihmuar në mbështetjen e Komiteteve Rajonale të 
qarqeve të tyre, që këto të fundit të marrin përsipër të gjithë spektrin e përgjegjësive 
të tyre. Të gjithë Komitetet Rajonale mund të përfitonin nga përfshirja e organizatave 
të tilla si anëtarë të plotë të Komiteteve të tyre dhe të Grupeve Teknike të Punës.

Nga të gjithë llojet e zyrtarëve shtetërorë, si edhe nga përfaqësuesit e OJF-ve, mesazhi 
që i vjen KVKTNJ-së ka qenë se këto struktura kanë nevojë për trajnim dhe ngritje 
kapacitetesh, përcaktim/ndarje të qartë të roleve dhe përgjegjësive të tyre dhe burime 
njerëzore dhe financiare të mjaftueshme, për t’u dhënë mundësi të përmbushin detyrat 
dhe përgjegjësitë që u kërkohen.

BASHKITË DHE KOMUNAT
Një prej zhvillimeve më pozitive në fushën antitrafik në Shqipëri është rritja e rolit 
udhëheqës që po marrin zyrtarët e pushtetit vendor në mbështetje dhe nxitje të 
zyrave për mbrojtjen e fëmijëve (ZMF), ndërgjegjësimin antitrafik dhe analizën e 
dukurisë së trafikimit të qenieve njerëzore dhe/ose cënueshmërinë e individëve dhe/
ose grupeve nga fenomeni i trafikimit në territoret e tyre. Fatkeqësisht, roli i tyre si 
anëtarë të Komiteteve Rajonale Antitrafik mbetet periferik. Në përgjithësi, pushtetet 
vendore kanë të përbashkët të njëjtat sfida me ato të institucioneve të përfaqësuar në 
nivel të pushtetit rajonal, si për shembull personel dhe fonde të kufizuara, mungesë 
përvoje në fushën antitrafik, etj. Shumica e arritjeve të pushtetit vendor rrjedhin nga 
gatishmëria dhe angazhimi individual i kryetarëve të njësive të pushtetit vendor dhe/
ose i strukturave të zyrave të shërbimeve sociale që kanë në varësi. Këto struktura të 
nivelit vendor, për shkak të procesit të decentralizimit, duket se janë më elastike dhe 
operative në aktivitetin e tyre dhe në lidhje me bashkëpunimin dhe mbështetjen që u 
japin organizatave të ndryshme të shoqërisë civile të cilat zhvillojnë punë antitrafik.
Disa OJF raportojnë se marrin një farë mbështetje financiare të drejtpërdrejtë ose në 
natyrë nga bashkitë si për shembull ofrimi i mjediseve bashkiake për punën antitrafik 
ose pjesëmarrje e drejtpërdrejtë në vënien në zbatim të aktiviteteve praktike dhe 
konkrete me OJF që kanë përvojë. Një kontribut i rëndësishëm dhe shumë praktik që 
ofrojnë disa bashki është lehtësimi i procesit për lëshimin e çertifikatave të lindjes për 
ish viktimat e trafikimit dhe/ose individët e rrezikuar të cilët janë përfituesit e synuar 
të aktiviteteve të projekteve të OJF-ve. Disa bashki mbulojnë pjesërisht edhe kostot e 
strehimit për viktimat e trafikimit dhe ofrojnë ndihmë sociale për personat e rrezikuar 
(për shembull, Bashkia e Tiranës).

41Krijimi i këtyre Zyrave për Mbrojtjen e Fëmijëve është një hap shumë pozitiv. Megjithatë, ka arsye për t’u 
shqetësuar për qëndrueshmërinë në kohë të këtyre njësive, sepse punonjësit e mbrojtjes së fëmijëve paguhen 
në kuadër të ndihmës që japin organizatat ndërkombëtare. Një test kyç për angazhimin e pushtetit vendor 
për mbrojtjen e fëmijëve do të jetë kur të shikohet se sa shpejt do të financohen tërësisht përmes buxheteve 
vjetore të bashkive pagat dhe kostot e lidhura me to të NJMF-ve.
42Në vitin 2005, IOM administroi drejtpërdrejt një strehëz e cila tani është zhvilluar dhe është shndërruar në 
një OJF të pavarur të regjistruar në vend, me emrin “Të Ndryshëm dhe të Barabartë”. D&E, si person juridik 
që i nënshtrohet të drejtës shqiptare, nuk është nënshkrues i MKR-së. Megjithatë, trajtohet si anëtar i plotë i 
MKR-së për shkak të faktit që ka dalë nga IOM, që është njëra prej organizatave nënshkruese të marrëveshjes 
për MKR-në. Zyra e Koordinatorit Kombëtar Antitrafik (ZKKAT), në dritën e zgjerimit të palëve nënshkruese 
të MKR-së, u ka dërguar një shkresë zyrtare të gjitha palëve nënshkruese të MKR-së, për të marrë miratimin e 
tyre për përfshirjen e “D&E” dhe “Jetë dhe Shpresë” në MKR. Sipas ZKKAT-së, të gjitha përgjigjet zyrtare ishin 
pozitive, kështu që ZKKAT i ka trajtuar këto dy strehëza si pjesë e MKR-së.

Zyrat për Mbrojtjen e Fëmijëve (ZMF) të Fierit, Elbasanit, Gjirokastrës, Korçës dhe 
Pogradecit (me mbështetjen e “Terre des hommes”), Kukësit (me mbështetjen e 
UNICEF-it) dhe Kuçovës (me mbështetjen e “Save the Children”) vazhdojnë të jenë 
mekanizmat më të hollësishëm, deri tani, për ofrimin e shërbimeve praktike për fëmijët 
që janë në rrezik trafikimi ose që ri-integrohen pasi janë shfrytëzuar.41  ZMF-të janë 
përgjegjëse për bashkërendimin e administrimit të rasteve në nivel vendor, në lidhje 
me fëmijët e trafikuar dhe fëmijët në rrezik trafikimi. Këto njësi janë krijuar përmes 
bashkëpunimit konstruktiv mes “Terre des hommes”, UNICEF, “Save the Children”, 
OJF-ve vendore dhe rolit udhëheqës të bashkive.

MEKANIZMI KOMBËTAR I REFERIMIT DHE 
AUTORITETI PËRGJEGJËS 
Marrëveshja për ngritjen e një Mekanizmi Kombëtar Referimi është nënshkruar në vitin 
2005, për të krijuar një mekanizëm që do të rregullonte identifikimin dhe referimin 
e viktimave të trafikimit dhe viktimave të hamendësuara të trafikimit në Shqipëri. 
Marrëveshja për MKR-në u nënshkrua nga: Ministria e Punës dhe Çështjeve Sociale/
Drejtoria e Përgjithshme e Shërbimit Social Shtetëror; Qendra Kombëtare e Pritjes 
për Viktimat e Trafikimit të Qenieve Njerëzore; Ministria e Rendit Publik/Drejtoria e 
Përgjithshme e Policisë së Shtetit; Ministria e Punëve të Jashtme/Drejtoria Konsullore; 
Qendra Psiko-Sociale “Vatra”, “Tjetër Vizion” dhe Organizata Ndërkombëtare për 
Migrimin.42 Strategjia e re kombëtare e Shqipërisë “Për luftën kundër trafikimit të 
qenieve njerëzore” përfshin planin për krijimin, nënshkrimin dhe vënien në zbatim të 
një marrëveshjeje të re për MKR-në, nën orientimin dhe bashkërendimin e ZKKAT-së.
Referimet bëhen, edhe pse nuk është e qartë se deri në çfarë mase bëhen drejtpërdrejt 
në kuadër të MKR-së apo deri në çfarë mase referimet bëhen më shumë falë 
marrëveshjeve mes pikave të veçanta të kalimit kufitar apo komisariateve të tjera 
të policisë dhe ofruesve të veçantë të shërbimit të qendrave pritëse dhe ndihmëse. 
Për shembull, qendra “Jetë dhe Shpresë”, e administruara nga Qendra Komunitare e 
Gjirokastrës, nuk është nënshkruese e marrëveshjes për MKR-në. E megjithatë, kjo 
qendër pret numrin më të madh të rasteve të referuara nga autoritetet kufitare të 
pikave të kalimit kufitar në Kakavijë. Nga ana tjetër, numri i personave të kthyer në 
PKK e Kapshticës (pikë e kalimit kufitar tokësore me Greqinë) është më i madhi nga 
të gjitha PKK-të (36.846 persona) dhe është sa dyfishi i numrit gjithsej të personave të 
kthyer në pikën e Kakavijës ( pikë kufitare tokësore me Greqinë, në afërsi të Korçës); 
e megjithatë, në Kapshticë, gjatë periudhës së mbuluar nga raporti, janë identifikuar 

vetëm tri viktima trafikimi. Mungesa totale e viktimave të identifikuara të trafikimit 
në pikën e Tre Urat, edhe kjo pikë tokësore me Greqinë, të bën të mos e besosh një 
fakt të tillë (shih Tabelën 5). E gjithë kjo nënvizon rëndësinë e punës së përbashkët 
midis policisë dhe strehëzave, në procesin e identifikimit të viktimave, dhe nevojën e 
ngutshme për një përpunim më të njëjtë në të gjitha pikat kufitare.

Si pjesë e marrëveshjes së parë për MKR-në, u krijua një “Autoritet Përgjegjës”, në 
bazë të një Urdhri të Përbashkët të nënshkruar nga Ministri i Brendshëm, Ministri i 
Punëve të Jashtme dhe Ministri i Punës, Çështjeve Sociale dhe Shanseve të Barabarta, 
për bashkërendimin dhe përpunimin e referimeve për të gjitha viktimat e trafikimit, dhe 
për realizimin e funksioneve të tjera të bashkërendimit dhe raportimit që parashikohen 
në marrëveshjen e MKR-së. Autoriteti Përgjegjës përbëhet nga gjashtë vetë, dy nga çdo 
palë nënshkruese (Drejtoria e Përgjithshme e Policisë së Shtetit përfaqësohet në AP 
me dy punonjës policie; një nga Policia Kufitare dhe një tjetër nga Sektori Antitrafik. Me 
gjithë punën nxitëse, vënia në zbatim e MKR-së lë ende shumë për të dëshiruar, ndërsa 

Tabela 5: Krahasim i numrit gjithsej të grave dhe fëmijëve të riatdhesuar me 
viktimat e trafikimit të identifikuara në PKK  nga 1 gusht 2007 deri më 

31 korrik 200843

Autoriteti Përgjegjës nuk funksionon ende tërësisht. As mekanizmi dhe as shumica 
e strukturave (për shembull, Policia Kufitare, Konsullatat Shqiptare dhe Shërbimet 
Sociale Shtetërore në qarqe) që e mbështesin atë nuk janë kompetentë në mënyrë të 
mjaftueshme.

Strategjia e re shqiptare antitrafik, 2008-2010, kërkon ta përmirësojnë MKR-në dhe 
Autoritetin Përgjegjës përmes krijimit të një ekipi të dedikuar me tre punonjës, për 
Autoritetin Përgjegjës, pranë ZKKAT-së. Krahas kësaj, strategjia synon ta zgjerojë 

43Burimi: Policia e Shtetit, Baza e të dhënave e Sistemit të Administrimit Total të Informacionit (TIMS). 
Shih Hartën 1 në faqen 2, për vendndodhjen e pika kufitare tokësore, ujore dhe ajrore të lidhura me 
TIMS, në Shqipëri.

Në kuadër të punës për përmirësimin e identifikimit dhe të referimit të viktimave të 
njohura ose të hamendësuara të trafikimit, sikurse parashikohet në MKR, ZKKAT dhe 
Drejtoria e Përgjithshme e Policisë së Shtetit kanë nxjerrë një paketë udhëzimesh për 
mënyrën e marrjes në intervistë të viktimave të ditura ose të prezumuara të trafikimit, 
që u janë dhënë strukturave të policisë në pikat e kalimit kufitar dhe të policisë 
kriminale.44 Krahas kësaj, më 12 dhjetor 2007, Drejtori i Përgjithshëm i Policisë së 
Shtetit nxori Urdhrin Nr 871 “Për procedurat që duhen kryer me shtetasit shqiptarë 
dhe të huaj të kthyer nga vendet e tjera”. Në këtë urdhër përcaktohen përgjegjësitë 
e strukturave të policisë kufitare dhe të migracionit si edhe të njësive të policisë 
antitrafik, për përpunimin e personave të kthyer të cilët identifikohen si viktima të 
trafikimit, si edhe veprimet që duhen bërë për referimin e tyre në institucionet dhe/ose 
organizatat e specializuara për ndihmë të mëtejshme. Në bazë të këtij Urdhri, Policia 
Kufitare dhe e Migracionit, Shërbimi Social Shtetëror dhe OJF-të (konkretisht, ofruesit 
e shërbimit të strehëzave) kanë caktuar pika kontakti në nivel rajonal, në mënyrë që 
të sigurojnë njoftimin në kohë, si edhe praninë e punonjësve socialë të trajnuar për 
identifikimin e viktimave dhe/ose viktimave të hamendësuara të trafikimit. Synimi ku 
bazohet ky urdhër është për t’u admiruar; megjithatë, mbetet ende problem vënia në 
zbatim e tij. Numri i punonjësve femra të organeve të zbatimit të ligjit të trajnuara dhe 
i punonjësve social të trajnuar është i pamjaftueshëm për të përballuar ngarkesën e 
punës. Me të dalë Urdhri, te donatorët ndërkombëtarë filluan të qarkullojnë kërkesa 
për sigurimin e fondeve dhe të ekspertëve për t’i trajnuar këta punonjës. Kjo të 
kthen te pyetja, çfarë ka ndodhur me ata qindra punonjës të zbatimit të ligjit të cilët 
janë trajnuar tashmë për procedura të ngjashme, me mbështetjen e IOM, OSBE-së, 
PAMECA-s dhe ICITAP-it, gjatë këtyre viteve të fundit? Kjo rithekson edhe një herë 
shqetësimin se Qeveria nxjerr urdhra pa siguruar burimet e mjaftueshme njerëzore dhe 
financiare për të përmbushur zbatimin e këtyre urdhrave.

Dymbëdhjetë punonjësit socialë të MPÇSSHB-së, nga një në çdo qark, duhet të jenë 
në dispozicion për të asistuar policinë kufitare dhe atë antitrafik për pritjen e parë, 
marrjen në intervistë dhe referimin e viktimave të njohura dhe/ose të hamendësuara 
të trafikimit. Drejtoria e Përgjithshme e Shërbimit Social Shtetëror raporton se të 
gjithë punonjësit social janë informuar në lidhje me kuadrin legjislativ dhe rregullator 
ekzistues dhe se janë trajnuar posaçërisht nga IOM (maj 2008) dhe Associazione 
Comunità Oasi2, një OJF italiane. Mirëpo, strehëzat dhe ofruesit e tjerë me përvojë të 
shërbimeve raportojnë se shpesh marrin kërkesa nga strukturat e policisë për të ofruar 
asistencë gjatë marrjes në intervistë dhe identifikimit të viktimave të trafikimit dhe t’u 
ofrojnë shërbim të menjëhershëm.

MKR-ja kërkon edhe caktimin e punonjëseve femra të policisë në pikat kryesore të 
kalimit të kufirit, por deri në fund të muajit gusht 2008, kjo ishte zbatuar vetëm në 
pikat kryesore të kalimit të kufirit, të tilla si Aeroporti i Rinasit, Porti i Durrësit, Porti 

44Paketa e udhëzimeve është përgatitur, printuar në formate A4 dhe shpërndarë strukturave të policisë një vit 
më parë. Pritet publikimi i saj në formën e broshurës.

spektrin e anëtarëve të MKR-së, me ofrues të tjerë joqeveritarë të shërbimeve, si 
edhe të zhvillojë përkufizime dhe kritere identifikimi të përbashkëta për viktimat dhe 
viktimat e hamendësuara të trafikimit.

i Vlorës, Kakavija dhe Kapshtica. Gjatë vitit 2008, janë zhvilluar një seri trajnimesh me 
mbështetjen e UNICEF-it, ICMPD-së, OSBE-së dhe ICITAP-it, për policën e kufirit dhe 
policinë antitrafik, në lidhje me teknikat e marrjes në intervistë, identifikimin paraprak 
dhe pritjen e viktimave të trafikimit, etj.

Ecuria në lidhje me vënien në efiçencë të mekanizmave të AP-së dhe MKR-së ka 
qenë e ngadaltë deri në nivelin ku ndodhen aktualisht. Strukturat e policisë kufitare 
dhe migracionit vazhdojnë të shfaqin një mungesë efiçence sa i takon identifikimit 
dhe referimit të viktimave të ditura ose të prezumuara të trafikimit, për asistencë të 
mëtejshme. Megjithatë, në fillim të vitit 2008, me kërkesë të Delegacionit të Komisionit 
Evropian, me mbështetje si nga PAMECA ashtu edhe nga ICITAP, Policia e Shtetit krijoi 
një Drejtori autonome të Policisë Kufitare dhe të Migracionit, drejtpërdrejt në varësi 
të një Zëvendës/Drejtori të Përgjithshëm për Kufirin dhe Migracionin. Kjo kërkon 
që Policia e Kufirit dhe Migracionit të shërbejë për një minimum tre vjet. Shkarkimi i 
punonjësve, transferimi i tyre, etj., nuk kontrollohen nga komitetet e personelit sipas 
Ligjit për Policinë e Shtetit. Rritja e profesionalizmit të Policisë së Kufirit do të ketë një 
ndikim të ndjeshëm në rritjen e identifikimit dhe asistencës për viktimat e trafikimit.
Qeveria e Shqipërisë ende nuk ka ofruar trajnim për punonjësit e shërbimit konsullor 
të Republikës së Shqipërisë në vendet destinacion, për t’u ofruar viktimave të njohura 
dhe të hamendësuara të trafikimit të qenieve njerëzore këshillim konsullor të orientuar 
nga viktimat. Roli i punonjësve konsullor është i rëndësishëm për qasjen me Autoritetin 
Përgjegjës, sepse atyre u është ngarkuar detyra për të bashkëpunuar me autoritetet 
e vendit pritës për të ndihmuar në identifikimin, mbrojtjen dhe mundësimin e kthimit 
të asistuar dhe referimit të viktimave të njohura, të hamendësuara ose të mundshme 
të trafikimit. Deri tani, kjo punë është kufizuar me shpërndarjen e fletushkave apo 
afisheve në pikat kryesore të kalimit të kufirit ose në zyrat konsullore shqiptare në 
vendet kryesore destinacion në BE dhe afishet antitrafik të vendosur në pikat kryesore 
të kalimit kufitar, me sponsorizimin e përbashkët të disa organizatave ndërqeveritare 
përfshirë OSBE-në, UNICEF-in, IOM-në, ICMPD-në, etj.

Qysh prej muajit nëntor 2007, linja telefonike falas për denoncimin e rasteve të 
trafikimit ose për kërkimin e asistencës është financuar tërësisht nga Ministria e 
Brendshme dhe është ofruar nga punonjës të policisë të trajnuar nga IOM pranë njësisë 
së telefonatave të urgjencës. ZKKAT raporton se vetëm dy raste trafikimi dhe një rast 
i dhunës në familje kanë kaluar përmes kësaj linje telefonike të dedikuar, gjatë periudhë 
janar-korrik 2008.

MINISTRIA E PUNËS, ÇËSHTJEVE SOCIALE DHE 
SHANSEVE TE BARABARTA
Në kuadër të uljes së cenueshmërisë së shtetasve nga trafikimi i qenieve njerëzore, 
MPÇSSHB filloi vënien në zbatim të fazës së dytë të projektit rajonal për nxitjen e 
pjesëmarrjes së grave në vendim-marrjen ekonomike, përmes projektit të Organizatës
Ndërkombëtare të Punës (ILO) “Mundësitë për punësim, formim profesional dhe masa 
të tjera të politikave për migrimin për parandalimin dhe zvogëlimin e trafikimit të grave 
në Shqipëri, Moldavi dhe Ukrainë”, që, mes të tjerash, synon të ofrojë mikrokredi për 

ndërmarrjet private të grave dhe vajzave që janë trafikuar, si edhe nxitja e hapjes së 
vendeve të reja të punës për gratë dhe vajzat që janë të rrezikuara nga trafikimi ose 
viktima trafikimi.

Disa prej zyrave rajonale të punësimit dhe qendrave të formimit profesional të 
MPÇSSHB-së bashkëpunojnë me ofruesit privat të shërbimeve sociale për të ofruar 
formim profesional falas45 dhe vendosje prioritetesh në punësimin e ish-viktimave të 
trafikimit dhe/ose të atyre që mund të jenë në një rrezik më të lartë trafikimi.

Megjithatë, MPÇSSHB, MASH, Ministria e Ekonomisë dhe Ministria e Financave 
nuk kanë arritur t’i përmbushin detyrat e tyre në kuadër të Strategjisë Kombëtare 
Antitrafik, që u kërkon të punojnë për përpilimin dhe miratimin e një pakete nismash 
të orientuara nga qeveria, në nxitje të alternativave të formimit profesional kundër 
migrimit të paligjshëm dhe kundër trafikimit dhe ri-trafikimit të vajzave dhe fëmijëve, 
përmes ofrimit të kredive të vogla, stimujve tatimorë dhe programeve mikroekonomike 
në mbështetje të ndërmarrjeve të reja dhe të vogla e të mesme të cilat synojnë të 
ndihmojnë ata që e braktisin shkollën herët, grupet dhe rajonet më të rrezikuara. Plani 
përfshinte edhe subvencionimin e krijimit të vendeve të punës dhe të aktiviteteve të 
ri-integrimit për strehëzat dhe punëdhënësit që punojnë me ta, në bashkëpunim me 
agjencitë ndërkombëtare huadhënëse bashkëpunuese.

Në fillim të vitit 2007, MPÇSSHB miratoi Standardet e strehimit të viktimave në 
strehëza. Ky dokument u përgatit në bashkëpunim me Ministrinë e Brendshme, 
Ministrinë e Arsimit, Qendrën Kombëtare të Pritjes së Viktimave të Trafikimit, katër 
sterehëzat jofitimprurëse të MKR-së dhe palë të tjera të interesuara. Standardet 
përcaktojnë se përfituesit duhet të informohen tërësisht në lidhje me shërbimet e 
ofruara, mënyrat me të cilat ofrohen shërbimet dhe personelin që do të jetë përgjegjës 
për ofrimin e asistencës viktimave. Ai e vendos theksin te përgjegjësia e ofruesve 
të shërbimeve për të ruajtur dinjitetin e përfituesve të tyre dhe për t’i trajtuar ato 
me respekt. Inspektorati i Standardeve, që funksionon në varësi të Shërbimit Social 
Shtetëror, është përgjegjës për sigurimin e zbatimit të standardeve të miratuara dhe 
monitorimin e ofruesve të shërbimit të strehëzave dy herë në vit. Këto standarde 
ofrojnë një kuadër të mirë të drejtave të njeriut për strehimin dhe asistimin e viktimave 
të trafikimit dhe përfitues të tjerë në strehëza. Megjithatë, atyre u mungojnë treguesit 
konkretë të sjelljes, përmes të cilëve mund të monitorohen programet e strehëzave 
dhe t’u kërkohet llogari në bazë të një standardi funksional. Lipset një përpunim i 
mëtejshëm i këtyre standardeve, së bashku me një trajnim të gjerë të punonjësve 
socialë të MPÇSSHB-së, në mënyrë që të kualifikohen për monitorimin e këtyre 
programeve. 

45Formimi profesion falas është një metodë pune e cila bie ndesh me metodikën e “Swiss Contact”, një OJF 
zvicerane e cila ka punuar me MPÇSSHB-në gjatë viteve të fundit për zhvillimin e qendrave private dhe publike 
të formimit profesional. Kjo metodikë e përqendron vëmendjen te dinamika e tregut dhe pohon rëndësinë e 
faktit që duhen detyruar që të gjithë marrësit e formimit profesional të paguajnë të paktën një pjesë të kostove 
të trajnimit, mundësisht përmes një sistemi progresiv i cili mbështetet te mundësia për të paguar.

MINISTRIA E ARSIMIT DHE SHKENCËS
Ndërgjegjësimi i fëmijëve për rreziqet e trafikimit të qenieve njerëzore gjatë arsimimit 
të tyre është një hap praktik drejt parandalimit të trafikimit. Programi KVKTNJ ka 
mbështetur aktivitetet ekstensive të ndërgjegjësimit në shkollat e mesme në mbarë 
vendin. Vëzhgimet për vlerësimin e efektit të kësaj pune kanë konfirmuar rëndësinë e 
ndërgjegjësimit antitrafik dhe të edukimit mes shokëve si një instrument parandalimi 
në luftën kundër trafikimit të qenieve njerëzore. Për këtë qëllim, dhe në përpjekje 
për të plotësuar punën e përgjithshme për ndërgjegjësimin antitrafik të realizuar, OJF 
të ndryshme kombëtare dhe ndërkombëtare si dhe Ministria e Arsimit dhe Shkencës 
ka marrë disa nisma për të futur tema të trafikimit në programet mësimore te orët e 
mësimit të edukatës gjinore dhe shoqërore në gjithë sistemin e arsimit para-universitar, 
me synim që të tregohet se si lidhet me çështje të tjera shoqërore trafikimi i qenieve 
njerëzore dhe shkaqet që çojnë në këtë dukuri. Udhëzuesit e MASH-së përfshijnë tema 
antitrafik në programin mësimor të lëndëve të edukimit qytetar (për klasat I, II, III dhe 
IV), edukimit qytetar 7, biologjisë, njohurive për shoqërinë (klasat I dhe II), etj.

Në publikimet e posaçme për mësuesit, MASH ka nxjerrë udhëzime të brendshme 
ku udhëzohen mësuesit e të gjithë sistemit arsimor t’u kushtojnë prioritet çështjeve 
gjinore, trafikimit dhe dhunës në familje, gjatë orës së mësimit dhe në mbledhjet e tyre 
me prindërit, nxënësit dhe mësuesit. Në udhëzimet e këtij viti, MASH thekson se planet 
vjetore të punës dhe mësimit të shkollave dhe lëndëve të veçanta duhet të trajtojnë 
çështjet e lidhura me problemet gjinore, trafikimin dhe dhunën në familje. Sipas 
këtyre udhëzimeve, çështjet e trafikimit duhet të trajtohen në kuadër të aktiviteteve 
jashtëshkollore dhe atyre të ndërthurura.

Megjithatë, përvoja në terren e disa organizatave grant-marrëse të KVKTNJ-së, 
në pjesë të ndryshme të vendit, ka treguar se MASH nuk ofron informacione dhe 
instrumente praktike në mbështetje të këtij udhëzimi. Shumë drejtorë shkollash dhe 
mësues meritojnë të përmenden për nismën që kanë marrë për të ftuar OJF në shkollat 
dhe klasat e tyre, që t’i ndihmojnë shkollat për përmbushjen e përgjegjësive të tyre në 
kuadër të programit mësimor, në fushën antitrafik.

Duke u mbështetur në përvojën e projektit të financuar nga IOM, “Parandalimi i 
trafikimit të qenieve njerëzore në Ballkan përmes aktiviteteve edukative dhe ngritjes 
së kapaciteteve të shkollave”, Ministria e Arsimit dhe Shkencës (MASH) vazhdoi të 
bashkëpunojë me këtë të fundit për të nisur vënien në zbatim të një projekti të ri për 
rritjen e ndërgjegjësimit antitrafik në shkolla dhe futjen e temave antitrafik në lëndë 
të ndryshme të programit shkollor. Faza në vijim e projektit filloi në korrik 2007 
dhe planifikohet për 100 shkolla në Qarkun e Tiranës. Edhe pse kjo është një punë 
inkurajuese, këto shkolla përbëjnë vetëm 5,3% të numrit gjithsej të shkollave publike 
(1878) në Shqipëri. Me mbylljen e fazës së dytë të projektit, MASH dhe IOM thonë 
se synimi është të zgjerohet vënia në zbatim e aktiviteteve të ngjashme me shkolla të 
qarqeve të tjera të vendit. Duke qenë se projekti është në fazën e dytë të financimit 
dhe ka disa vjet që është zhvilluar, është çudi që nuk është zgjeruar në të gjithë vendin.

Grafiku 18: Llojet e projekteve antitrafik të vëna në zbatim nga OJF-të raportuese

KREU I TRETË

PUNA ANTITRAFIK E OJF-VE 
RAPORTUESE

INFORMACION I PËRGJITHSHËM I 
VEPRIMTARIVE ANTITRAFIK TË OJF-VE 
RAPORTUESE
Gjatë periudhës që mbulon raporti, programin KVKTNJ e informuan 24 OJF 
shqiptare dhe dy OJF ndërkombëtare46 se zbatonin veprimtari dhe projekte antitrafik; 
nga këto, 13 janë mbështetur me fonde grant nga KVKTNJ (shih faqen 52). OJF të 
tjera raportuese përfshijnë:

•	 Qendra	Shqiptare	për	të	Drejtat	e	Fëmijëve	(CRCA)

•	 Organizatat	për	Mbështetje	Sociale	të	Rinisë	(ARSIS)

•	 Bashkë	Kundër	Trafikimit	të	Fëmijëve	(BKTF)

•	 Qendra	për	Nisma	Qytetare	Ligjore	(QNQL)

•	 Qendra	e	Shërbimeve	dhe	Praktikave	Ligjore	të	Integruara	(CLIPS)

•	 Organizata	“Çdo	fëmijë”

•	 Forumi	i	Pavarur	i	Grave	të	Elbasanit

•	 Qendra	“Aleanca	Gjinore	për	Zhvillim	(QAGJZH)

•	 Fondacioni	“Ndihmë	për	fëmijët”	(NPF)

•	 Romani	Baxt	Albania	(RBA)

•	 Shoqata	“Viktimat	e	Minave	dhe	të	Municioneve”	(VMA-Kukës)

46Më shumës e 50 OJF dhe organizata ndërkombëtare që zbatojnë programe/projekte të lidhura me punën 
antitrafik në Shqipëri janë kontaktuar dhe janë ftuar të kontribuojnë (shih Shtojcën F). Vini re se Programi 
KVKTNJ nuk pretendon se i njeh mirë të gjithë projektet joqeveritare antitrafik në vend.

Tri nga këto OJF zbatonin më shumë se një projekt antitrafik gjatë periudhës që mbulon 
raporti47.  Gjashtëdhjetë përqind e projekteve antitrafik të realizuara nga këto 24 OJF 
shqiptare përqendroheshin në shërbime parandalimi dhe veprimtari ndërgjegjësimi.48  
Kjo pasqyron një shpërndarje të arsyeshme të fondeve. Viktimat e trafikimit, edhe pse 
kanë nevojë për shërbime më të gjera dhe të kushtueshme, përfaqësojnë një përqindje 
të vogël të numrit gjithsej të popullsisë në vend; vetëm 9% e fondeve gjithsej të 
projekteve, për të cilat është raportuar, janë shpenzuar drejtpërdrejt për asistencë dhe 
ri-integrim të viktimave të trafikimit.

Grafiku 19: Llojet e popullsisë, të synuara nga veprimtaritë antitrafik 
të shoqërisë civile

Pesëdhjetë përqind (14) e projekteve të realizuara nga OJF-të raportuese kanë zgjatur 
nga nëntë deri në dymbëdhjetë muaj; 36% (10) projekte të tjera janë zbatuar për më 
shumë se një vit.

Nga numri gjithsej i projekte e programeve të vëna në zbatim nga OJF-të raportuese, 
pjesa më e madhe (16, ose 57%) ishin ende në zbatim në mbyllje të periudhës që 
mbulon raporti (korrik 2008).

NJË PËRSHKRIM I SHKURTËR I PROJEKTEVE 
ANTITRAFIK TË OJF-VE
Në faqet në vijim jepen disa përmbledhje të shkurtra të projekteve antitrafik, për 
të cilat ka raportuar secila prej 24 OJF-ve. Ky informacion përqendrohet te puna 
antitrafik e secilës OJF dhe nuk kërkon të përfaqësojë historinë, fushën e veprimit apo 
programe të tjera të këtyre OJF-ve. Pjesa më e madhe e 24 OJF-ve të cilat kanë dhënë 
informacion për këtë raport kanë bashkëpunuar me programin KVKTNJ, në një formë 
apo një tjetër; dy raste kanë marrë grante nga KVKTNJ në vitet e mëparshme, tri kanë 
qenë partnere të grantmarrësve të KVKTNJ-së, ndërkohë që të gjitha organizatat kanë 
marrë pjesë në forume të tilla të KVKTNJ-së, si konferenca vjetore, grupe rajonale dhe 

 47CLIPS raportoi tri projekte të ndryshme; NPF dhe VMA-Kukës raportuan nga dy projekte secila, duke e çuar 
numrin gjithsej të projekteve antitrafik të zbatuar nga këto 24 OJF në 28. Programi KVKTNJ mund të verifikojë 
vetëm 13 projektet e financuar drejtpërdrejt nga programi KVKTNJ.
 48 Vini re se një projekt antitrafik mbulon, në të njëjtën kohë, më shumë se një fushë pune, domethënë shërbime 
parandalimi, fushata ndërgjegjësimi dhe trajnim antitrafik, së bashku.

grupe pune. U jemi mirënjohës këtyre organizatave, të cilat e konsiderojnë me vlerë të 
qëndrojnë të lidhura me programin e KVKTNJ-së dhe nxisim angazhimin e tyre të vijuar 
për luftën kundër trafikimit. Ngaqë programi i KVKTNJ-së nuk i financon, tani, këto 
organizata, ai nuk mund të konfirmojë saktësinë e të dhënave të raportuara prej tyre.

AGRITRA VIZION – PESHKOPI

Ka disa vjet që shoqata Agritra Vizion zhvillon fushata afruese të suksesshme me gra dhe 
vajza në fshatrat e Dibrës, për t’u dhënë mundësi atyre të rrisin mundësitë për të fituar 
të ardhura dhe njohuritë e tyre dhe besimin te vetja sa u takon marrëdhënieve familjare 
dhe të drejtave të grave. Përmes një granti të programit KVKTNJ-së,  Agritra Vizion 
trupëzoi një element të ri të ndërgjegjësimit antitrafik dhe parandalimit të trafikimit 
në punën e vet afruese me gra dhe vajza të varfëra dhe në gjendje të pafavorshme. Në 
komuna të përzgjedhura, koordinatore të komunitetit mbledhin femra nga komunitetet 
e tyre, ku diskutojnë dhe ofrojnë mbështetje reciproke. Kontakti përmes shoqatës 
Agritra Vizion u jep mundësi të krijojnë një rrjet udhëheqësesh të cilat mund të 
bashkëpunojnë me aktorët vendorë për të punuar për uljen e trafikimit në bashkësitë 
vendore të tyre. Projekti bashkë-financohet nga KVKTNJ dhe Agritra Vizion.

BASHKË KUNDËR TRAFIKIMIT TË FËMIJËVE (BKTF) – TIRANË

BKTF ka punuar për të trajtuar dukurinë e trafikimit dhe shfrytëzimit të fëmijëve, 
përmes rritjes së ndërgjegjësimit të publikut të gjerë në lidhje me “lypjen e detyruar”. 
Qëllimet kryesore të fushatës ishin:

•	 ulja	e	shfrytëzimit	të	fëmijëve	në	Shqipëri;
•	 rritja	e	ndërgjegjësimit	të	publikut	të	gjerë,	për	të	mos	u	dhënë	lëmoshë	fëmijëve;	dhe
•	 motivimi	i	njerëzve	për	t’i	trajtuar	fëmijët	me	respekt	dhe	dinjitet.

Fushata nxiste publikun për të mbështetur shërbimet e njohura dhe institucionet e 
specializuara të cilat i plotësojnë kushtet për të mbështetur zgjidhje të qëndrueshme 
për fëmijët e cenueshëm dhe familjet e tyre, dhe të mos u japin lëmosha në të holla 
atyre që lypin në rrugë. Ndërgjegjësimi u krye përmes shpërndarjes së fletushkave, 
broshurave dhe afisheve, si edhe përmes publicitetit me një reklamë televizive, emision 
në radio, tabela reklamash në rrugë dhe një faqe të posaçme në internet 
www.ndalshfrytezimittefemijeve.org
Fletushkat u shpërndanë në 10 zyra kufitare në mbarë vendin si edhe në Aeroportin 
e Rinasit, ashtu edhe në qendra tregtare, agjenci udhëtimi, bare, restorante dhe nëpër 
rrugët e Tiranës.
BKTF ka nxjerrë një raport me titull “Analizë e situatës të trafikimit të fëmijëve në 
Shqipëri”, ku mbulohet periudha janar-dhjetor 2007.

TJETËR VIZION – ELBASAN

Me mbështetjen e KVKTNJ-së, shoqata Tjetër Vizion i zgjeroi shërbimet e rimëkëmbjes 
dhe integrimin shoqëror për të miturit që janë trafikuar ose janë në rrezik trafikimi. 
Rritja e asistencës parandaluese për fëmijët në rrezik dhe për familjet e tyre ofrohet 
përmes bashkëpunimit me Zyrën e Shërbimeve Sociale pranë Qarkut të Elbasanit. Në 
veprimtaritë e projektit përfshihen: mbikëqyrja dhe zhvillimi profesional i punonjësve 

për ofruesit e shërbimeve sociale të cilët punojnë me të mitur të rrezikuar dhe të 
trafikuar; një strehëz rezidenciale në komunitet për të miturit në rrezik dhe të miturit e 
trafikuar; dhe përforcimi i bashkërendimit për veprimet e përbashkëta antitrafik në nivel 
vendor dhe kombëtar për të rritur mbështetjen sociale për viktimat e trafikimit. Ky 
projekt bashkë-financohet nga KVKTNJ dhe CEFA. Shihni edhe hapësirën në internet, 
me adresë http://tjetervizion.org/.

QENDRA PËR NISMA QYTETARE LIGJORE (QNQL) – TIRANË

Gjatë periudhës që mbulon raporti, QNQL ka zhvilluar seminare pune dhe seanca 
trajnimi antitrafik për komunitetet e brishta, viktimat e trafikimit dhe gjyqësorin. Janë 
organizuar tre seminare pune për të informuar anëtarë të komuniteteve rome të Bregut 
të Lumit në Tiranë, Llakatundit në Vlorë dhe Levanit në Fier, në lidhje me të drejtat e 
familjes, regjistrimin e lindjeve dhe martesave, dhunën familjare, parandalimin e trafikimit, 
etj. Janë mbajtur takime informuese me përfitues të strehëzës “Të Ndryshëm dhe të 
Barabartë” për integrimin e viktimave të trafikimit. Janë ofruar shërbime ligjore falas për 
96 raste (12 viktima të trafikimit dhe 83 në rrezik).

QENDRA SHQIPTARE PËR TË DREJTAT E FËMIJËVE (CRCA) – 
TIRANË

Gjatë periudhës që mbulon raporti, QSHDF ka zhvilluar trajnim antitrafik, studime dhe 
fushata ndërgjegjësimi në Tiranë.  Arritjet kryesore të programit janë:

•	 një	trajnim	për	40	punonjës	të	policisë	dhe	Shërbimit	Social	Shtetëror,	OJF	dhe	 ...........
 studentë të Fakultetit të Shkencave Sociale të Universitetit të Tiranës;
•	 nxjerrja	e	një	manuali	trajnimi	me	titull	“Lufta	kundër	trafikimit	të	fëmijëve	 ...................
 për qëllime të shfrytëzimit seksual”, në bashkëpunimin me organizatën “ECPAT  ...........
 International”;
•	 rritje	ndërgjegjësimi	në	lidhje	me	dukurinë	e	shfrytëzimit	seksual	dhe	trafikimit	të	 ......
 fëmijëve për më shumë se njëmijë nxënës dhe studentë të shkollave nëntëvjeçare dhe  
 të mesme dhe universitete në Tiranë; dhe
•	 organizimi	i	fushatës	kombëtare	me	titull	“Ndal	pornografisë	së	fëmijëve	në	internet”.
 Shihni edhe hapësirën në internet të kësaj organizate, me adresë
 http://www.geocities.com/qmdfsh/.

QENDRA E SHËRBIMEVE DHE PRAKTIKAVE LIGJORE TË 
INTEGRUARA (CLIPS) – TIRANË

Projekti 1: Rritja e kapaciteteve për t’i dhënë zgjidhje problemit të trafikimit, sidomos 
të trafikimit të fëmijëve, nga këndvështrimi i të drejtave të njeriut, në Azinë Juglindore, 
Evropën Juglindore dhe Amerikën Latine.
Qëllimi i këtij projekti botëror është edukimi në lidhje me të drejtat e njeriut, dhe 
ofrimi i trajnimit, monitorimit dhe rritjes së ndërgjegjësimit. Veprimtaritë kryesore kanë 
të bëjnë me monitorimin e artikujve të shtypit të përditshëm që lidhen me trafikimin 
e të miturve, trajnimin e OJF-ve dhe të strukturave policore në lidhje me udhëzuesit 
e UNICEF-it për mbrojtjen e të drejtave të fëmijëve viktima të trafikimit në Evropë, 
rritjen e ndërgjegjësimit, trajnimin e gazetarëve, shkëmbimin e përvojave rajonale, etj. 
Qendra ka realizuar dy seminare pune me OJF të cilat ushtrojnë aktivitet në fushën 
e trafikimit të personave të mitur, një trajnim për policinë antitrafik, një trajnim me 
gazetarë dhe ka mbështetur fushatën e BKTF-së kundër lypjes nga ana e fëmijëve.

Projekti 2: Zbatimi i aksionit kundër trafikimit ndërkombëtare të personave të mitur
Qëllimi i këtij projekti është të ofrojë shërbime ligjore, kryesisht këshillim ligjor, njohuri 
teknike ligjore për organizatën “Terre des Hommes” dhe mbështetje psikologjike për 
të miturit e shfrytëzuar ose në rrezik ose për të mitur që janë viktima të trafikimit. 
Shërbimet psikologjike ofrohen nga psikologët e Qendrës pranë Qendrës Kombëtare 
Pritëse për Viktimat e Trafikimit, pranë Qendrës “Don Bosko”, pranë jetimores “Zyber 
Hallulli”, si edhe pranë prokurorive dhe gjykatave (në rastet e të miturve që ndodhen 
në pozicionin e viktimave dhe dëshmitarëve). Shërbimi psikologjik pranë Qendrës 
Kombëtare Pritëse ofrohet përmes këshillimit individual për viktimat e trafikimit, ndërsa 
pranë Qendrës “Don Bosko” zhvillohet këshillim individual për të miturit si edhe 
takime me prindërit e tyre.

Projekti 3: Ngritja e kapaciteteve institucionale të strukturave të zbatimit të ligjit që 
lidhen me trajtimin e trafikimit të viktimave
Qëllimi i këtij projekti është ngritja e kapaciteteve të strukturave të zbatimit të ligjit 
për të mbështetur dhe përpunuar viktimat e trafikimit. Është përpiluar një manual për 
identifikimin, trajtimin dhe mbrojtjen e viktimave të trafikimit. Kjo do të përdoret në 
seminare trajnimi për punonjësit e strukturave shtetërore, si punonjësit e policisë në 
pikat kufitare dhe njësitë lokale antitrafik, prokurorët dhe gjykatësit. Do të merren 
edhe mendimet e tyre për përmirësimin e praktikave dhe të legjislacionit të lidhura me 
trafikimin. Deri në fund të muajit korrik, janë organizuar pesë seanca trajnimi në Fier, 
Shkodër, Korçë, Vlorë dhe Durrës me punonjës të policisë.

STREHËZA “JETË DHE SHPRESË”, QENDRA KOMUNITARE E 
GJIROKASTRËS

Ky projekt është ngritur duke u mbështetur në investimin fillestar nga programi 
KVKTNJ, që i dha mundësi Qendrës Komunitare të Gjirokastrës të ngrejë qendrën 
tranzit “Jetë dhe Shpresë” në muajin tetor 2005. Kjo strehëz u jep shërbimet 
mbështetëse të para viktimave të trafikimit, që janë kryesisht persona të kthyer përmes 
pikave kufitare të Kakavijës dhe Tre Urat. Ky program zbatohet në bashkëpunim të 
ngushtë me policinë lokale dhe zyra të tjera të pushtetit, si edhe me strehëza dhe 
institucione të tjera të shërbimeve sociale, si qeveritare ashtu edhe joqeveritare, nga 
mbarë Shqipëria. Projekti bashkë-financohet nga KVKTNJ, Bashkëpunimi Zviceran për 
Zhvillim, Fondacioni “Vodafone Albania” dhe me kontribute nga komuniteti i biznesit në 
Gjirokastër.

TË NDRYSHËM DHE TË BARABARTË – TIRANË

Pas mbështetjes së parë që i dha mundësi organizatës “Të Ndryshëm dhe të Barabartë” 
të jetë një OJF e pavarur dhe e administruar në vend, në fillim të vitit 2005, programi 
KVKTNJ po e vazhdon mbështetjen e tij për organizatën “Të Ndryshëm dhe të 
Barabartë” për të ofruar shërbime të standardizuara dhe të qëndrueshme ri-integrimi 
dhe strehëve për viktimat shqiptare të trafikimit dhe për të dhënë kontributin e saj për 
zbatimin e plotë të Strategjisë Kombëtare për Trafikimin në Shqipëri. Me punën e vet 
në shërbim të një spektri të gjerë viktimash femra të trafikimit, përfshirë edhe nëna 
pa bashkëshortë dhe fëmijët e tyre, organizata “Të Ndryshëm dhe të Barabartë” u jep 
mundësi këtyre grave dhe vajzave ta marrin veten nga abuzimet e rënda që kanë kaluar 
dhe të sigurojnë një të ardhme më të lumtur dhe më të shëndetshme. Krahas strehimit 
në qendër, shërbimet përfshijnë: mbështetje mjekësore, ligjore dhe psikologjike; arsim 

elementar ose të vazhduar; trajnim profesional; dhe gjetje të vendeve të punës. Ky 
projekt bashkë-financohet nga KVKTNJ dhe UNICEF. Shihni edhe hapësirën në internet 
të organizatës, me adresë http://differentandequal.org/english/projekt.htm.

QENDRA “ÇDO FEMIJE” - SHKODËR

Kjo organizatë ofron shërbime parandalimi për fëmijët në pozita të pafavorshme në 
Shkodër. Këto shërbime kërkojnë të përmirësojnë kushtet e jetesës të grave, familjeve 
dhe fëmijëve në rrezik, përmes rritjes së aftësive dhe kapaciteteve të tyre për të marrë 
pjesë në shoqëri, në përgjithësi. Qendra “Çdo Femijë” ofron këshillim psikologjik, ligjor 
dhe shëndetësor për të rritur dhe fëmijë, arsim dhe trajnim profesional dhe veprimtari 
të kohës së lirë për fëmijët e cenueshëm.

QENDRA “ALENCA GJINORE PËR ZHVILLIM” 
(QAGJZH) – TIRANË

Ky projekt synon të organizojë fushata ndërgjegjësimi në komunitet, për të 
kundërvepruar mbi stigmatizimin e viktimave nga ana e shoqërisë dhe për t’u 
dhënë ofruesve të shërbimeve udhëzues për punën e tyre me viktimat e trafikimit. 
Komponentët e programit përfshijnë një manual dhe një modul trajnimi për trajnim të 
trajnuesve. Programi është përgatitur në bashkëpunim me punonjës të MPÇSSHB-së. 
Ai u financua nga OSBE për tetë muaj (shkurt-shtator 2008). Shihni edhe hapësirën në 
internet të kësaj organizate, me adresë http://www.gadc-al.org/.

FONDACIONI “NDIHMË PËR FËMIJËT” (NPF) – KORÇË, 
TIRANË DHE SHKODËR

Projekti 1: Orë mësimi për arsim dhe trajnim profesional të alternuar (KEFA)
Trajnimi profesional dhe ri-integrimi në shkollë u ka shërbyer fëmijëve në nevojë, 
kryesisht nga komunitetet rome dhe egjiptiane. Gjatë muajit korrik 2008, janë kryer 
veprimtari me rreth 950 fëmijë në kampe verore në Korçë, Elbasan, Cërrik, Berat, 
Kuçovë dhe Tiranë. Përmes këtij projekti, është përmirësuar situata e 300 fëmijëve në 
rrugë.
Projekti 2: Veprimtari parandalimi dhe ri-integrim shkollor dhe social për fëmijët në 
rrezik në komunitetin e tyre, Korçë
Ky projekt jep mbështetje për ri-integrimin social dhe shkollor për 50 fëmijë romë 
dhe egjiptianë dhe për familjet e tyre. Fëmijët përfitojnë nga mbështetja dhe asistenca 
shkollore, përfshirë materiale shkollore, veshje, barna dhe paketa me ushqime bazë. 
Mbështetja e specializuar nga mësuesit mundëson shkollimin normal, duke arritur 
integrim në klasë dhe frekuentim të rregullt të shkollës.

NË DOBI TË GRUAS VERIORE PUKIANE 

Falë fondeve nga KVKTNJ gjatë periudhës 2007-2008, shoqata “Gratë e Pukës” bënë 
një punë afruese dhe asistencë parandaluese antitrafik të suksesshme për fëmijët dhe 
gratë në Pukë dhe komunat pranë. Ky grant i dytë nga KVKTNJ do t’i japë mundësi 
kësaj OJF-je të fillojë bashkëpunimin me zyrën e shërbimeve sociale të Bashkisë së 
Pukës, për të ngritur një Zyrë për Mbrojtjen e Grave dhe të Vajzave pranë Bashkisë së 
Pukës. Kjo zyrë do t’u shërbejë grave dhe vajzave të cenueshme përmes punës afruese 
të drejtpërdrejtë dhe bashkërendimit të shërbimeve si edhe përmes një linje telefonike 
të përkushtuar për këshillim dhe ndërhyrje në raste emergjente. Do të zgjerohen edhe 

veprimtaritë e ndërgjegjësimin me bazë shkollat, ku theksi i veçantë do të vendoset 
te trajnimi i mësuesve në katër shkollat nëntëvjeçare të qytetit të Pukës, se si të fusin 
njohuritë antitrafik në programet mësimore. Projekti bashkë-financohej nga KVKTNJ 
dhe Bashkia e Pukës.

NË MBROJTJE TË GRAVE URBANE DHE RURALE TË BERATIT 

Në vitin 2007 dhe 2008, KVKTNJ mbështeti këtë OJF grash, për të zhvilluar veprimtari 
ndërgjegjësimi në komunitet dhe në shkolla, në Berat, Kuçovë dhe komunat përreth. 
Ky projekt do t’i vazhdojë dhe do t’i zgjerojë këto veprimtari të suksesshme, sidomos 
duke e lidhur ndërgjegjësimin për gratë dhe vajzat me formim profesional dhe gjetje të 
vendeve të punës. Krahas kësaj, punonjës të OJF-së do të bashkëpunojnë me Komitetin 
Rajonal Antitrafik për të fuqizuar komunikimin mes strukturave shtetërore, komunitetit, 
shoqërisë civile dhe biznesit, në nxitje të ndërgjegjësimit të qëndrueshëm të komunitetit 
dhe programimit parandalues për ta ulur cenueshmërinë e grave dhe vajzave në rrezik 
të lartë trafikimit në Prefekturën e Beratit. Programi bashkë-financohet nga KVKTNJ 
dhe “Në mbrojtje të grave qytetare dhe fshatare të Beratit”.

FORUMI I PAVARUR I GRAVE TË ELBASANIT

Ky forum ka bërë ndërgjegjësim antitrafik për gratë dhe fëmijët në Qarkun e Elbasanit 
dhe në komunat përreth. Krahas kësaj, u janë vënë në dispozicion grave dhe fëmijëve të 
cilët janë të cenueshëm nga dukuria e trafikimit, shërbime të tilla si formim profesional, 
këshillim dhe asistencë ligjore. Forumi punon në Qarkun e Elbasanit, përfshirë Bashkitë 
e Elbasanit, Cërrikut dhe Beleshit, dhe Komunat Bradashesh, Shirgjan, Labinot-Fushë, 
Shirgjan, Klos dhe Gostimë.

INSTITUTI I POLITIKAVE TË APLIKUARA GJINORE (IPAG) – 
TIRANË

Në vitin 2005, KVKTNJ e mbështeti IPAG-un për të vënë në zbatim një program 
pune të ri dhe novator ndërgjegjësimi antitrafik shtëpi më shtëpi, në disa zona me 
cenueshmëri në Shqipëri. Me një financim të ri nga KVKTNJ, IPAG i përdori këto 
teknika të suksesshme për të edukuar gratë dhe vajzat e reja në rrezik në fshatrat 
e Milotit dhe Fushë-Krujës, për t’u mbrojtur nga trafikimi dhe shfrytëzimi seksual. 
Veprimtaritë e projektit përfshinin fushata informimi nëpër shtëpi, fushata ndërgjegjësimi 
në shkolla dhe zhvillim të rrjeteve lokale antitrafik, në ndihmë të ruajtjes dhe zgjerimit 
të kapaciteteve të komunitetit për të luftuar trafikimin e grave dhe fëmijëve. Ky program 
është bashkë-financuar nga KVKTNJ dhe IPAG.

GRATË INTELEKTUALE TE POGRADECIT

Duke u mbështetur në njohurinë dhe përvojën e fituar përmes projektit të vet, të 
financuar me fonde të KVKTNJ-së në vitin 2005-2006, shoqata “Gratë Intelektuale 
të Pogradecit” e zgjeroi asistencën e vet për fëmijët e cenueshëm në Bashkinë e 
Pogradecit dhe në komunat përreth. Me theks të veçantë te ndihma për fëmijët 
e rrugës, projekti ofroi edukim dhe aktivitete përmes lojës për të ndihmuar në 
përmirësimin e sjelljes së tyre dhe qëndrimin që mbajnë ndaj vetes, shokëve, familjarëve 
dhe shkollës. Projekti është zbatuar në bashkëpunim të ngushtë me Zyrën për 
Mbrojtjen e Fëmijëve pranë Bashkisë së Pogradecit. Projekti është bashkë-financuar nga 
KVKTNJ dhe “Gratë Intelektuale të Pogradecit”.

QENDRA SOCIALE “MURIALDO” (QSM) – FIER

Ky grant i dytë nga KVKTNJ për qendrën “Murialdo” ndihmoi zgjerimin e shërbimeve 
të saj për gratë dhe fëmijët e cenueshëm në zonën e Fierit. Synimi është largimi i tyre 
nga rreziqet e trafikimit, shfrytëzimit dhe keqtrajtimit, duke gërshetuar programe të 
formimit profesional me veprimtari kulturore dhe sportive. Ky gërshetim i ndërhyrjeve 
është zhvilluar gjatë përvojës më se dhjetëvjeçare të Qendrës “Murialdo”, në shërbim të 
komuniteteve të cenueshme, përmes arsimimit formal, veprimtarive sportive dhe punës 
afruese këshilluese me fëmijët dhe familjet e tyre. Financimi me fonde nga KVKTNJ e 
fuqizon qendrën e formimit profesional “Murialdo”, ku adoleshentë dhe të rinj fitojnë 
aftësi të cilat u japin mundësi të gjejnë punë në komunitetin përreth. Gjatë projektit, 
qendra “Murialdo” e vë theksin edhe te bashkërendimi i edukimit përmes punës me 
shkollat dhe institucionet e tjera në Fier, për ta rritur kapacitetin e institucioneve 
arsimore në Fier për kryerjen e ndërgjegjësimit antitrafik si edhe për identifikimin dhe 
asistimin e fëmijëve të cenueshëm. Ky projekt bashkë-financohet nga KVKTNJ dhe 
Qendra Sociale “Murialdo”.

FONDACIONI “ROMANI BAXT” – TIRANË

Fondacioni ofron shërbime parandalimi dhe ndërgjegjësim antitrafik dhe është anëtar 
i BKTF-së në Bashkinë e Tiranës. Veprimtaritë përfshijnë arsim parashkollor, për t’i 
përgatitur fëmijët romë për të marrë pjesë në arsimin publik. Këto kopshte ndodhen në 
Allias, Kinostudio, Baltëz, Fier, Bilisht, Llakatund dhe Vlorë. Janë organizuar edhe kampe 
verore për t’i mbledhur fëmijët në një vend gjatë pushimeve të verës, si për t’u zbavitur 
ashtu edhe për të marrë pjesë në veprimtari edukimi. Kjo ndihmon t’i mbajë këta 
fëmijë të angazhuar dhe më pak të prekshëm nga dukuria e lypjes, droga dhe sjellje të 
tjera problematike. Theks i veçantë vendoset te ndërgjegjësimi i fëmijëve në lidhje me 
trafikimin e qenieve njerëzore dhe për problemet e përdorimit të drogave.

QENDRA PSIKO-SOCIALE “VATRA” – VLORË

Qendra Psiko-sociale “Vatra” kryen veprimtari ndërgjegjësimi antitrafik, si edhe 
shërbime parandaluese për gra dhe vajza të cenueshme dhe një strehëz për viktima 
të trafikimit dhe femra të tjera të cenueshme. Qëllimi kryesor i “Vatrës” është ulja e 
numrit të vajzave dhe grave të prekura nga trafikimi i qenieve njerëzore, në përgjithësi, 
dhe rritja e numrit të atyre viktimave të trafikimit të cilat ri-integrohen në vendet e 
tyre të origjinës. Kjo arrihet përmes një pakete të synuar ndërhyrjesh, ku përfshihet 
asistenca mjekësore dhe ligjore, këshillimi, ndërgjegjësimi, edukimi ndreqës, formimi 
profesional dhe punësimi. “Vatra” është anëtare e Mekanizmit Kombëtar të Referimit 
dhe e kryen punën e saj brenda kuadrit të Strategjive Kombëtare Antitrafik. Shihni edhe 
hapësirën në internet të kësaj organizate, me adresë http://www.qendravatra.org.al/.

SHOQATA SHQIPTARE PËR VIKTIMAT E MINAVE DHE ARMËVE 
(VMA) – KUKËS

Projekti 1: Fuqizimi i kundërpërgjigjes së komunitetit për mbrojtjen e fëmijëve nga 
trafikimi, dhuna dhe abuzimi
Me financim nga UNICEF,  VMA Kukës po asiston Bashkinë për ngritjen e një Zyreje të 
Mbrojtjes së Fëmijëve. Kjo përpjekjeje është në vitin e tretë të funksionimit.
Projekti 2: Mbështetje për punën e policisë në luftën kundër trafikimit të qenieve 
njerëzore

I ofrohet mbështetje logjistike policisë për trajtimin e viktimave të trafikimit që 
riatdhesohen përmes pikës së kalimit të kufirit në Morinë. Kjo asistencë përfshin karta 
të telefonisë celulare me parapagesë për policinë, ushqime dhe barna për viktimat gjatë 
qëndrimit të tyre në Stacionin e Policisë të Kukësit; dhe mbështetje me rrogë për një 
punonjës social, për marrjen në intervistë të viktimave dhe mbështetje për ta.
Shihni edhe hapësirën në internet të kësaj organizate: http://vma-kukes.org/.

GRUAJA NË ZHVILLIM (GZHSH) – SHKODËR

Ky grant i dytë nga KVKTNJ do t’i japë mundësi GZHSH t’i zgjerojë me sukses 
ndërgjegjësimin dhe trajnimin e trajnuesve në komuna të reja rreth bashkive të Pukës, 
Shkodrës dhe Malësisë së Madhe. Ky projekt do të rrisë aftësinë e udhëheqësve dhe 
qytetarëve të këtyre komunave të varfra e të izoluara për ta ndaluar trafikimin e 
fëmijëve dhe grave në komunitetet e tyre. Projekti bashkë-financohet nga KVKTNJ dhe 
“Gruaja në zhvillim”.

GRUAJA ME FOKUS ZHVILLIMIN – KUÇOVË

GFZH ka zhvilluar ndërgjegjësim antitrafik në shkolla dhe me grupe grash në Kuçovë. 
Vajzave dhe grave të cenueshme u është dhënë trajnim profesional dhe zhvillim i 
aftësive profesionale. Është ngritur një rrjet bashkiak i zyrave shtetërore dhe OJF-ve, të 
cilët janë mbledhur rregullisht për të diskutuar raste konkrete të grave dhe fëmijëve të 
cenueshëm, për të rritur ndërthurjen e asistencës që mund t’u jepet. Projekti bashkë-
financohet nga KVKTNJ dhe “Gruaja me Fokus Zhvillimin”.

SHOQATA KRISTIANE E GRAVE TË REJA TË SHQIPËRISË (YWCA) 
– TIRANË

Duke u bazuar në përvojën e programit të mbështetur më parë nga KVKTNJ, ky 
projekt vazhdon punën edukuese antitrafik të YWCA Shqipëri me gratë, fëmijët dhe 
burrat nga komunitet rome e egjiptiane të Ballkanit në Tiranë. Veprimtaritë për rritjen 
e ndërgjegjësimit antitrafik për gratë dhe fëmijët e tyre, do të mbahen në qendrën 
e YWCA. Për më tepër, do të ofrohen shërbime parandaluese përmes kurseve të 
formimit profesional, që i pajisin me zotësi vajzat adoleshente dhe gratë për të ulur 
cenueshmërinë e tyre përmes përmirësimit të statusit të tyre ekonomik. Ky program 
është bashkë-financuar nga KVKTNJ dhe YWCA Shqipëri.

OJF-TË NDËRKOMBËTARE
ARSIS – ORGANIZATA PËR MBËSHTETJE SOCIALE TË RINISË – 
TIRANË

ARSIS është një OJF me fonde greke e cila ka pasur një partneritet veçanërisht të 
suksesshëm për disa vjet me projektin e organizatës “Terre des Hommes” me titull 
“Veprimi ndërkombëtar kundër trafikimit të fëmijëve”, me bashkë-financim nga USAID. 
Përmes zyrës në Tiranë,  ARSIS asiston fëmijë në Tiranë, të cilët janë viktima të trafikimit 
dhe shfrytëzimit ose gjenden në rrezik të preken nga këto dukuri. Synimi i përgjithshëm 
i veprimtarive të ARSIS është ulja e nivelit të cenueshmërisë së këtyre fëmijëve dhe 
t’u ofrohet atyre një mjedis më i sigurt dhe më i ngrohtë. Punonjësit e shoqatës ARSIS 
punojnë me të gjithë familjen; shërbimet u ofrohen si fëmijëve ashtu edhe prindërve të 
tyre, për t’u dhënë mundësi prindërve të marrin në dorë përgjegjësinë për mirëqenien e 

tyre dhe të fëmijëve të tyre. Shërbimet që ofron ARSIS në Tiranë përfshijnë mbështetje 
psikosociale, asistencë materiale dhe ligjore, gjetje të vendeve të punës, integrim në 
shkollë, ndërgjegjësim të përgjithshëm.  ARSIS zhvillon punë në rrugë por edhe vizita 
nëpër familje, si edhe drejton një qendër mbledhëse ditore. Gjatë vitit të fundit,  ARSIS 
ka identifikuar në fillim 112 fëmijë në rrugët e Tiranës; Nga këta, më shumë se 40 fëmijë 
frekuentojnë qendrën mbledhëse të shoqatës ARSIS dhe 20 janë regjistruar në shkollë 
për vitin akademik 2007-2008. Shihni edhe hapësirën në internet të kësaj organizate: 
www.arsis.gr.

TERRE DES HOMMES (TDH) / TACT

Në bashkëpunim me shoqatën ARSIS, “Terre des Hommes” po zbaton fazën III të 
projektit “Veprimi ndërkombëtar kundër trafikimit të fëmijëve” (TACT), që është 
një projekt i plotë dhe i bashkërenduar, i hartuar për të luftuar trafikimin e fëmijëve 
shqiptarë në Greqi. Kjo nismë dypalëshe, e financuar nga disa donatorë, po zbatohet në 
bashkëpunim me anëtarë të BKTF-së dhe me OJF të tjera partnere dhe grupe publike 
të interesit. Projekti, i cili është bashkë-financuar nga USAID gjatë gjithë vitit 2009, ka 
hyrë në fazën e tretë të tij (2006-2009). Projekti TACT zhvillohet brenda Shqipërisë 
përmes tre akseve ndërhyrjesh, domethënë parandalim, mbrojtje, bashkërendim dhe 
mbrojtje të interesave. Projekti synon të ngrejë kapacitetet vendore dhe të krijojë 
mekanizma të qëndrueshëm të mbrojtjes së fëmijëve pranë bashkive, shkollave dhe 
komuniteteve. Krahas punës për të krijuar një mbrojtje sociale të qëndrueshme për 
fëmijët, projekti TACT mbron interesat në të gjitha nivelet për të drejtat e fëmijëve 
dhe për ndryshime në akte ligjore dhe politika. Gjithashtu, TACT vazhdon të sigurojë 
asistencë dhe mbrojtje të drejtpërdrejtë për viktimat, familjet dhe dëshmitarët në 
Shqipëri dhe në Greqi, në zbatim të legjislacionit në vend.

KREU I KATËRT

PËRPJEKJET E PROGRAMIT 
KVKTNJ TË USAID
Që nga muaji shtator 2004, Nisma Shqiptare e USAID: Koordinimi i Veprimeve Kundër 
Trafikimit Njerëzor (KVKTNJ) punon me aktorë antitrafik shtetëror dhe të shoqërisë 
civile në Shqipëri, në mbarë vendin. E vënë në zbatim nga shoqëria “Creative Associates 
International, Inc.”, objektivi i programit është forcimi i aftësisë së udhëheqësve të 
komuniteteve, OJF-ve dhe subjekteve shtetërore në Shqipëri (në nivel qendror, rajonal 
dhe vendor) për të përmirësuar programet që e frenojnë trafikimin e qenieve njerëzore 
dhe shërbimet që ndihmojnë dhe ri-integrojnë viktimat dhe ulin trafikimin. Kjo arrihet 
nëpërmjet:

përmirësimit dhe zgjerimit të veprimtarive që e parandalojnë trafikimin e •	
qenievenjerëzore;

përmirësimit dhe zgjerimit të shërbimeve që asistojnë dhe riintegrojnë viktimat; dhe •	

nxitjes së bashkërendimit të punës antitrafik midis pushtetit dhe shoqërisë civiledhe •	
mes vetë OJF-ve

Përmbushja e këtyre objektivave kërkon rritjen e kapaciteteve të grupeve në vend 
për ta luftuar trafikimin e qenieve njerëzore dhe pasojat e tij, duke mundësuar rritjen 
e bashkëpunimit mes OJF-ve, donatorëve dhe pushtetit. Programi KVKTNJ është i 
vetëdijshëm se çdo qark ndryshon nga të tjerët, sa i takon cenueshmërisë së popullsisë 
atje nga trafikimi dhe nevojave të tyre për formulimin e kundërpërgjigjeve antitrafik. 
Përmes kësaj metode të plotë, programi KVKTNJ kërkon t’u përgjigjet thirrjeve të 
aktorëve shtetërorë dhe joqeveritarë, për një bashkëpunim më të mirë dhe nisma 
të përbashkëta. Lidhja e veprimtarive dhe punës të gjithë aktorëve shtetërorë dhe jo 
shtetërorë në këtë mënyrë krijon një ndërveprim dhe dinamikë personale pozitive, çka 
është e domosdoshme për arritjen e suksesit në kuadër të trajtimit dhe zhdukjes së 
veprimtaritë kriminale në periudhën afatgjatë.

MBËSHTETJA E KOMUNITETIT ANTITRAFIK TË 
SHQIPËRISË
Çelësi i mbështetjes së KVKTNJ-së për partnerët tanë është t’i ndihmojmë 
ata të zhvillojnë aftësi, instrumente dhe strategji për përmirësimin e punës dhe 
qëndrueshmërisë së organizatave dhe zyrave të tyre. Gjatë vitit që shkoi, Programi 
KVKTNJ vijoi mbështetjen dhe zhvillimin e “komunitetit antitrafik” të Shqipërisë, në një 
sërë mënyrash të rëndësishme, të cilat përshkruhen më me hollësi në faqet në vijim.

KOALICIONI KOMBËTAR I STREHËZAVE ANTITRAFIK
Pasi janë njohur me njëra tjetrën, si partnere grantmarrëse të KVKTNJ-së dhe si 
anëtare të një “Grupi pune të strehëzave”, për më shumë se dy vjet, pesë organizatat 
që administrojnë strehëza në kuadër të Mekanizmit Kombëtar të Referimit vendosën 
të ngrenë në korrik 2007 Koalicionin Kombëtar të Strehëzave Antitrafik. Këtë e bënë, 

jo përmes ngritjes së një OJF-je si subjekt juridik të ri, por përmes lidhjes së një 
Marrëveshjeje Mirëkuptimi. Kjo ishte e nevojshme në mënyrë që t’i jepej mundësi 
Qendrës Kombëtare të Pritjes së Viktimave të Trafikimit, subjekt i MPÇSSH-së, ngaqë 
ligji shqiptar nuk ua lejon subjekteve shtetërore të jenë anëtare të organizatave 
joqeveritare. Si President i parë i Koalicionit iu kërkua të jetë zoti Arian Çala, i cili 
është Drejtor i shoqatës “Tjetër Vizion” në Elbasan. Siç ishte rënë dakord, vendin 
e tij si President e zuri pas gjashtë muajve zoti Xheladin Qahi, Drejtor i Qendrës 
Kombëtare të Pritjes. Gjatë vitit që shkoi, Koalicioni i Strehëzave ka dhënë kontribut për 
përgatitjen e Strategjisë Kombëtare Antitrafik dhe për përpilimin e bazës së të dhënave 
të ZKKAT-së për viktimat e trafikimit. Ky Koalicion ka paraqitur dy projekt-propozime 
përpara donatorëve ndërkombëtare, për të cilat mbeten ende për t’u marrë vendimet 
përfundimtare. Koalicioni është mbledhur rregullisht dhe shumica e organizatave 
anëtare dëshmojnë një angazhim serioz për të dhënë ndihmesë në arritjen e synimeve 
dhe objektivave të tij.

ANALIZA VLERËSUESE POZITIVE, MONITORIMI DHE VLERËSIMI 
DHE SISTEMET E INFORMACIONIT DREJTUES

Kur filloi punën e tij KVKTNJ, në vitin 2004, u vërejt nga shumë partnerë se kishte një 
mungesë të monitorimit dhe vlerësimit të hollësishëm të aktiviteteve. Për shembull, 
përfaqësues të IOM, OSBE-së dhe USAID pajtoheshin se edhe pse kishin mbështetur 
një numër fushatash ndërgjegjësimi antitrafik, këto fushata nuk ishin matur asnjëherë 
kundrejt treguesve të efektit. Gjatë gjithë kohëzgjatjes së programit KVKTNJ, punonjësit 
e këtij programi kanë punuar me partnerë të tij për të zhvilluar tregues të përbashkët 
dhe kuptimplotë, përmes të cilëve të matnin aktivitet e tyre antitrafik. Krahas kësaj, 
Programi KVKTNJ i ka trajnuar në vazhdimësi partnerët për ta përdorur këtë 
informacion të nxjerrë nga monitorimi dhe vlerësimi në ndihmë të përmirësimit të 
ciklit të administrimit të projekteve të tyre dhe të planifikimit të përgjithshëm brenda 
organizatës. Në tetor të vitit 2007, është organizuar një seminar pune dy-ditor me 
temë “Përdorimi i monitorim-vlerësimit si një instrument administrimi dhe mësimi”, me 
pjesëmarrje nga më shumë se 70 partnerë të programit, nga strukturat shtetërore dhe 
shoqëria civile, për të mësuar në lidhje me përdorimin e monitorim-vlerësimit përmes 
analizës vlerësuese, si një instrument drejtimi dhe planifikimi strategjik. Partnerët dhe 
strukturat shtetërore dhe shoqëria civile shprehën entuziazëm në lidhje me të mësuarit 
e mënyrave se si ta përdornin analizën vlerësuese si një instrument për mbledhjen dhe 
analizën e të dhënave. Ata vërejtën se seminari i punës ishte një mundësi e rëndësishme 
për të mësuar më shumë për programimin antitrafik dhe për të shikuar mënyra të 
ndryshme se si ta rrisnin bashkëpunimin midis Komiteteve Rajonale dhe shoqërisë 
civile për të analizuar situatën e trafikimit të qenieve njerëzore në qarqet e tyre. Pas 
pjesëmarrjes në seminarin e punës, një OJF partnere e ri-organizoi organikën e saj për 
të krijuar një vend pune me kohë të plotë që të mbulonte monitorimin dhe vlerësimin. 
Drejtuesi i kësaj organizate thotë se, “tani mund ta bëj gjumin të qetë natën, sepse e di 
shumë mirë si i kam punët në organizatën time.” Monitoruesit kryesorë të granteve të 
KVKTNJ-së dhe koordinatori kërkimor drejtuan trajnimin në vazhdimësi me të gjitha 
organizatat grantmarrëse të KVKTNJ-së, për t’i përforcuar dhe zgjeruar njohuritë e 
fituara në këtë seminar pune.

INSTRUMENTE TË REJA PËR MBLEDHJEN E TË DHËNAVE
Koordinatori Kërkimor i KVKTNJ filloi punën pranë KVKTNJ-së në muajin dhjetor 
2007. Gjatë vitit të fundit, ai ka dhënë një kontribut të ndjeshëm në drejtim të zhvillimit 



53  NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR
Situata e Përpjekjeve në Shqipëri për Luften Kundër Trafikimit të Qenieve Njerëzore 2007 -2008

dhe përdorimit të instrumenteve të standardizuara për mbledhjen e të dhënave, për 
të ndjekur një shumëllojshmëri programesh antitrafik, përfshirë asistencën dhe ri-
integrimin e viktimave të trafikimit, shërbimet e parandalimit, ndërgjegjësimin dhe 
trajnimin. Suksesi i instrumentit për regjistrimin e parë të të dhënave në lidhje me 
asistencën dhe ri-integrimin përshkruhet në Kreun 1 të këtij raporti. Për këtë punë 
janë thënë fjalë të mira gjerësisht, si nga partnerët joqeveritarë ashtu edhe nga ata 
shtetërorë.

MBËSHTETJE PËR HARTIMIN E STRATEGJISË SË RE KOMBËTARE 
ANTITRAFIK
Gjatë periudhës shkurt-maj 2008, programi KVKTNJ i ka dhënë Zyrës së Koordinatorit 
Kombëtar Antitrafik këshilla dhe mbështetje, ndërkohë që ata mbyllnin procesin e 
seminareve ku kërkoheshin këshilla për përgatitjen e strategjisë së re kombëtare 
antitrafik për periudhën 2008-2010. Punonjësit e KVKTNJ-së punuan si një ekip me 
stafin e ZKKAT-së, ku shërbyen si drejtues të punimeve të grupeve të vogla dhe si 
persona burimorë për ta, në disa prej seminareve përgatitore të zhvilluara nga ZKKAT. 
Një numër pjesëmarrësish nga pushteti vendor dhe nga OJF, në këto seminare, ishin 
ftuar në bazë të rekomandimit të programit KVKTNJ. Drejtuesja e Ekipit e programit 
KVKTNJ dhe punonjësit e këtij programi i kanë dhënë, sipas kërkesës, zonjës Gerda 
Theuremann, konsulente e huaj e ZKKAT-së49 , mbështetje dhe këshilla, ndërkohë që ajo 
hartonte dhe konsolidonte tekstin e strategjisë kombëtare.

GRANTMARRËSIT E KVKTNJ-SË – FAZA IV
Programi KVKTNJ ka një efekt të drejtpërdrejtë në jetën e shumë shqiptarëve, falë 
punës së rëndësishme që bëjnë partnerët grantmarrës të tij. Puna e secilës prej 
këtyre organizatave përshkruhet shkurtimisht në Kreun 3. Në këtë rubrikë jepet një 
informacion i përgjithshëm i punës së plotë antitrafik të realizuar nga grantmarrësit e 
KVKTNJ-së 50, të cilët i kanë vënë në zbatim projektet e tyre me mbështetjen e fazës së 
katërt të granteve të KVKTNJ-së. Në këto organizata përfshihen:

1.	 Të	Ndryshëm	dhe	të	Barabartë	(D&E)	–	Tiranë

2.	 Tjetër	Vizion	-	Elbasan

3.	 Strehëza	tranzit	“Jetë	dhe	Shpresë”	–	Gjirokastër

4.	 Qendra	Psiko-Sociale	“Vatra”	–	Vlorë

5.	 Gruaja	me	Fokus	Zhvillimin	–	Kuçovë

6.	 Në	Dobi	të	Gruas	Veriore	Pukiane	

7.	 Instituti	i	Politikave	të	Aplikuara	Gjinore	(IPAG)

8.	 Për	Mbrojtjen	e	Grave	Urbane	dhe	Rurale	të	Beratit

9.	 Shoqata	Kristiane	e	Grave	të	Reja	të	Shqipërisë	(YWCA)	–	Tiranë

10.	 Gruaja	në	Zhvillim	(GZHSH)	–	Shkodër

49Asistenca e zonjë Theuremann për ZKKAT u mundësua nga mbështetja e OSBE-së dhe ICMPD-së.
50Puna e katër strehëzave të mbështetura me fonde nga KVKTNJ trajtohet gjerësisht në Kreun 1, kështu që nuk 
përsëritet në këtë kre.

11.	 Agritra	Vizion	-	Peshkopi

12.	 Gratë	Intelektuale	të	Pogradecit	(GIP)

13.	 Qendra	Sociale	“Murialdo”	(QSM)	-	Fier

Disa prej këtyre projekteve nuk kishin përfunduar ende në mbyllje të periudhës së 
mbulon raporti.51 Megjithatë, janë përfshirë të dhëna për këto projekte, për aq sa ka 
qenë e mundur.

Efekti i programeve të grantmarrësve të KVKTNJ-së është ndjerë në të 12 qarqet në 
vend. Në pasqyrim të angazhimit që u ka bërë partnerëve tanë stafi i KVKTNJ-së në 
fillim të programit, pjesa më e madhe e këtyre shërbimeve dhe veprimtarive është 
zbatuar jashtë kryeqytetit të vendit, Tiranës.

SHËRBIME PARANDALIMI

Shtatë organizata grantmarrëse kanë ofruar shërbime parandalimi për gratë dhe fëmijët 
e cenueshëm nga dukuria e trafikimit. Pjesa më e madhe e këtyre shërbimeve kanë 
si bosht formimin profesional. Disa përfitues të formimit profesional përfitojnë edhe 
këshillim individual. Kur duhet, ky këshillim i jepet edhe familjes së përfituesit, sidomos 
për të ndihmuar në zgjidhjen e dinamikës që krijon kushtet për cenueshmërinë, 
brenda për brenda familjes. Këtu përfshihen dhuna në familje, abuzimi seksual, abuzimi 
me drogat apo alkoolin dhe largimi i prindërve. Shumica e përfituesve të formimit 
profesional marrin edhe informacion ndërgjegjësimi antitrafik. Gjatë periudhës që 
mbulon raporti, përmes fondeve të dhëna nga programi KVKTNJ kanë përfituar 
shërbime parandalimi 1.133 persona. Pjesa më e madhe e tyre (74%) ishin femra.

Siç duket edhe nga Grafiku 20, pjesa më e madhe e këtyre shërbimeve për femrat dhe 
fëmijët e cenueshëm u janë dhënë adoleshentëve të moshave nga 12 deri në 17 vjeç 
(419); Grupi tjetër më i madh i popullsisë ishin 280 vetë të moshave nga 18 deri në 30 
vjeç. Këto shërbime i kanë përfituar edhe mbi 200 fëmijë nën moshën 12 vjeç dhe mbi 
220 të rritur mbi moshën 30 vjeç. 

51 Tri projekte me grante nga KVKTNJ ishin në zbatim e sipër nga shoqatat “Gratë e Kuçovës me Fokusin në 
Zhvillim”, “Në dobi të gruas veriore të Pukës” dhe “Agritra vizion”, gjatë gjithë muajit gusht 2008.

Grafiku 20: Shpërndarja sipas moshës e përfituesve të shërbimeve 
parandaluese të programit KVKTNJ

Shërbimet e parandalimit janë ofruar nga partnerët grantmarrës të KVKTNJ-së në të 
gjithë qarqet e vendit. Pjesa më e madhe e këtyre përfituesve të cenueshëm jetojnë në 
Qarkun e Beratit. Kjo ndodh, pjesërisht, për shkak të faktit se programi KVKTNJ ka 
dhënë fonde për dy OJF të zbatojnë shërbime parandaluese në këtë qark.

Grafiku 21: Numri i personave të cenueshëm, sipas qarqeve, 
të cilët kanë përfituar shërbime parandalimi

Gjashtë nga shtatë organizatat grantmarrësve të KVKTNJ-së, që kanë ofruar shërbime 
parandalimi, kanë ofruar formim profesional për popullatat e cenueshme. Në këto 
trajnime janë mësuar profesionet e mekanikut, elektricistit, marangozit, mobilierit, 
parukierit, rrobaqepësit dhe qëndistarit. Kohëzgjatja e kurseve shkonte nga dy javë deri 
në disa muaj. Formimi profesional që ofron Qendra Sociale “Murialdo” zgjat nga 9 muaj 
deri në 2 vjet (domethënë, nga 1 deri në 2 vite shkollore).

Grafiku 22: Llojet e shërbimeve të parandalimit të ofruara

Dy prej partnerëve zbatues ofrojnë gjetje të vendeve të punës dhe ndërmjetësim 
për këtë qëllim, për grupet e synuara të cilave u shërbejnë, dhe dy prej tyre ofrojnë 
këshillim psikosocial për gratë dhe vajzat e cenueshme.

52“Të Ndryshëm dhe të Barabartë” në Tiranë, “Tjetër Vizion” në Elbasan, Qendra Psiko-Sociale “Vatra” në Vlorë 
dhe strehëza tranzit “Jetë dhe Shpresë” që administrohet nga Qendra Komunitare e Gjirokastrës.

SHËRBIME TË ASISTENCËS DHE RI-INTEGRIMIT PËR VIKTIMAT E 
TRAFIKIMIT

Në kreun e parë të këtij raporti përshkruhen llojet e ndryshme të përfituesve të 
cilët janë asistuar nga katër strehëzat antitrafik të mbështetura me fonde grant nga 
KVKTNJ.52 Gjatë periudhës që mbulon raporti, janë strehuar dhe asistuar në këto 
strehëza, gjithsej, 368 përfitues; nga këta, 114 janë identifikuar si viktima të trafikimit. Në 
Tabelën 6 jepet një përmbledhje e llojeve të shërbimeve që ofrojnë këto strehëza, në 
partneritet me organizata dhe institucione të tjera.

Tabela 6: Llojet e shërbimeve që u jepen përfituesve dhe viktimave të trafikimit

Grafiku 23: Numri i viktimave të trafikuar më shumë se një herë që kanë marrë 
shërbime më parë në një strehëz në Shqipëri

Pesëdhjetë nga 114 viktimat e trafikimit të asistuara ishin trafikuar më shumë se një 
herë. E megjithatë, prej tyre, vetëm 16 ishin asistuar më parë në strehëza, në Shqipëri. 
Nga këto viktima të shfrytëzuara në mënyrë të përsëritur, 25% janë trafikuar më shumë 
se dy herë. Kjo mbështet shqetësimin e ofruesve të strehëzave, se po rritet “riciklimi” i 
viktimave të trafikimit. Kjo nënvizon nevojën e ngutshme për shërbime ri-integrimi më 
të efektshme dhe më të plota, që t’i japin mundësi një viktime trafikimi të arrijë të jetë e 
pavarur dhe të ketë alternativa për të nxjerrë jetesën.

RIINTEGRIMI, NDJEKJA DHE MBYLLJA E RASTEVE

Thuajse një e dyta e 114 viktimave të trafikimit të asistuar në strehëzat e mbështetura 
nga KVKTNJ kanë hyrë në proces ri-integrimi. Strehëzat antitrafik e përkufizojnë ri-
integrimin e ish-viktimave të trafikimit si procesi i pajisjes së tyre me mundësinë për t’u 
rifutur në shoqëri me dinjitet, në mënyrë të qëndrueshme dhe pa u rrezikuar, si edhe 
për të pasur një jetë të normalizuar e cila të jetë në duart e vetë viktimës. 53

Grafiku 24 tregon se shumica e viktimave po ri-integrohen në vendet nga kanë ardhur. 
Ky është një tregues inkurajues, sepse, sipas raporteve, stigmatizimi nga familja dhe nga 
komuniteti kanë qenë faktorë të konsiderueshëm që ka bërë që viktimat të mos kenë 
qejf të kërkojnë asistencë dhe ri-integrim.

Nga 114 rastet e viktimave të trafikimit të asistuar gjatë periudhës që mbulon raporti, 
84% janë mbyllur. Shtatëdhjetë përqind e këtyre njerëzve kanë arritur pikën në të cilën 
kanë vendosur të mos pranojnë më asistencë të mëtejshme, ndërsa për 18 persona 
(19%) ka përfunduar procesi i ri-integrimit. Pjesa e mbetur e rasteve që kanë mbyllur 
strehëzat e grantmarrësve (11 raste, ose 11%), janë mbyllur sepse, kryesisht, janë kaluar 
në ofrues të tjerë të shërbimeve, për asistencë të mëtejshme dhe më të specializuar.

53“Ri-integrimi	i	viktimave	të	trafikimit	në	shoqëri	është	një	proces	afatgjatë,	që	kërkon	marrjen	në	konsideratë	dhe	
trajtimin	me	kujdes	jo	vetëm	të	nevojave	dhe	faktorëve	individualë	të	cilat	janë	pasoja	të	traumave	të	trafikimit,	por	
edhe zhbërjen e lidhjeve shoqërore përmes kërcënimeve të vazhduara të trafikantëve, mjedisit shoqëror ekzistues dhe 
boshllëqeve	në	shërbimet	sociale	dhe	stigmatizimi	i	viktimave.	Procesi	i	ri-integrimit	përfshin	disa	aspekte	të	tilla	si	
punësimi, mjedisi shoqëror i sigurt, marrëdhënie personale të qëndrueshme dhe një cilësi të lartë të jetës”, Studim për 
procesin e ri-integrimit të ish-viktimave shqiptare të trafikimit, “Të Ndryshëm dhe të Barabartë”, faqe 10.

Grafiku 24: Krahasim i vendeve të origjinës, rekrutimit, 
shfrytëzimit dhe ri-integrimit, për viktimat e trafikimit



UNITED STATES AGENCY FOR INTERNATIONAL DEVELOPMENT58

54 Për të qenë në lidhje me treguesit e nivelit të lartë të Departamentit të Shtetit të SHBA-ve, programi 
USAID/KVKTNJ përdor këtë përkufizim: fushatë është një ose më shumë veprimtari informative antitrafik që i 
prezantohen të njëjtit grup njerëzish. Nëse afishet, fletushkat dhe materialet e tjera informative shpërndahen më 
vete, atëherë ato përbëjnë fushata të veçanta për secilin komunitet ku shpërndahen.
55Këto seanca u zhvilluan me nxënës në shkolla, me gra dhe vajza në grupe në komunitet ose nëpër shtëpi dhe 
me gra dhe vajza të cenueshme të cilat përfitojnë shërbime parandalimi, sidomos formim profesional.

Grafiku 25: Grupmoshat e pjesëmarrësve në rritjen e ndërgjegjësimit

Seancat e rritjes së ndërgjegjësimit55 përbëjnë thuajse një të dytën e numrit gjithsej të 
fushatave (37 fushata), të realizuara nga grantmarrësit e KVKTNJ-së. Një tjetër metodë 
e rëndësishme ka qenë puna afruese shtëpi më shtëpi (13 fushata). Të dyja këto metoda 
janë përdorur, sidomos, me nxënës të shkollave dhe popullatat e cenueshme. Janë 
përdorur edhe seminaret e punës, mbledhjet dhe diskutimet me grupe të komunitetit.

Grafiku 26: Llojet e fushatave të ndërgjegjësimit

RRITJA E NDËRGJEGJËSIMIT

Nëntë grantmarrës të KVKTNJ-së të fazës IV nisën dhe përfunduan 76 fushata 
ndërgjegjësimi54 gjatë periudhës që mbulon raporti. Këto fushata janë realizuar në tetë, 
nga 12 qarqe që ka vendi. Në këto veprimtari kanë marrë pjesë mbi 6.750 të rritur 
dhe fëmijë (meshkuj dhe femra). Pjesa më e madhe (65%) ishin femra. Siç duket edhe 
në Grafikun 25, pjesa më e madhe e pjesëmarrësve ishin nga mosha 12 vjeç deri në 
moshën 17 vjeç.

56Programi KVKTNJ e përkufizon një veprimtari trajnimi si një aktivitet në të cilin pjesëmarrësi fiton njohuri, 
aftësi dhe shprehi si rezultat i mësimit të aftësive dhe njohurive profesionale ose praktike të cilat lidhen me 
shprehi konkrete të dobishme që lidhen me punën antitrafik. Kjo do të thotë mësimi i një aftësie ose lloj 
sjelljeje të veçantë përmes praktikës së rregullt dhe udhëzimit të hartuar në formë të atillë që të ketë ndikim në 
zotërimin ose efiçencën e njohurive.

TRAJNIM PËR AFTËSITË ANTITRAFIK

Gjatë periudhës që mbulon raporti, katër grantmarrës të KVKTNJ-së kanë realizuar një 
numër gjithsej prej nëntë aktivitetesh trajnimi56 për aktorë shtetërorë dhe të shoqërisë 
civile, në lidhje me çështje që kanë të bëjnë me punën antitrafik. Nga tri, secila, kanë 
zhvilluar organizatat “Agritra Vizion” dhe “Në mbrojtje të grave urbane dhe rurale të 
Beratit”; dy janë zhvilluar nga organizata “Në dobi të gruas veriore pukiane”; ndërsa një 
është zbatuar nga organizata “Gruaja në zhvillim” në Shkodër.

Nga 194 personat e trajnuar për çështjet që kanë të bëjnë me punën antitrafik, mbi 100 
ishin punonjës të strukturave shtetërore, si mësues, psikologë, ndërsa thuajse 90 ishin 
përfaqësues të shoqërisë civile. Mbi 75% të gjithë personave të trajnuar ishin femra.

Aktivitetet për aktorët shtetërorë janë përqendruar kryesisht te trajnimi i mësuesve të 
shkollave të mesme dhe i psikologëve të shkollave. Trajnimi i aktorëve të shoqërisë civile 
është drejtuar kryesisht te koordinatorët lokal të projekteve.

KREU I PESTË

PUNA E ORGANIZATAVE 
NDËRQEVERITARE DHE 
DONATORËVE NDËRKOMBËTARË
Organizatat ndër-qeveritare dhe qeveritë që i mbështesin me fonde, vijojnë të ofrojnë 
shumicën e fondeve për punën antitrafik, si për strukturat shtetërore ashtu edhe 
për shoqërinë civile, në Shqipëri. Megjithatë, gjithnjë e më shumë po rriten njohuritë 
prej eksperti mes shqiptarëve që punojnë për subjektet ndërkombëtare si edhe mes 
personave që përmbushin përgjegjësi antitrafik në rolet e tyre në shtet dhe shoqërinë 
civile. Organizatat ndër-qeveritare vijojnë të japin në formë kontributi njohuri ekspertësh, 
mbështetje financiare dhe zbatim të programeve, në bashkëpunim me ministri të 
ndryshme të Qeverisë së Shqipërisë.  Ato bashkëpunojnë edhe me strukturat e pushtetit 
vendor dhe OJF-të shqiptare, duke i nxitur këto subjekte të marrin rolin udhëheqës në 
programet që mbështetin ata.  Asistenca teknike dhe mbështetja financiare që ofrojnë 
agjenci dhe donatorë specifikë përshkruhet më me hollësi më poshtë, për çdo subjekt.

Bashkëpunimi midis Qeverisë së Shqipërisë dhe partnerëve ndërkombëtarë është një 
faktor thelbësor që çon në arritjet që ka arritur deri tani Qeveria e Shqipërisë, në fushën 
antitrafik. Vijimi i mbështetjes do të jetë i nevojshëm për t’i ndihmuar nivelet e pushtetit 
qendror dhe vendor për t’i marrë përsipër tërësisht rolet dhe përgjegjësitë përkatëse 
të tyre, për të siguruar një kapacitet të plotë në mbarë vendin, të aftë për të ruajtur dhe 
rritur njohuritë e publikut në lidhje me dukurinë e trafikimit të qenieve njerëzore, për 
ta frenuar trafikimin e grave dhe të fëmijëve dhe për të arritur një ri-integrim të plotë të 
fëmijëve dhe grave që kanë rënë viktimë e krimeve të trafikimit.

Përbën një shqetësim të vazhdueshëm që programet antitrafik të Qeverisë së Shqipërisë 
mbeten të mbështetur, në mënyrë shpërpjesëtuar, në nisma, punonjës e konsulentë dhe 
financime të organizatave ndërqeveritare dhe qeveri donatore. Qarkullimi në shkallë të 
gjerë i nëpunësve të ministrive të Qeverisë së Shqipërisë dhe punonjësve të organeve 
të zbatimit të ligjit, shërbimeve sociale, arsimit, etj., krijon një largim të ndjeshëm të 
“trurit”. Kjo do të thotë se shkon dëm trajnimi në shkallë të gjerë, që është investuar për 
këta nëpunës. Duke patur parasysh një gjë të tillë, është vërtetë e jashtëzakonshme që 
strategjia e re kombëtare antitrafik u kërkon, përsëri, donatorëve të huaj të japin fonde 
dhe njohuri ekspertësh për të trajnuar punonjësit e Qeverisë së Shqipërisë, për një 
shumëllojshmëri aftësish antitrafik.

Pjesa më e madhe e programeve të tilla si trajnimi i punonjësve të strukturave shtetërore 
(për shembull, të organeve të zbatimit të ligjit, të prokurorisë dhe të arsimit), përpilimi 
dhe pajisja e bazave të të dhënave, seminare pune, tryeza të rrumbullakëta, fushata të 
rritjes së ndërgjegjësimit, përpilimi i programeve mësimore, etj., orientohen nga projekte 
të financuar përmes mbështetjes dhe njohurive teknike të mobilizuara nga organizatat 
ndërqeveritare dhe qeveritë donatore. Shqipëria ka që në vitin 2001 që ka një plan 
kombëtar veprimi antitrafik, i cili përfshin detyrimin për Qeverinë e Shqipërisë që kjo të 
angazhojë burime financiare dhe njerëzore për arritjen e synimeve dhe objektivave të 
këtyre planeve. Është mirë të shikosh që strategjia e re kombëtare parashikon angazhime 
më konkrete në drejtim të marrjes përsipër të përgjegjësisë buxhetore për këtë punë. 

Megjithatë, mbeten ende për t’u bërë angazhimet faktike në buxhet, të cilat të çohen deri 
në fund.

Niveli i angazhimit të këtyre burimeve vazhdon të mbetet shumë mbrapa arritjeve të 
deklaruara të Qeverisë, duke vendosur në pyetje qëndrueshmërinë në kohë të punës 
antitrafik të Shqipërisë, kur t’i ndryshojnë prioritetet e fondeve të tyre donatorët e huaj.

Organizatat ndërqeveritare dhe qeveritë donatore mund të punojnë më nga afër së 
bashku, për të planifikuar në mënyrë strategjike një asistencë teknike të bashkërenduar 
dhe një metodë financimi e cila të ofrojë më shumë motivim për institucionet shtetërore 
shqiptare, që këto të fundit të marrin përsipër përgjegjësitë e plota për të demonstruar 
angazhimin e ritheksuar të Qeverisë për luftën kundër trafikimit të qenieve njerëzore 
dhe kundër formave të tjera të shfrytëzimit në Shqipëri.

Shumë programe ndihmojnë në përmirësimin e kushteve shoqërore të komuniteteve të 
cenueshme, që ndihmon në zvogëlimin e prekshmërisë së anëtarëve të komuniteteve. Për 
qëllimet e këtij raporti, janë përfshirë vetëm ato projekte të cilat kanë një marrëdhënie 
të drejtpërdrejtë me punën antitrafik.

ORGANIZATAT NDËRQEVERITARE

ZYRA E INFORMACIONIT E KËSHILLIT TË EVROPËS NË TIRANË
Fushata e Këshillit të Evropës “Në luftë kundër trafikimit të qenieve njerëzore” është 
prezantuar në vitin 2006, me moton, “Qenie njerëzore, nuk shitet”. Kjo fushatë synonte 
të rriste ndërgjegjësimin e qeverive, deputetëve, autoriteteve vendore dhe rajonale, 
OJF-ve dhe shoqërisë civile, në lidhje me shkallën e problemit të trafikimit të qenieve 
njerëzore në Evropë sot. Në fushatë theksoheshin masat e ndryshme që mund të 
merren për ta parandaluar këtë formë të re skllavërie, si edhe masat për mbrojtjen e të 
drejtave njerëzore të viktimave dhe për të ndjekur penalisht trafikantët. Për të informuar 
shoqërinë civile në lidhje me trafikimin e qenieve njerëzore dhe me fushatën, u përgatit 
dhe u shpërnda një seri karikaturash për të rinjtë që mund të binin pre si viktima 
të trafikimit të qenieve njerëzore, së bashku me materiale të tjera informative dhe 
publicitare (broshura, afishe, kalendarë, shënues për faqen e librit). Zyra e Informacionit 
e Këshillit të Evropës në Tiranë i shpërndau materialet e fushatës, përmes organizatave 
të veta partnere, në institucione të ndryshme në mbarë vendin. Gjithashtu, në partneritet 
me Koordinatorin Kombëtar për Luftën Kundër Trafikimit të Qenieve Njerëzore, u 
ngritën stenda ndërgjegjësimi në aeroportin dhe portin detar kryesor të Shqipërisë, për 
të rritur ndërgjegjësimin kundër trafikimit të qenieve njerëzore.

QENDRA NDËRKOMBËTARE PËR ZHVILLIMIN E POLITIKAVE TË 
MIGRACIONIT (ICMPD)
Projekti 1: Program në mbështetje të zhvillimit të mekanizmave të referimit 
ndërkombëtar (MRN) për personat e trafikuar në Evropën Juglindore

Objektivi i afërt i këtij projekti është zhvillimi i mekanizmave të nevojshëm për 
mbështetje të plotë ndërkombëtare për viktimat dhe për një bashkëpunim të 
institucionalizuar për rastet ndërkombëtare midis vendeve/aktorëve të Evropës 
Juglindore. Objektivi afatmesëm është fuqizimi i personave të trafikuar, rritja e 

ndërgjegjësimit të tyre për të drejtat që kanë dhe për rolin që mund të luajnë në 
proceset penale. E gjitha kjo ndihmon në luftimin dhe zvogëlimin e dukurisë së trafikimit 
të qenieve njerëzore në rajonin e Evropës Juglindore. Veprimtaritë e projektit do të 
realizohen përmes Marrëveshjeve të Bashkëpunimit, misioneve për konstatimin e fakteve, 
punës kërkimore shkencore, vlerësimeve të nevojave, ekipeve zbatuese kombëtare dhe 
seminareve rajonale dhe kombëtare të punës.

Projekti 2: Programi për rritjen e kundërpërgjigjeve kundër trafikimit në Evropën 
Juglindore: Mbledhja e të dhënave dhe administrimi i informacionit

Ky program ndihmon në harmonizimin si edhe në rritjen e cilësisë dhe të besueshmërisë 
së të dhënave të lidhura me trafikimin e qenieve njerëzore në vendet e Evropës 
Juglindore, në fushat e parandalimit, mbrojtjes dhe ndjekjes penale. Veprimtaritë kryesore 
të projektit të programit përfshijnë misione vlerësuese kombëtare, përpilimin e një 
manuali për kriteret rajonale për një sistem të njëtrajtshëm të dhënash, përgatitjen dhe 
instalimin e një baze të dhënash dhe trajnimin në lidhje me përdorimin e saj. Baza e të 
dhënave do të vendoset në Prokurorinë e Përgjithshme.

ORGANIZATA PËR SIGURINË DHE BASHKËPUNIMIN NË 
EVROPË (OSBE)
Prezenca e OSBE-së në Shqipëri është duke zbatuar katër projekte në mbështetje të 
punës antitrafik në vend.

Projekti 1: Bashkëpunim publik-privat për parandalimin e trafikimit dhe shfrytëzimit 
seksual të personave të mitur në industrinë e turizmit në Shqipëri

Ky projekt trajton si anën e kërkesës ashtu edhe atë të ofertës, në lidhje me trafikimin e 
qenieve njerëzore, duke ndërmarrë veprimtari për të nxitur vetë-rregullimin e sektorit 
privat dhe për të rritur ndërgjegjësimin për trafikimin në vendet destinacion. Projekti 
është hartuar në kuadër të programit “Bashkëpunimi publik-privat për parandalimin e 
trafikimit dhe shfrytëzimit seksual të personave të mitur në industrinë e turizmit në 
Shqipëri dhe Mal të Zi”.  Ai promovon një “Kod etik për parandalimin e shfrytëzimit 
seksual të fëmijëve në industrinë e turizmit”, të nënshkruar nga 21 shoqëri shqiptare të 
turizmit. Këto shoqëri janë trajnuar për çështje konkrete në lidhje me vënien në zbatim 
të kodit dhe në lidhje me kallëzimin.

Prezenca e OSBE-së, në bashkëpunim me një sërë institucionesh të tjera, ka përgatitur 
dhe publikuar materiale ndërgjegjësimi, si tabela metalike për 15 pikat e kalimit të 
kufirit, përfshirë edhe Aeroportin e Rinasit, ku informohen turistët në lidhje me kuadrin 
ligjor për shfrytëzimin e të miturve, si edhe dy spote televizive të transmetuar në katër 
stacionet kryesore televizive.

Projekti 2: Mbështetje për Qeverinë e Shqipërisë në lidhje me vënien në zbatim të 
Strategjisë Kombëtare “Për luftën kundër trafikimit të qenieve njerëzore”

Duke punuar me një gamë të gjerë institucionesh të Qeverisë së Shqipërisë, ky projekt 
synon të rrisë punën e aktorëve shtetërore dhe të shoqërisë civile në fushën e luftës 
kundër trafikimit të qenieve njerëzore dhe në fushën e mbrojtjes së viktimave të 
trafikimit përmes një qasjeje të mbështetur në të drejtat e njeriut. Objektivi i projektit 
është të ndihmojë në vënien në zbatim të një sistemi të plotë të mbrojtjes dhe asistencës 
për viktimat, të mbështetur në parimet e të drejtave të njeriut, duke u kujdesur që 



63  NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR
Situata e Përpjekjeve në Shqipëri për Luften Kundër Trafikimit të Qenieve Njerëzore 2007 -2008

të gjithë personat e trafikuar të kenë mundësi përfitimi të shërbimeve adekuate, të 
asistencës ligjore, sigurisë së jetës dhe të ri-integrimit.

Në veprimtaritë e projektit përfshiheshin: publikimi i manualëve “Identifikimi dhe 
mbrojtja e viktimave të trafikimit”57  për institucionet e zbatimit të ligjit dhe “Shërbimet 
sociale për viktimat e trafikimit, të mbështetura në të drejtat e njeriut”58 ; dhe zhvillimi 
i seancave të trajnimit për drejtoritë rajonale të policisë në lidhje me MKR-në, punën 
antitrafik dhe punën kundër dhunës në familje, si edhe për punonjës social në mbarë 
vendin. Janë organizuar dy takime ndër-kufitare midis Shqipërisë, Republikës ish-Jugosllave 
të Maqedonisë dhe Kosovës, për të diskutuar problemet ekzistuese dhe kundërpërgjigjet 
e propozuara në fushën e bashkëpunimit antitrafik. Projekti po përmirëson edhe ri-
integrimin afatgjatë të viktimave të trafikimit përmes fuqizimit ekonomik të tyre, me anë 
të vënies në funksionim të një skeme mikro-kredie për hapjen e bizneseve të reja nga 
ana e viktimave të trafikimit. Në kuadër të këtij projekti, janë trajnuar 15 gra dhe vajza, 
të rekomanduara nga strehëzat për viktimat e trafikimit, pesë nga të cilave u janë dhënë 
edhe mikrokredi.

Projekti 3: Mbështetje për Qeverinë e Shqipërisë për hartimin e Strategjisë Kombëtare 
Antitrafik, 2008-2010

Në bashkëpunim me ICMPD, Prezenca e OSBE-së lidhi kontratë me zonjën Gerda 
Theuremann, një eksperte ndërkombëtare për strategjitë antitrafik, për të punuar nga 
afër me Zyrën e Koordinatorit Kombëtar dhe me grupet e tjera të interesit, në lidhje me 
përpilimin e strategjisë dhe të planit të veprimit në kuadër të saj. Prezenca e OSBE-së ka 
dhënë fondet edhe për publikimin e Strategjisë.

Projekti 4: Lufta kundër trafikimit të qenieve njerëzore përmes fuqizimit ekonomik dhe 
masave mbrojtëse

Lufta kundër trafikimit të qenieve njerëzore përmes fuqizimit ekonomik dhe masave 
mbrojtëse është një projekt i përbashkët i organizatave ODIHR59 /OCEEA60 /OSBE. 
Objektivi i projektit është nxitja e fuqizimit ekonomik dhe i asistencës ligjore, si 
instrumente bazë për parandalimin e dukurive të trafikimit të qenieve njerëzore. 
Prezenca e OSBE-së ka mbështetur krijimin e një qendre pritëse ditore në qytetin e 
Vlorës, ku u jepet viktimave të trafikimit dhe grupeve të rrezikuara informacion për të 
drejtat e tyre dhe asistencë. U është dhënë mbështetje strehëzës “Vatra” në Vlorë dhe 
OJF-ve të tjera vendore, për të përmirësuar asistencën ligjore për viktimat e trafikimit 
dhe grupet e rrezikuara. Për të nxitur fuqizimin ekonomik të grupeve të cenueshme, 
Prezenca realizoi një “Vlerësim të tregut të punës” në tri qarqet e veriut të Shqipërisë. 
Kjo u ndoq nga takime lobingu të cilat synonin të krijonin një partneritet publik dhe 
privat si edhe lobing për programe më të integruara për gratë dhe vajzat dhe grupet 
e cenueshme në këto qarqe dhe pajisjen e grave dhe vajzave me trajnim për aftësi 
sipërmarrjeje.

57Nxjerrë në bashkëpunim me OJF-në “Qendra për Shërbime dhe Praktika Ligjore të Integruara” (CLIPS). 
58Përgatitur nga Qendra “Aleanca Gjinore për Zhvillim”
59 OSBE, Zyra për Institucionet Demokratike dhe të Drejtat e Njeriut   
60OSBE, Zyra e Koordinatorit për Çështje Ekonomike dhe të Mjedisit

QEVERI DONATORE

QEVERIA E AUSTRISË
“Bashkëpunimi Austriak për Zhvillim” (ADC) bashkë-financon projektin “TACT III” të 
organizatës “Terre des Hommes”.

QEVERIA E GREQISË
“Hellenic AID”, agjencia greke për zhvillim ndërkombëtar, është një prej donatorëve të 
organizatës “Terre des Hommes” për fazën e tretë të projektit “Veprimi ndërkombëtar 
kundër trafikimit të fëmijëve” (TACT III), që është zbatuar në 15 rrethe të Shqipërisë 
dhe ku përfshihen veprimtari të bashkërenduara ndërkombëtare kundër trafikimit të 
fëmijëve (parandalimi, mbrojtja, riatdhesimi, ri-integrimi, bashkërendimi). “Hellenic AID” 
mbështet zyrën e organizatës ARSIS në Tiranë, për vënien në zbatim të veprimtarive 
të tjera shtesë antitrafik, siç janë veprimtaritë verore për fëmijët e rrugës të zhvilluara 
në Parkun “Rinia” në Tiranë, veprimtari të punës në rrugë të organizatave ARSIS dhe 
“Terre des Hommes” në Tiranë dhe asistencë psikosociale për fëmijët e pikasur në nivel 
kombëtar dhe ndërkombëtar (Shqipëri-Greqi).

QEVERIA E SUEDISË
Agjencia Suedeze për Zhvillim Ndërkombëtar (SIDA) ka mbështetur dy projekte 
antitrafik në Shqipëri, gjatë periudhës që mbulon raporti.

Projekti 1: Faza II e programit të përgjigjes kundër trafikimit të fëmijëve

Synimi i programit është rritja e mbrojtjes së të drejtave të fëmijëve të trafikuar dhe 
fëmijëve në rrezik trafikimi në Evropën Juglindore. Në Shqipëri, janë ngritur rrjete/
zyra për mbrojtjen e fëmijëve, me bazë komunitetin. Është ofruar trajnim dhe ngritje 
e kapaciteteve profesionale për punonjësit në bazë dhe partnerët, në lidhje me një 
gamë çështjesh të kujdesit social, të drejtave të fëmijëve dhe mbrojtjes së fëmijëve. Janë 
përpiluar manualë trajnimi për profesionistë, të cilët janë kaluar në sektorët e qeverisë 
dhe aktorë të tjerë kryesorë. Një pjesë e mirë e trajnimit është përpiluar nga fëmijët, 
në bazë të konstatime të studimeve. Në Kosovë dhe Shqipëri janë publikuar manualë 
ku parashtrohet praktika e mirë e mbështetur te përvoja e trajnimit shok me shok. 
Janë mbështetur veprimtari me fokusin te të rinjtë, me synim zvogëlimin e rreziqeve të 
trafikimit përmes qendrave pritëse ditore dhe qendrave për të rinjtë.

Projekti 2: Lufta kundër trafikimit të qenieve njerëzore në rajonin e Evropës Juglindore 
dhe të Ballkanit – faza IV

Qasja e projektit në Shqipëri është ngritur mbi dy shtylla kryesore: nxitje e nismës 
kombëtare dhe ngritje e qëndrueshmërisë në kohë. Janë lidhur dy marrëveshje 
mirëkuptimi, të cilat përmbajnë detyrimin për Shërbimin Social pranë MPÇSSHB-së 
për të përmbushur përgjegjësitë në kuadër të Mekanizmit Kombëtar të Referimit. 
Ofruesve të shërbimeve u është dhënë mbështetje teknike për të përmirësuar cilësinë e 
asistencës, siguruar fonde, forcuar bashkëpunimin mes tyre dhe mbështetur punën dhe 
kontributin e tyre në një sistem kombëtar të bashkërenduar. Kjo ka çuar në finalizimin 
e “Standardeve të shërbimeve sociale për viktimat e trafikimit ose personat në rrezik 
trafikimi, që ndodhen në kujdes rezidencial”, ngritjen e sistemit të njësuar të identifikimit 



65  NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR
Situata e Përpjekjeve në Shqipëri për Luften Kundër Trafikimit të Qenieve Njerëzore 2007 -2008

dhe referimit, përmirësimin e bashkëpunimit brenda vendit përmes MKR-së dhe forcimin 
e bashkëpunimit me vendet fqinje.

QEVERIA E SHTETEVE TË BASHKUARA TË AMERIKËS
Qeveria e SHBA-ve është një kontribuese madhore në punën e përgjithshme antitrafik 
në Shqipëri, përmes Departamentit të Shtetit, USAID-it, Departamentit të Drejtësisë 
(përmes programeve ICITAP dhe OPDAT) dhe Departamentit të Punës.  Ambasada e 
SHBA-ve ka një nëpunës politik, me detyrën për të monitoruar çështjet e trafikimit të 
qenieve njerëzore dhe për të bashkëpunuar me Qeverinë e Shqipërisë për çështje me 
interes reciprok. Programi me grante “Demokracia dhe qeverisja”, i administruar nga 
Ambasada, ofron mbështetje për nismat e OJF-ve vendore në punën e tyre për ta çuar 
përpara zhvillimin ekonomik, për të luftuar trafikimin dhe për të nxitur fuqizimin e grave. 
Përmes Departamentit të Punës të SHBA-ve, qeveria e SHBA-ve po mbështet edhe 
një projekt rajonal trevjeçar të zyrës ILO-IPEC, me vlerë 3,5 milion dollarë amerikanë, 
për të luftuar trafikimin e fëmijëve për shfrytëzim si krah pune dhe shfrytëzim seksual. 
Projekti është zgjatur edhe për tre vjet të tjerë në muajin shtator 2006. Projekti po 
zbatohet nga zyra ILO-IPEC dhe punon në partneritet me Qeverinë e Shqipërisë dhe 
organizatat në vend. Veprimtaritë e projektit përfshijnë shpërndarjen e materialeve 
edukative dhe trajnimin e mësuesve në 12 qarqe dhe përfaqësuesve të të rinjve për 
të përdorur materialet në komunitetet vendore në rritje të ndërgjegjësimit për luftën 
kundër shfrytëzimit të fëmijëve si krah pune.

AgjenciA për Zhvillim ndërkombëtAr e ShbA-ve (USAid)AgjenciA për Zhvillim 
ndërkombëtAr e ShbA-ve (USAid)
USAID-Shqipëri mbështet një gamë të gjerë përpjekjesh antitrafik në Shqipëri, që e 
përqendrojnë vëmendjen te parandalimi dhe mbrojtja. Tani, USAID jep fonde për dy nisma 
madhore antitrafik, “Nisma shqiptare: Veprimi i Koordinuar Kundër Trafikimit Njerëzor 
(KVKTNJ)” dhe projekti “Veprimi Ndërkombëtar Kundër Trafikimit të Fëmijëve (TACT)” 
(shih faqen 51 për më shumë informacion në lidhje me projektin TACT). Të dy këto aktivitete 
kanë filluar në vitin 2003, duke u zgjatur më pas edhe për tre vjet të tjerë, në vitin 2006. 
KVKTNJ dhe TACT kanë të përbashkëta komponentë të ngjashëm për parandalimin, ri-
integrimin dhe bashkërendimin dhe përqendrohen te trajtimi i çështjes së trafikimit parë 
nga këndvështrimi i të drejtave të viktimës dhe/ose të drejtave të fëmijëve. Të dy këto 
projekte janë ilustruar gjerësisht në këtë raport. Në fund të vitit 2006, USAID-Uashington 
nisi një projekt rajonal me titull “Mekanizmat ndërkombëtare të referimit”, që mbështet 
ngritjen e mekanizmave ndërkombëtare të referimit që janë të plotë, të efektshëm dhe të 
institucionalizuar, për mbrojtjen e viktimave të trafikimit në Evropën Juglindore, përfshirë 
Shqipërinë. Projekti, që po zbatohet nga Qendra Ndërkombëtare për Zhvillimin e Politikave 
për Migrim (ICMPD), ruan një ndërlidhës në Shqipëri, i cili konsultohet me aktorë 
shtetërorë dhe të shoqërisë civile për përgatitjen e udhëzuesve mbi mekanizmin e referimin.

progrAmi i ASiStencëS trAjnUeSe për hetimin e krimit ndërkombëtAr (icitAp)
Programi ICITAP i jep Ministrisë së Brendshme dhe Drejtorisë së Përgjithshme të 
Policisë së Shtetit shërbime trajnimi dhe këshillimi. Këshilltari i ICITAP-it mbështet 
Zëvendës/Ministrin e Brendshëm dhe Koordinatorin Kombëtar Antitrafik për zbatimin e 
Marrëveshjes për Mekanizmin Kombëtar të Referimit të Shqipërisë për Identifikimin dhe 
Asistencën e Përmirësuar të Viktimave të Trafikimit të Qenieve Njerëzore. Këshilltari i 
ICITAP-it zhvilloi vizita të shumta në bazë dhe përpiloi raporte ndjekëse për Qeverinë e 
Shqipërisë, në të cilat dokumentoi mospërdorimin e Mekanizmit Kombëtar të Referimit 

nga ana e punonjësve të pikave kufitare, në lidhje me identifikimin dhe referimin e 
personave të trafikuar. Kjo rezultoi në një rritje me 40% të numrit të oficereve antitrafik 
femra që marrin pjesë në identifikimin e viktimave të trafikimit në pikat e kalimit të 
kufirit. Edhe vizitat në terren në pikën kufitare të Kakavijës, pranë Gjirokastrës, sollën një 
rritje të bashkëpunimit midis punonjësve socialë/strehëzës joqeveritare dhe Policisë së 
Shtetit në lidhje me procesin e referimit.

progrAmi ndërkombëtAr për Zhvillimin, ASiStencën dhe trAjnimin për ndjekjen 
penAle (opdAt)
OPDAT punon nga afër me prokurorë pranë Prokurorisë së Krimeve të Rënda, duke 
e vënë theksin te çështje që përfshijnë mbrojtjen e dëshmitarëve, krimin e organizuar 
dhe mjetet e hetimit. Këshilltari juridik në vend i OPDAT-it kryeson Grupin e Punës 
për Reformën Ligjore të Konsorciumit Ndërkombëtar, merr pjesë në Grupin e Punës 
për Mbrojtjen e Dëshmitarëve dhe ka dhënë asistencë në hartimin e legjislacioneve të 
rëndësishme. OPDAT ka mbështetur me fonde edhe pjesëmarrjen e stafit të Njësisë së 
Mbrojtjes së Dëshmitarëve në disa konferenca trajnimi, duke rritur kapacitetin e Njësisë 
dhe duke mundësuar kontaktet e mundshme për arritjen e marrëveshjeve për mbrojtjen 
e dëshmitarëve. OPDAT, duke punuar në bashkëpunim me qendrën SECI dhe FBI-në, 
është në proces të dhurimit të pajisjeve të video-konferencave për Gjykatën e Krimeve 
të Rënda, prokurorinë dhe policinë për t’u mundësua dëshminë e dëshmitarëve në sallën 
e gjyqit nga vendndodhje të largëta, duke e mbajtur identitetin e fshehur.

FONDACIONE NDËRKOMBËTARE

FONDACIONI “MBRETI BEDUIN”
Programi rajonal “Ri-integrimi i viktimave të trafikimit” synon të mbështesë programe 
të cilat çojnë në ri-integrim të qëndrueshëm në kohë të viktimave, të ngrejë kapacitetin 
e OJF-ve në këtë sektor, të nxisë bashkëpunimin dhe bashkimin e forcave me dikasteret 
shtetërore, të identifikojë modele të efektshme për ri-integrimin dhe të nxisë programe 
të ri-integrimit të qëndrueshëm në kohë. Në fillim të vitit 2007 janë aprovuar tetë plane 
veprimi të paraqitura nga OJF në Shqipëri, Bullgari, Maqedoni, Rumani dhe Serbi. Këto 
plane veprimi përqendrohen te ri-integrimi i viktimave në vendet e origjinës dhe, për 
shkak të gamës shumë të gjerë të kushteve dhe nevojave të viktimave, përdorin modele 
dhe metoda të ndryshme të ri-integrimit.

Në Shqipëri, në partnerët lokalë përfshihen “Të Ndryshëm dhe të Barabartë” në Tiranë 
dhe “Tjetër Vizion” në Elbasan. Në të dyja këto organizata, veprimtaritë e programeve 
përfshijnë asistencë të drejtpërdrejtë (mbështetje psikosociale, asistencë për shëndetin 
mendor dhe fizik dhe këshillim ligjor), formimi profesional, përgatitje për gjetjen e 
vendeve të punës dhe gjetje të vendeve të punës, ndërmjetësim me familjen, etj. Për 
më tepër, “Të Ndryshëm dhe të Barabartë” dhe “Tjetër Vizion” janë të përfshira në 
Mekanizmin Kombëtar të Referimit, japin kontributin e tyre për vënien në zbatim të 
Strategjisë kombëtare shqiptare “Për luftën kundër trafikimit të qenieve njerëzore”, 
përmes identifikimit, referimit dhe asistencës së viktimave të trafikimit, si edhe janë 
anëtarë themelues të Koalicionit Kombëtar të Strehëzave Antitrafik. Zbatimi i këtij 
programi në Shqipëri jep kontribut për punën e bashkërenduar përmes referimeve, 
asistencës, ndarjes së përvojave, ngritjes së kapaciteteve dhe zgjerimit dhe konsolidimit të 
punës për qëndrueshmërinë në kohë të punës antitrafik në Shqipëri.

KREU I GJASHTË

PËRFUNDIME DHE REKOMANDIME

PËRFUNDIME
Në maj 2008, anëtarë të kolektivit të KVKTNJ-së kanë marrë pjesë në një Mbledhje 
Rajonale të ICMPD në Itali mbi mekanizmat kombëtare të referimit. Ishte interesante të 
krahasoje punën antitrafik në Shqipëri me atë që është bërë në vendet fqinje të rajonit 
dhe në Evropën Perëndimore. Doli qartë se vendet e Evropës Juglindore kanë ende 
shumë për të bërë për të plotësuar kornizat e tyre legjislative dhe administrative. Vënia 
në zbatim mbetet një sfidë kryesore në shumicën e vendeve, ku përfaqësuesit e qeverive 
nga disa prej vendeve ende ngulin këmbë se trafikimi i qenieve njerëzore, thjesht, nuk 
është problem në vendet e tyre. Në këtë kuadër, delegacioni shqiptar spikati si një 
delegacion i informuar mirë, serioz në lidhje me identifikimin dhe zgjidhjen e pengesave 
të lidhura me vënien në zbatim të punës antitrafik. Dhe të gjitha vendet e Evropës 
Juglindore tregojnë një angazhim të ndjeshëm më të madh në lidhje me luftën kundër 
trafikimit të qenieve njerëzore, se shumica e strukturave homologe në vendet e Evropës 
Perëndimore.

Megjithatë, kjo nuk do të thotë se Shqipëria i ka siguruar në mënyrë të mjaftueshme 
programet dhe mekanizmat e veta antitrafik, siç e tregon edhe ky raport. Mbetet shumë 
për të bërë, për të siguruar programe dhe shërbime të qëndrueshme në kohë dhe te 
të cilat të mund të mbështetesh, të ofruara si nga shteti ashtu edhe nga shoqëria civile 
për fëmijët, gratë, familjet dhe komunitetet e cenueshme. Pesë elemente qendrore të 
cilat lipset të përmirësohen janë: 1) nivele kuptimplota të dhënies së fondeve nga shteti 
për shërbimet që lidhen me punën antitrafik; 2) trajnim dhe mbajtje të punonjësve të 
kualifikuar të shtetit dhe të shoqërisë civile; 3) rritje të identifikimit të personave dhe 
familjeve të cenueshme; 4) rritje të identifikimit të personave të trafikuar; dhe 5) rritje të 
hetimit dhe ndjekjes penale të trafikantëve.

Informacioni në Kreun 1 të këtij raporti zbulon se mund të mos jenë të sakta shumë 
prej hipotezave të tanishme në lidhje me faktorët që shkaktojnë cenueshmërinë nga 
dukuria e trafikimit. Me siguri dihet se ky raport tregon se shumica e trafikantëve i 
njohin personalisht viktimat në çastin e rekrutimit. Kjo krijon nevojën e ngutshme për ta 
rritur përfshirjen e komunitetit në punën parandaluese. Lipset të bëhet më shumë punë 
kërkimore, për të këqyrur më tej faktorët e ndryshëm që krijojnë cenueshmërinë nga 
kjo dukuri, në mënyrë që shërbimet e punësimit, arsimit dhe shërbimit social të mund të 
shkojnë në mënyrë më të efektshme te personat më të rrezikuar nga trafikimi.

Punonjësit e zbatimit të ligjit duhet të marrin fort në duar përgjegjësinë thelbësore të 
tyre për identifikimin dhe referimin në mënyrë sistematike të viktimave të trafikimit dhe 
të personave të dyshuar si viktima të trafikimit. Kjo është njëra prej fushave kryesore 
me dobësi që bëri që Departamenti i Shtetit i SHBA-ve të kalojë Shqipërinë nga lista e 
vrojtimit e Kategorisë I në Listën e Kategorisë II këtë vit. Është në dorën e Ministrisë së 
Brendshme dhe të Drejtorisë së Përgjithshme të Policisë për ta zgjidhur, dhe për këtë 
duhet vepruar pa dhënë justifikime të mëtejshme.

Duhet që MPÇSSHB, Ministria e Arsimit dhe Shkencës dhe Ministria e Punëve të Jashtme 
të tregojnë seriozitet për rolet dhe përgjegjësitë e tyre për punën antitrafik. Duhen 

edukuar në mënyrë sistematike eprorët e linjës në këto ministri, në lidhje me standardet, 
programin shkollor dhe përgjegjësitë e ministrive të tyre, të lidhura me luftën kundër 
trafikimit të qenieve njerëzore. Lipset që stafi i kualifikuar të mos lëvizë nga vendet 
e punës, edhe kur ndryshojnë partitë politike në pushtet. Lipset të sigurohen fondet 
përmes proceseve të rregullta të parashikimit në buxhet, në mënyrë që këta punonjës të 
kenë burime mbi të cilat të mbështeten për realizimin e detyrave të tyre.

OJF-të lipset të integrojnë punën antitrafik në fushëveprimet e tyre dhe skemat e 
programeve. Parandalimi dhe ndërgjegjësimi antitrafik do të arrijë qëndrueshmërinë 
në kohë vetëm kur të integrohet në një spektër më të gjerë të edukimit social dhe 
programeve të shërbimeve sociale. Në të njëjtën kohë, këto OJF lipset të vijojnë të 
kërkojnë trajnim dhe informacion për ta ruajtur nivelin e tanishëm të njohurive për 
tendencat e ndryshueshme dhe dinamikat e trafikimit të qenieve njerëzore. Ka shumë 
praktika të mira në lidhje me programet antitrafik, të cilat mund të zgjerohen në mbarë 
vendin. OJF-të mund ta ndihmojnë njëra tjetrën duke ndarë përvojat dhe praktikat e 
mira e tyre, përmes grupeve të punës, trajnimit të ndërsjelltë dhe vizitave në vend.

REKOMANDIME

PËR AUTORITETET SHTETËRORE
1) Të gjitha ministritë përgjegjëse për zbatimin e strategjive kombëtare antitrafik 

DUHET të marrin përgjegjësinë për caktimin e fondeve të nevojshme në 
buxhetet e tyre për t’i vënë në zbatim me gjerësi këto angazhime.

2)  Është mirë që Qeveria e Shqipërisë të sigurojë mbështetje të mjaftueshme 
me buxhet për komitetet rajonale për luftën kundër trafikimit të qenieve 
njerëzore, në mënyrë që këto komitete të përmbushin përgjegjësitë e tyre.

3) ZKKAT mund të ngrejë një grup kombëtar pune për të përcaktuar 
tendencat dhe skemat që ndjek trafikimi i grave dhe i fëmijëve. Nga kjo 
analizë, është mirë të dalin rekomandime për të modifikuar dhe/ose ndryshuar 
strategjitë programore për parandalimin e trafikimit të grave dhe të fëmijëve, në 
mënyrë që të trajtohen në mënyrë më të efektshme shkaqet e trafikimit të qenieve 
njerëzore në Shqipëri.

4) Rekomandojmë që ZKKAT, Koalicioni Kombëtar i Strehëzave dhe 
programi KVKTNJ të bashkëpunojnë për të rishikuar bazat e të dhënave 
të ZKKAT-së për viktimat e trafikimit dhe të KVKTNJ-së për shërbimet e 
asistencës dhe ri-integrimit në mënyrë që rubrikat e krahasueshme të dy bazave 
të të dhënave të kenë të njëjtën strukturë. Kjo do t’u jepte mundësi ofruesve të 
shërbimit të strehëzave t’i hidhnin të dhënat në një skedar në programin “Excel” dhe 
t’ua kalonin këto të dhëna të dyja bazave të të dhënave.

5)  Është mirë që në Komitetet Rajonale në qarqe “Për luftën kundër 
trafikimit” të  përfshihen si anëtare të plota, si në Komitete ashtu edhe në 
Grupet Teknike të Punës, OJF të njohura me problemet dhe që zbatojnë 
shërbime sociale lokale, me përvojë në fushën antitrafik. Rekomandojmë që 
këto OJF të jenë përgjegjëse për përpilimin e programeve të tyre për të ndihmuar në 
arritjen e prioriteteve antitrafik të komiteteve rajonale.

6)  Komitetet rajonale është mirë të mbështeten në të dhënat e rritura për 
tendencat e trafikimit për të përcaktuar gjeografikisht cenueshmërinë lokale 



69  NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR
Situata e Përpjekjeve në Shqipëri për Luften Kundër Trafikimit të Qenieve Njerëzore 2007 -2008

nga trafikimi i qenieve njerëzore dhe për të nxitur programim të synuar 
për zvogëlimin e këtyre cenueshmërive.

7)  Duhet që bashkitë t’i përmbushin detyrimet e tyre për t’i financuar 100% 
zyrat për mbrojtjen e fëmijëve.

8)  Është mirë që bashkitë të lidhin kontrata me ofrues joqeveritarë të 
shërbimeve sociale për të siguruar shërbime psikosociale të plota për gratë dhe 
fëmijët e cenueshëm në komunitetet e tyre.

PËR OJF-TË
1)  Integroni punën antitrafik në punët tuaja të tjera. Kthejini mesazhet 

antitrafik në një pjesë të rregullt të punës suaj për rritjen e ndërgjegjësimit me 
studentët, komunitetet e cenueshme, gratë dhe publikun e gjerë. Përdorni të dhëna 
për cenueshmërinë nga trafikimi i qenieve njerëzore si pjesë e kritereve për të 
përzgjedhur popullatat të cilave t’u shërbeni me edukim, formimi profesional, krijim 
të ardhurash dhe shërbime sociale.

2)  Ndajini njohuritë teknike antitrafik me organizatat me më pak përvojë dhe me 
autoritetet shtetërore. U bëjmë thirrje sidomos atyre OJF-ve të cilat kanë përfituar 
trajnime dhe fonde nga Programi KVKTNJ gjatë pesë viteve të fundit. USAID ka 
investuar në nivele të konsiderueshme për t’ju ndihmuar t’i zhvilloni aftësitë dhe dijet 
tuaja. Kalojeni këtë investim te të tjerët, duke ofruar këshilla dhe trajnim në mënyrë 
vullnetare për aktorët e tjerë të cilët mund të jenë duke dhënë kontributin e tyre 
për punën antitrafik në komunitet.

3)  Rrisni ndarjen e praktikave të mira. Përhapini praktikat e mira në fushën 
antitrafik në Shqipëri, duke i mirëpritur në organizatën tuaj përfaqësuesit e OJF-ve 
dhe zyrave shtetërore nga qarqet e tjera, ku të mësojnë se si e keni luftuar trafikimin 
e qenieve njerëzore.

4)  Bëni lobim pranë zyrtarëve shtetërorë për ta rritur mbështetjen e tyre, në 
natyrë dhe në të holla, për punën tuaj antitrafik.

5)  Bëni punë afruese me komunitetin e biznesit që ata të përfshihen më shumë 
duke dhënë mbështetje, në të holla dhe/ose në natyrë, për punën antitrafik në 
komunitet.

6)  Ofrohuni vullnetarisht për ta asistuar Komitetin Rajonal dhe Tryezën 
Teknike të Punës në qarkun tuaj.

7)  Është mirë që ofruesit e strehëzave ta plotësojnë bazën e të dhënave të 
OJF-ve/KVKTNJ-së me informacion që shkon, të paktën katër vjet, pas në 
kohë. Krahas kësaj, është mirë që ata të vijojnë me futjen e informacionit për rastet 
e reja. Kjo do t’i japë mundësi Koalicionit të Strehëzave të përgatisë, në vitin në vijim, 
një analizë të gjerë dhe të plotë të tendencave dhe modeleve të trafikimit të qenieve 
njerëzore në Shqipëri. Kjo do të ofrojë informacion mbështetës sistematik, të 
mbështetur në rastet konkrete, për përfundimet e konfirmuara në lidhje me arsyet, 
vendin dhe mënyrën e trafikimit të grave në Shqipëri.

PËR ORGANIZATAT NDËRQEVERITARE DHE DONATORËT 
NDËRKOMBËTARË
1) Të nxiten donatorët të bashkërendojnë nga afër me ZKKAT-në, për të 

siguruar një caktim të përshtatshëm të fondeve antitrafik dhe për 
të evituar përsëritjen e dyfishtë të projekteve. Është mirë që fondet të 
angazhohen brenda kuadrit të Strategjisë Kombëtare Antitrafik, por jo në atë mënyrë 
që t’i përjashtojë autoritetet qeveritare nga marrja e përgjegjësive për detyrimet e 
tyre buxhetore në strategji.

2)  Mos u jepni fonde komiteteve rajonale për luftën kundër trafikimit të qenieve 
njerëzore, që janë në nivel qarku. Këto janë komitete administrative të kontrollit 
mbikëqyrës, nuk janë organe zbatuese. Është mirë që nevojat buxhetore të tyre të 
plotësohen përmes procedurave normale të buxhetit të shtetit.

3)  Rrisni mbështetjen financiare dhe teknike për shoqërinë civile. OJF-të e 
kanë treguar veten se janë zbatuesit parësorë të rritjes së ndërgjegjësimit antitrafik, 
të shërbimeve të parandalimit dhe të shërbimeve të asistencës/ri-integrimit në mbarë 
vendin.  Ato janë në nevojë të ngutshme për mbështetje ndërkombëtare. Megjithatë, 
dhënia e fondeve është mirë të ofrohet vetëm në formën e ndarjes së kostove, për 
t’i shtyrë partnerët në vend t’i shpërndajnë burimet, sidomos duke u mbështetur 
në financim të pjesshëm nga subjektet shtetërore (në nivel vendor, rajonal dhe/
ose kombëtar). Është mirë që programimi i OJF-ve të bashkërendohet me organet 
shtetërore dhe të realizohet brenda kuadrit të Strategjive Kombëtare Antitrafik.

4)  Mbështetuni në tërësinë në rritje e sipër të treguesve cilësisë matës për shërbimet 
antitrafik, për të kërkuar më shumë llogari nga partnerët në vend në 
lidhje me arritjen e rezultateve që prekin pozitivisht drejtpërdrejt jetët e 
qytetarëve shqiptarëve.

5)  Donatorët mund të krijojnë një grup pune të përbashkët për monitorimin 
e programeve antitrafik, për të ndarë informacione dhe vlerësimet dhe për të 
ofruar këshilla më të plota dhe më mbështetëse për partnerët zbatues. Kjo do të 
rriste edhe mundësinë krahasuese të rezultateve dhe partnerët në vend do të jepnin 
llogari në bazë të një kuadri më të përbashkët të cilësisë së programeve antitrafik. 
Është mirë që kjo të lidhet drejtpërdrejt me Strategjinë Kombëtare Antitrafik.

6)  Nxisni vullnetarizmin e programimit. Detyrojini, me anë të kontratave, 
partnerët tuaj për ta zgjeruar programimin për të cilin i trajnoni, në mënyrë 
sistematike, me një gamë më të gjerë aktorësh.

ANEKSI 1

UDHËZIME PËR PËRCAKTIMIN E VIKTIMAVE
APO VIKTIMAVE TË MUNDSHME TË TRAFIKIMIT

I. Objektivat

Siguria që të gjithë pjesëmarrësit në mekanizmin kombëtar referues të përdorin kritere 
të njëjta për të identifikuar viktimat aktuale, të supozuara apo të mundshme të trafikimit. 
Palët në Marrëveshjen për Mekanizmin Kombëtar Referues janë të lirë t’i japin asistencë 
kujtdo personi që ia lejon mandati i tyre. Megjithatë, palët bien dakort që t’i raportojnë 
Palëve të tjera në këtë Marrëveshje si viktima aktuale, të supozuara apo të mundshme të 
trafikimit vetëm ata persona të cilët përmbushin kriteret e përshkruara në këtë Shtojcë.

II. Parimet

 a. të drejtat e personave të intervistuar dhe ndihmuar respektohen gjithnjë;
 b. të drejtat e fëmijëve (çdo person nën 18 vjeç) respektohen gjithnjë, dhe   
  bëhen të gjitha përpjekjet për të përmbushur nevojat e fëmijëve;
 c. i intervistuari apo përfituesi nuk lëndohen në asnjë mënyrë;
 d. i intervistuari/përfituesi nuk traumatizohet;
 e. të intervistuarit/përfituesit nuk i bëhet presion për të denoncuar    
  trafikuesit;
 f ndihma ofrohet pavarësisht nëse personi pranon apo jo të bëjë një   
  denoncim kundër trafikuesve të tij;
 g. bëhet çdo përpjekje për të kuptuar rrethanat në të cilat ndodhet i   
  intervistuari/përfituesi, në mënyrë që të mund të vlerësohen më mirë   
  rreziqet;
 h. premtimet e bëra në lidhje me asistencën mund të përmbushen;
 i. situatat emergjente duhen paraprirë;
 j. personat nuk mbahen apo ndalohen kundër dëshirës së tyre, nëse nuk ka   
  një bazë të fortë ligjore. 

SHTOJCA A

MARRËVESHJA E BASHKËPUNIMIT 
PËR KRIJIMIN E MEKANIZMIT 
KOMBËTAR TË REFERIMIT 
Marrëveshja e Bashkëpunimit për krijimin e një mekanizmi kombëtar referues për 
identifikim dhe asistencë të përmirësuar për viktimat e trafikut të qenieve njerëzore 
përmban një aneks në të cilin përfshihet një protokoll për të gjithë palët nënshkruese 
lidhur me intervistimin e viktimave të dyshuara të trafikimit për të përcaktuar statusin 
e tyre dhe rrjedhimisht referimin e tyre. Teksti i plotë i këtij aneksi është paraqitur 
më poshtë.

III. Fëmijët

Fëmijët (çdo person nën 18 vjeç) duhet të trajtohen me kujdes të veçantë. Duhen 
patur parasysh udhëzimet e mëposhtme:

•	 Fëmijët	viktima	duhet	të	intervistohen	në	mënyra	të	përshtatshme	për	fëmijët.
•	 Pyetjet	duhet	të	përshtaten	me	moshën	dhe	aftësitë	mendore	të	fëmijës.
•	 Vetëm	punonjës	policie	të	trainuar	në	mënyrë	të	veçantë	duhet	të	intervistojnë		

fëmijët viktima. Në të gjitha rastet e mundshme, fëmijët viktima duhet të 
intervistohen nga punonjës policie të të njëjtës gjini me ta.

•	 Gjatë	intervistave	paraprake	nuk	duhet	të	kërkojmë	të	marrim	informacion	
të thelluar rreth përvojës së fëmijës gjatë trafikimit, apo njohuri të tyre mbi 
aktivitete të paligjshme, etj. Për këto nevojiten seanca të mëpasshme.

•	 Intervistimi	i	fëmijëve	duhet	të	ndodhë	në	praninë	e	një	prindi,	ose	në	rastet	kur	
kjo është e pamundur për shkak se prindi nuk është i pranishëm apo në rastet 
kur ka dyshime apo prova se familja është e përfshirë në trafikimin e fëmijës, në 
praninë e një psikologu të trainuar.

IV. Procesi i Intervistës

a. I intervistuari dhe intervistuesi duhet të jenë në gjendje të komunikojnë në një 
gjuhë të përbashkët; të intervistuarit të cilët nuk mund të komunikojnë në një 
gjuhë të kuptueshme nga intervistuesi do të trajtohen si janë referuar (si një 
viktimë e mundshme trafikimi) derisa të vendoset komunikimi i drejtpërdrejtë (i 
intervistuar/intervistues).

b. Intervistat duhet të zhvillohen në një vend të veçantë, pa praninë e personave 
të tjerë – përveç rasteve të të miturve të shoqëruar nga prindërit e tjerë si 
shpjegohet më poshtë.

c. Intervistat duhet të zhvillohen nga një personel i trainuar posaçërisht.
d. Të intervistuarit do të njoftohen për ruajtjen e sekretit dhe anonimitetit.
e. Të intervistuarit do të informohen për mënyrat si do të përdoret informacioni i 

marrë prej tyre.
f. Intervistuesi do të marrë miratimin e të intervistuarit në mënyrë që të zhvillojë 

procesin e intervistimit. Nëse i intervistuari nuk pranon, duhet të lejohet të 
largohet.

g) Intervistat mund të zhvillohen për një kohë të pacaktuar, nuk është e nevojshme 
të përcaktohet gjithcka menjëherë.

V.  Përcaktimi

A. Shfrytëzimi:

1.	Me	çfarë	aktiviteti	merrej	i	intervistuari	jashtë	shtetit?	_______________________
(Përgjigjet si: punë bujqësore, shtepiake, argëtim, prostitucion, kërcimtare, 
kamariere apo banakiere, mund të jenë tregues të trafikimit.)

2.	Pas	sa	kohësh	pas	mbërritjes	filloi	punë	i	intervistuari?	_________________________
   Më pak se një javë   Më shumë se një javë

(Një	periudhë	prej	më	shumë	se	një	javë	pas	mbërritjes	dhe	para	gjetjes	së	një	pune	mund	
të	jetë	një	tregues	që	ky	NUK	është	një	rast	trafikimi)
3.	A	paguhej	i	intervistuari	ndryshe	nga	sa	kishte	rënë	dakort	me	punëdhënësin?
 Po     Jo  (Përgjigja pozitive mund të jetë tregues i trafikimit)

4.	A	i	duhet	të	intervistuarit	t’ia	jepte	fitimet	nga	puna	e	tij	një	personi	tjetër?
  Po     Jo  (Përgjigja pozitive është tregues i trafikimit)

5.	A	detyrohej	i	intervistuari	të	bënte	diçka	që	nuk	dëshironte	ta	bente,	gjatë	kohës	që	ishte	
jashtë	vendit?	A	e	kanë	mashtruar	ndonjëherë	për	punën,	apo	detyruar,	kërcënuar,	rrahur	apo	
mbajtur	kundër	dëshirës	së	tij	në	një	vend	pune?
 Po     Jo  (Përgjigja pozitive është tregues i qartë i trafikimit)

6.	A	ishte	puna	që	bënte	i	intervistuari	jashtë	vendit	e	ndryshme	nga	ajo	qe	i	ishte	premtuar	
përpara	se	te	ikte	nga	Shqipëria?
 Po     Jo  (Përgjigja pozitive mund të jetë tregues i trafikimit)

7.	A	ishin	kushtet	e	punës	më	keq	seç	i	priste	i	intervistuari?
 Po     Jo  (Përgjigja pozitive mund të jetë tregues i trafikimit)

B. Mënyrat:

8.	A	kishte	i	intervistuari	një	borxh	për	t’i	paguar	dikujt	që	e	kishte	ndihmuar	me	transportin	apo	
me	dokumentet	e	udhëtimit,	ose	për	të	gjetur	një	punë?
 Po     Jo  (Përgjigja pozitive është tregues i trafikimit)

9.	Teksa	ishte	jashtë	vendit,	a	ishte	i	intervistuari	i	lirë	të	qarkullonte	atje	sipas	dëshirës,	apo	
lëvizjet	e	tij	ishin	të	kufizuara,	ose	ishte	i	shoqëruar	gjatë	të	gjithë	kohës?
 I kufizuar/shoqëruar  jo i kufizuar  (Lëvizja e kufizuar është tregues i trafikimit)

10.	A	ishte	kërcënuar,	rrahur,	detyruar	i	intervistuari	të	largohej	nga	Shqipëria,	a	ishte	detyruar	të	
shkonte në një vend tjetër, apo të qëndronte jashtë vendit pasi kishte vajtur atje me dëshirën e 
tij?
 Po     Jo   (Përgjigja pozitive mund të jetë tregues i trafikimit)

C. Rekrutimi dhe Transportimi:

11.	Kush	e	organizoi	transportimin	e	të	intervistuarit?
					Vetë      Familja      i dashuri        shoku        agjenci rekrutuese
   Të tjerë:   ________________________________________________

Nëse	i	intervistuari	nuk	i	bëri	vetë	organizimet,	kjo	mund	të	jetë	tregues	i	trafikimit.

12.	Kush	i	përgatiti	dokumentat	e	të	intervistuarit?

   Vetë      Familja      i dashuri        shoku        agjenci rekrutuese
    Të tjerë: ________________________________________________

Nëse	i	intervistuari	nuk	i	bëri	vetë	organizimet,	mund	të	jetë	tregues	i	trafikimit.

13.		Kush	ia	gjeti	vendin	e	punës	të	intervistuarit?
 Vetë      Familja      i dashuri        shoku        agjenci rekrutuese
        Të tjerë: ________________________________________________

Nëse	i	intervistuari	nuk	i	bëri	vetë	organizimet,	ky	mund	të	jetë	tregues	i	trafikimit.

Nëse jeni përgjigjur “vetë” tek njëra nga pyetjet 11-13, kaloni tek pyetja 14.

Nëse	pergjigjet	janë	të	tjera,	përveç	“vetë”,	kaloni	tek	pyetja	15.

14.	Nëse	i	intervistuari	ka	bërë	një	nga	këto	veprime	vetë,	a	mund	të	shpjegojë	mënyrën	si	
veproi?

	 Nëse	i	intervistuari	nuk	mund	të	japë	një	përgjigje	të	qartë	për	këtë	pyetje,	apo	nuk	e	di	
procedurën që nevojitet për marrjen e një pasaporte apo vize, kjo mund të jetë tregues i 
trafikimit.

15.Kush	pagoi	për	shpenzimet	e	transportit	të	të	intervistuarit?
 Vetë             Familja      i dashuri         shoku         agjencia rekrutuese
        Të tjerë:________________________________________________

Pagimi nga një palë e tretë mund të jetë tregues i trafikimit.

D. Përcaktimi

    Viktimë e mundshme e trafikimit – Të rritur: Nëse i intervistuari jep të paktën 
një përgjigje që është tregues i trafikimit, në secilën prej seksioneve A, B, dhe C, ai 
duhet të klasifikohet si një viktimë aktuale, e supozuar apo e mundshme e trafikimit. 
Intervistuesi duhet t’i ofrojë të intervistuarit ndihmë nëpërmjet Mekanizmit Kombëtar 
Referues. Intervistuesi gjithashtu duhet të shpjegojë se njerëzit që i kanë shkaktuar 
këtë gjendje të intervistuarit kanë shkelur ligjin; dhe, nqs dëshiron, mund të bëjë një 
kallëzim kundër tyre në polici.

    Viktimë e mundshme e trafikimit – Fëmijë: Në rastin e të miturve (çdo 
person nën 18 vjeç), çdo përgjigje që është tregues i trafikimit qoftë dhe vetëm në 
seksionet A dhe C duhet të bëjë që i intervistuari të klasifikohet si një viktimë aktuale, 
e supozuar apo e mundshme e trafikimit. Intervistuesi duhet t’i shpjegojë fëmijës që 
do të kontaktojnë familjen e tij. Kjo mund të rezultojë në këto situata:

1. Fëmija nuk dëshiron të kthehet tek familja e tij: Në këtë situatë, intervistuesi 
duhet të marrë përgjegjësinë për fëmijën, dhe ta çojë atë në një strehë të sigurtë 
të miratuar nga MPÇS, në përputhje me Mekanizmin Kombëtar Referues derisa 
të gjendet një akomodim më i përshtatshëm. Intervistuesi duhet të kontaktojë 
shërbimet sociale shtetërore të cilët menjëherë do të bëjnë një kërkesë në gjykatë 
për kujdestari të përkohshme, dhe do të kontaktojnë familjen për ta informuar që 
fëmija e tyre është përkohësisht nën kujdestarinë e shtetit. Atëherë shërbimet sociale 
shtetërore do të zhvillojnë një vlerësim të familjes, për të ndihmuar në përcaktimin e 
zgjidhjes më të mirë afatgjatë për fëmijën.

2. Fëmija dëshiron të kthehet në shtëpine e tij, dhe familja nuk duket të 
ketë qenë e përfshirë në shfrytëzimin e fëmijës: Në këtë situatë, fëmija 
mund t’i dorëzohet familjes. Megjithatë, duhet plotësuar një raport sëbashku me 
autoritetet policore vendore të zonës ku do të kthehet fëmija dhe me Shërbimet 
Sociale Shtetërore. Si policia vendore ashtu dhe zyra rajonale e Shërbimeve Sociale 
Shtetërore duhet të bëjnë një vizitë kontrolli në familje brenda një jave. Familja e 
fëmijës duhet të informohet që policia dhe sherbimet sociale do tu bëjnë një vizitë në 
shtëpinë e tyre për të kontrolluar dhe për tu siguruar për mirëqënien e fëmijës.

3. Fëmija dëshiron të kthehet në shtëpi, por nga deklaratat e fëmijës duket 
së familja ka qenë e përfshirë në shfrytëzimin e fëmijës: Në këtë rast 
fëmija nuk duhet të dorëzohet tek familja derisa shërbimet sociale shtetërore të 
kenë patur mundësinë të takohen me familjen dhe të kenë zhvilluar një vlerësim 
paraprak të rreziqeve për fëmijën. Për këtë arsye, punonjësi social dhe policia duhet 
të kontaktojnë menjëherë autoritetet vendore të zonës së banimit të familjes së 
fëmijës. Nëse vlerësimi paraprak i rreziqeve nuk zbulon ndonjë rrezik apo kërcënim 
të dukshëm për fëmijën, fëmija mund të kthehet në familje, por si policia ashtu dhe 
zyra vendore e shërbimeve sociale shtetërore duhet të bëjnë një vizitë kontrolli në 
familje brenda një jave. Një punonjës social sëbashku me një eskortë policore do 
të shoqërojë fëmijën të sigurtë në shtëpi. Përpara se t’ia dorëzojnë fëmijën familjes, 
policia kufitare dhe punonjësi social duhet të sigurohen që të jenë plotësuar raportet 
si me policinë rajonale në zonën ku po kthehet fëmija, ashtu dhe me Shërbimet 
Sociale Shtetërore. Nëse vlerësimi paraprak i rreziqeve zbulon një rrezik apo 
kërcënim të mundshëm për fëmijën, fëmija duhet të shoqërohet në një strehë të 
përkohshme në një institucion të përshtatshëm dhe të miratuar më parë, sa më afër 
shtëpisë së familjes së tij. Ndërkohë zhvillohen hetime të mëtejshme. Punonjësi social 
duhet të kontaktojë shërbimet sociale shtetërore, të cilët duhet që menjëherë t’i 
bëjnë një kërkesë gjykatës për të marrë kujdestarinë e përkohshme të fëmijës, dhe 
do të kontaktojnë familjen për t’i informuar se fëmija e tyre është nën kujdestarinë 
e përkohshme të shtetit. Atëherë shërbimet sociale shtetërore do të zhvillojnë 
një vlerësim të plotë të familjes, për të ndihmuar në gjetjen e zgjidhjes më të mirë 
afatgjatë për fëmijën. Kjo gjithashtu fiton kohë dhe hapësira që fëmija të mendohet 
për çka ka ndodhur me të, dhe për zgjedhjet që duhet të bëjë për të ardhmen, dhe 
pastaj të marrë një vendim teksa është i informuar, dhe i strehuar në një mjedis të 
sigurtë, larg presioneve të mundshme të familjes. Gjithashtu i jep kohë Shtetit të 
vlerësojë më plotësisht situatën në familje për të parë nëse ka rreziqe apo kërcënime 
të mundshme për fëmijën.

4. Në të dyja pikat e mësipërme, 2 dhe 3, nëse është e pamundur të kontaktohen 
prindërit, punonjësi social do të marrë përgjegjësi të plotë për fëmijën dhe do ta 
sjellë atë në një strehë të sigurtë, në përputhje me procedurat e Marrëveshjes për 
Mekanizmin Kombëtar Referues, derisa të gjenden prindërit apo kujdestari ligjor.

SHTOJCA B

ZGJIDHJA E RAPORTIMIT TË 
DYFISHTË TË RASTEVE
Grafiku i mëposhtëm tregon numrin e rasteve që ka akomoduar e asistuar secila strehëz 
joqeveritare gjatë periudhës që mbulon raporti. Më shumë se një e dyta e numrit 
gjithsej të rasteve të regjistruara gjatë periudhës që mbulon raporti (1 gusht 2007 deri 
më 31 korrik 2008) janë nga strehëza “Jetë dhe Shpresë” e Qendrës Komunitare të 
Gjirokastrës. Strehëza “Jetë dhe Shpresë” ka numrin më të lartë të përfituesve, sepse 
ajo është strehëza e vetme tranzit61 në Shqipëri dhe ndodhet pranë Pikës së Kalimit 
Kufitar të Kakavijës. Me më shumë se 18.00062 njerëz që e kalojnë këtë pike kufitare 
ndërmjet Shqipërisë dhe Greqisë çdo vit, ajo është një nga pikat kufitare më të ngarkuara 
të vendit. Edhe qendra Psiko-Sociale “Vatra” ka strehuar dhe ndihmuar një numër të 
konsiderueshëm përfituesish.

Grafiku 27:  Përqindja e rasteve të strehuara dhe asistuara nga secila strehëz

Për sa u përket dy strehëzave të tjera, të organizatës “Të Ndryshëm dhe të Barabartë” 
dhe “Tjetër Vizion”, për shkak të llojit të shërbimeve të asistencës dhe ri-integrimit që 
ofrojnë63, vendndodhjes së tyre gjeografike dhe numrit të referimeve që marrin nga 
strukturat e policisë64, shifrat e tyre janë relativisht më të ulëta.

61Njerëzit e strehuar në këtë strehëz marrin ndihmë për një periudhë maksimale prej 15 ditësh, përpara se të 
kthehen në shtëpitë e tyre ose përpara se të kalohen në strehëzat e tjera për asistencë të mëtejshme dhe më të 
specializuar.
62Gjatë periudhës 1 gusht 2007 – 31 korrik 2008, janë kthyer 18.076 persona përmes pikës së kalimit të kufirit në 
Kakavijë.
63“Tjetër Vizion” ofron shërbime të rimëkëmbjes dhe integrim shoqëror për të miturit që janë trafikuar ose janë 
në rrezik trafikimi. “Të Ndryshëm dhe të Barabartë” është një qendër e standardizuar dhe afatgjatë, që ofron 
shërbime ri-integrimi për një gamë të gjerë viktima femra të trafikimit, përfshirë edhe nëna pa bashkëshortë dhe 
fëmijët e tyre.
64“Të Ndryshëm dhe të Barabartë”, nga 34 raste të ardhura nga të gjitha burimet e ndryshme dhe të asistuar gjatë 
periudhës që mbulon raporti, vetëm 3 referime kanë ardhur nga policia.

Të katër strehëzat, së bashku, raportuan se kanë asistuar gjithsej 380 përfitues gjatë 
periudhës 12-mujore që mbulon raporti. Nga këta,12 persona janë asistuar dhe 
raportuar nga më shumë se një strehëz. Ky “numërim i dyfishtë” mund të ndodhë falë 
bashkëpunimit të mirë mes ofruesve të shërbimeve në strehëz, çka mundëson referimin 
e përfituesve te strehëza e cila do t’i shërbejë më mirë nevojave të saj apo të tij. Kjo 
çështje e “numërimit të dyfishtë” të rasteve ka qenë një pikë kryesore përplasjesh 
ndërmjet aktorëve qeveritarë e joqeveritarë antitrafik. Instrumenti i ri për regjistrimin e 
të dhënave, përgatitur nga KVKTNJ, që përshkruhet në fillim të Kreut 1, ka mundur ta 
zgjidhë këtë problem.

Për periudhën nën shqyrtim, janë asistuar dhe raportuar nga dy strehëza të ndryshme 12 
raste (shih tabelën në vijim).

Tabela 7: Rastet e raportuara dy herë dhe mospërputhja në lidhje me identifikimin

Nuk është befasuese që shumica e këtyre rasteve janë identifikuar nga “Jetë dhe Shpresë” 
në Gjirokastër, duke qenë se ajo është strehëz tranzit. Nga 9 rastet e referuar nga kjo 
strehëz në partnerë të tjerë, vetëm dy raste, që fillimisht besoheshin prej stafit të “Jetë 



UNITED STATES AGENCY FOR INTERNATIONAL DEVELOPMENT78

dhe Shpresë” si persona të dyshuar si viktima trafikimi ose viktima trafikimi, u vlerësuan 
më vonë se nuk ishin viktima trafikimi.

KVKTNj ka marrë në konsiderate kategorizimin e dytë të përfituesve dhe ka zbritur 
kategorizimin fillestar nga numri gjithsej i llojeve të përfituesve të raportuar nga çdo 
strehëz. Tabela e mëposhtme përmbledh shifrat e numëruara së dyti të zbritur nga numri 
gjithsej i përfituesve, sipas llojit.

Tabela 8: Zbritja e rasteve të numëruara dy herë

SHTOJCA C

REFERIMET MES OFRUESVE TË 
SHËRBIMEVE
REFERIMET E MARRA NGA STREHËZAT 
GRANTMARRËSE TË KVKTNJ-SË
Nga 368 rastet e strehuar dhe të asistuar nga katër strehëzat, së bashku, 77% janë 
referuar nga Policia e Shtetit Shqiptar. Gjithashtu një përqindje thuajse po aq (73%) 
e viktimave të trafikimit janë referuar nga Policia.

Grafiku 28: Referimet e marra nga katër strehëzat

Strehëzat për viktimat e trafikimit përfaqësojnë burimin e dytë të rëndësishëm të 
referimeve. Tetë përqind e numrit gjithsej të rasteve të asistuara, më konkretisht, 12% e 
viktimave të trafikimit të strehuara, janë referuar nga strehëzat (shih rubrikën më poshtë).

Nga 114 viktimat e trafikimit të asistuara gjatë periudhës raportuese, gjashtë prej tyre 
janë referuar nga OJF lokale, të tilla si organizata “Gruaja Intelektuale e Pogradecit”, 
“Qendra e Këshillimit të Grave” në Durrës, “Qendra e Grave Aulona” në Vlorë dhe 
“Qendra e Gruas” në Berat. Ndërkohë që janë vetë-referuar pesë viktima trafikimi, ka 
vetëm një viktimë trafikimi që është referuar nga familja. Nga tre viktimat e trafikimit të 
referuara nga agjenci ndërkombëtare, dy prej tyre janë referuar nga IOM Tiranë dhe një 
nga një shërbim social ndërkombëtar. Institucionet fetare që ushtrojnë aktivitet në vend, 
të tilla si “Motrat e Nënë Terezës”, kanë qenë një tjetër burim referimesh të viktimave të 
trafikimit.

REFERIMET NDËRMJET ANËTARËVE TË 
KOALICIONIT TË STREHËZAVE
Grafiku më poshtë paraqet rastet (përfituesit e të gjitha kategorive në rrethin e jashtëm 
dhe viktimat e trafikimit në rrethin e brendshëm) referuar mes anëtarëve të Koalicionit 
të Strehëzave.

Grafiku 29: Referimet ndërmjet anëtarëve të Koalicionit të Strehëzave

Nga 28 rastet në total të referuara nga strehëzat, më pak se një e dyta65 janë referuar nga 
Qendra Kombëtare Pritëse.

Tabela 9: Burimet e referimeve, sipas strehëzave

Siç duket në tabelën më lart, strehëza “Të Ndryshëm dhe të Barabartë” është njëra 
prej strehëzave që ka marrë numrin më të madh të referimeve nga Qendra Kombëtare 
Pritëse.

65Një rast është referuar nga një organizatë në Tiranë, me emrin “Linja e Këshillimit për Gratë dhe Vajzat”, e cila 
nuk është anëtare e Koalicionit të Strehëzave.

Në lidhje me viktimat e trafikimit, strehëza shtetërore ka referuar një përqindje 
pothuajse të njëjtë të tyre. Qendra tranzit “Jetë dhe Shpresë” në Gjirokastër është 
një tjetër burim kryesor i referimeve në strehëzat grantmarrëse të KVKTNJ-së 
gjatë periudhës raportuese. Tridhjetë e tetë përqind e numrit gjithsej të rasteve, 
më konkretisht, 29% e viktimave të trafikimit të identifikuara, janë referuar nga kjo 
strehëz tranzit. Qendra “Vatra” ka referuar 19% të numrit gjithsej të rasteve të 
asistuara dhe veçanërisht 21% e viktimave të trafikimit të referuara nga anëtarët e 
Koalicionit të Strehëzave. Sasia më e vogël e referimeve është bërë nga strehëza “Të 
Ndryshëm dhe të Barabartë”. Gjatë periudhës nën shqyrtim, strehëza “Tjetër Vizion” 
nuk ka bërë asnjë referim.

REFERIME TË BËRA TEK OFRUES TË TJERË 
KRYESORË TË SHËRBIMEVE
Nga 368 raste të raportuara nga katër strehëzat grantmarrëse të KVKTNJ-së gjatë 
periudhës që mbulon raporti, 87% e përfituesve janë kthyer në familjet e tyre (shih 
Grafikun 30). Vetëm 9% vazhdojnë të marrin shërbime asistence e ri-integrimi në 
qendrat pritëse. Sa u takon viktimave të trafikimit, 80% e tyre janë kthyer në familjet 
e tyre të origjinës, ndërsa 11% vazhdojnë të marrin shërbime asistence e ri-integrimi 
në qendrat pritëse të katër strehëzave grantmarrëse të KVKTNJ-së.

Vetëm dy përqind e përfituesve të gjithë kategorive, më konkretisht 5% e viktimave 
të trafikimit, jetojnë në apartamente. Ka vetëm 2 raste (nga të cilët, asnjë nuk është 
viktimë e trafikimit) që jetojnë në familje kujdestare. Përveç këtyre, ka 2 raste të 
raportuara (nga strehëza “Tjetër Vizion”) të cilët janë larguar nga qendra.

Grafiku 30: Statusi i banimi i viktimave të trafikimit, krahasuar me të 
gjithë përfituesit

6612 rastet e raportuara dy herë janë zbritur nga kjo shifër.
67Të tetë rastet u janë referuar këtyre ofruesve të shërbimeve: dy raste, referuar në Qendrën Kombëtare 
Pritëse; dy raste (të dyja viktima të trafikimit) referuar në strehëzën “Tjetër Vizion”; dy raste (njëri prej të 
cilëve, viktimë trafikimi) referuar në Karitasin Shqiptar; një rast referuar në strehëzën “Të Ndryshëm dhe të 
Barabartë”; dhe një rast (viktimë trafikimi) referuar në komunitet.

Nga personat që jetojnë në vendbanime alternative të tjera (8 përfitues gjithsej66, nga 
të cilët 4 janë viktima të trafikimit), pas marrjes së asistencës së parë, janë referuar 
tek ofrues të tjerë shërbimesh parësore, për shërbime të mëtejshme asistence e ri-
integrimi.67

MARREVESHJA LOKALE E BASHKEPUNIMIT MIDIS DREJTORISE 
SE POLICISE SE QARKUT GJIROKASTER DHE QENDRES 
KOMUNITARE NE GJIROKASTER 
Më poshtë është dhënë teksti i plotë i marrëveshjes midis Qendrës Komunitare të 
Gjirokastrës, e cila drejton strehëzën tranzit “Jetë dhe Shpresë ” (e referuar në këtë 
dokument si Qendra Pritëse Multifunksionale Komunitare. Dokumenti origjinal është 
në gjuhën shqipe. Përkthimi i tij në gjuhën angleze nuk është zyrtar.

Qendra Pritëse Multifunksionale Komunitare Ministria e Brendshme
Lagj. “18 Shtatori”, pranë UT “Eqrem Cabej” Drejtoria e Policisë Qarkut
E-mail:idrizi_bardha@yahoo.com   Gjirokastër

MARREVESHJE BASHKËPUNIMI

E mbajtur sot me datë  31. 08 . 2007 midis dy palëve:

Qendrës Pritëse Multifunksionale Komunitare Gjirokastër (QPMK), lagj. “18 
Shtatori”, pranë Universitetit “Eqrem Cabej”, përfaqësuar nga Drejtore Ekzekutive, 
Fatbardha Idrizaj dhe Drejtorisë së Policisë së Qarkut Gjirokastër.

Mbështetur në Strategjinë Kombëtare Antitrafik të Qeverisë Shqiptare për Luftën 
kundër Trafikimit të Qenieve Njerëzore, si dhe Marrëveshjes së Bashkëpunimit 
për Ngritjen e një Mekanizmi Kombëtar Referues për Përmirësimin e Identifikimit 
dhe Asistencës ndaj Viktimave të Trafikut të Qenieve Njerëzore, objekt i kësaj 
marrëveshjeje do të jetë bashkëpunimi ndërmjet këtyre institucioneve me qëllim: 
përmirësimin e bashkërendimit të pritjes, identifikimit fillestar, mbrojtjes, dhënies së 
ndihmës mjekësore dhe sociale ndaj viktimave, viktimave të supozuara dhe atyre të 
mundshme të trafikut. Theks i veçantë do t’i jepet sigurimit të fëmijëve, vajzave dhe 
grave, viktima të trafikut të qenieve njerëzore.

Për të identifikuar më mirë e për të siguruar viktimat e kthyera nga trafikimi, për 
riintegrimin e tyre dhe shmangien nga trafikimi, QPMK ofron:

1.  Intervistim fillestar me qëllim identifikimin e viktimave, viktimave të supozuara 
dhe atyre të mundshme të trafikut në mjediset e Pikës së Kalimit Kufitar 
(PKK) dhe Grupit Operacional Special (GOS) Kakavijë. Ky intervistim fillestar 
do të kryhet mbi bazën e Udhëzimeve për Përcaktimin e viktimave, viktimave 
të supozuara dhe atyre të mundshme të trafikut (Shtojca 1 e Marrëveshjes 
së Bashkëpunimit për Ngritjen e një Mekanizmi Kombëtar Referues për 
Përmirësimin e Identifikimit dhe Asistencës ndaj Viktimave të Trafikut të 
Qenieve Njerëzore) Punonjësja sociale që kryen intervistimin do të mbushë 
një formular standart intervistimi të përfshirë në shtojcën e sipërpërmendur 
dhe do të shënojë me shkrim arsyet për rezultatin e intervistës fillestare me 
kategorizimin e personit si jo viktimë apo viktimë (e mundshme, e supozuar 
apo viktimë aktuale). Një kopje e këtij formulari do t’i jepet Policisë Kufitare 
dhe Migracionit për arsye regjistrimi.

2.  Këshillim dhe trajtim psiko-social + intervistim i thellë
3.  Asistencë shëndetsore
4.  Trajtim ushqimor

5.  Plotësim nevojash personale (dush, veshmbathje, etj. të nevojshme)
6.  Trajtim profesional (hoteleri-turizëm, rrobaqepësi, qëndistari, parukeri-estetikë)
7.  Akomodim
8.  Punësim
9.  Negociatat me familjet ose strehëzën (sipas nevojës)
10.  Kthim në familje

Detyrat dhe përgjegjësitë e secilës palë:

Qendra Pritëse Multifunksionale merr përsipër:

1-  Dhënien e numrave të kontaktit 24-orëshe Drejtorisë së Policisë së Qarkut 
Gjirokastër – Sektorit për Luftën kundër Trafiqeve të paligjshme, PKK e GOS 
Kakavijë, për t’i telefonuar kur të ketë të kthyer femra dhe të mitur (nën 18 vjeç) 
(deportuar, inad apo me dokument udhëtimi një-kalimësh.).

2-  Të sigurojë punonjës sociale të trainuar dhe të akredituar, në mënyrë të 
përhershme apo në dispozicion të telefonatave për tu paraqitur menjëherë në 
PKK e GOS Kakavijë në mënyrë që të kryejnë intervistimin fillestar të të kthyerve.

3-  Pritjen e fëmijëve, vajzave dhe grave të cilat me dëshirën e tyre pranojnë asistencë, 
gjatë apo pasi këto të kenë përfunduar çdo formalitet verifikimi në polici sipas 
rastit.

4-  Të kryejë analizën dhe vlerësimin e shkaqeve të trafikimit, mbështetur kjo në 
intervistat e kujdesshme dhe reale të viktimës.

5-  Të kryejë trajtimin e tyre ushqimor dhe trajtim personal (dush, veshmbathje, 
asistencë shëndetsore e plotësime të tjera të nevojshme për momentin e parë).

6-  Të ofrojë akomodimin e grupeve që vijnë nga strehëzat deri në momentin final të 
negociatave me familjet si dhe të viktimave të dhëna në dorëzim nga policia deri në 
momentin e shqyrtimit të rastit për vendqëndrimin e duhur.

7-  Shoqërimin e tyre nga policia në Qendrën Komunitare dhe nga Qendra në 
strehëza kur është e nevojshme.

8-  Të ofrojë riintegrimin social të tyre, nëpërmjet edukimit, trajnimit profesional, 
punësimit dhe vetëpunësimit.

9-  Të informojë Drejtorinë e Policisë për problemet që janë të paparashikuara dhe 
që dalin nga vajzat, gratë apo fëmijët dhe të mbajë kontakt të vazhdueshëm mbi 
probleme të fushës që mbulon policia.

10- Të bashkëpunojë me OSCE, IOM dhe organizata të tjera për mbrojtjen e viktimave 
dëshmitarë, përsa kohë ndodhen në Qendër.

11- T’u ofrojë trajnim punonjësve të Drejtorisë së Policisë së Qarkut Gjirokastër, 
me theks të veçantë punonjësve të policisë në PKK dhe GOS Kakavijë, Tri 
Urat dhe Sopik, që bien në kontaktin e parë me gratë, fëmijët apo vajzat e 
trafikuara. Ky trainim do të kryhet mbi bazën e Udhëzimeve për Përcaktimin e 
viktimave, viktimave të supozuara dhe atyre të mundshme të trafikut (Shtojca 1 e 
Marrëveshjes së Bashkëpunimit për Ngritjen e një Mekanizmi Kombëtar Referues 
për Përmirësimin e Identifikimit dhe Asistencës ndaj Viktimave të Trafikut të 
Qenieve Njerëzore)

12- Të kontaktojë Drejtorinë e Policisë së Qarkut Gjirokastër përpara largimit të 
personave të asistuar nga qendra, në mënyrë që t’i jepet policisë mundësia për të 
ndjekur çështjet e hetimeve anti-trafik. 

Drejtoria e Policisë e Qarkut Gjirokastër, nëpërmjet Seksionit të Luftës 
Kundër Trafiqeve të Paligjshëm, PKK dhe GOS Kakavijë merr përsipër:

1- Të kontaktojë menjëherë QPMK sa herë ka të kthyera gra dhe të mitur, në 
mënyrë që punonjësit sociale të QPMK të paraqiten.

2- Të lejojnë punonjësit sociale të QPMK të hyjnë në mjediset e Drejtorisë 
së Policisë së Qarkut Gjirokastër, përfshirë ato të PKK e GOS Kakavije, në 
mënyrë që të kryejnë intervistimin fillestar e të ofrojnë asistencë për të 
kthyerit.

3- Referimin pranë QPM Komunitare të të gjitha rasteve që identifikon policia që 
në momentin e parë për tu shoqëruar.

4- Përcjelljen e të gjithë të miturve të identifikuar si viktima, viktima të supozuara 
apo të mundshme të trafikut në QPMK për të vazhduar më tej intervistimi, 
trajtimi, akomodimi, trajnimi profesional dhe lidhja me familjet sipas rasteve. 
Nëse është i nevojshëm referimi në një strehëz, të bëjë përcjelljen për në të.

5- Vetëm pasi të merret pëlqimi i tyre, të shoqërojë të gjithë të rriturit të 
identifikuar si viktima, viktima të supozuara apo të mundshme të trafikut 
në QPMK për të vazhduar më tej intervistimi, trajtimi, akomodimi, trajnimi 
profesional dhe lidhja me familjet sipas rasteve. Nëse është i nevojshëm referimi 
në një strehëz, të bëjë përcjelljen për në të.

6- Hartimi i proces-verbaleve për dhënien në dorëzim palës tjetër (QPMK)
7- Të ndihmojë fëmijët, vajzat dhe gratë e kthyera nga trafikimi për paisjen e tyre 

me dokumenta identifikimi, kur ata nuk janë të paisur me këto dokumenta.
8- Të bashkëpunojë dhe të ndihmojë QPMK për rastet apo problemet që dalin 

jashtë mundësive të Qendrës.
9- Të shoqërojë QPMK me makinat e tyre në rastet kur kjo do të bëjë 

transferimin e fëmijës, vajzës ose gruas në familje apo strehëz sipas rastit dhe 
shqyrtimit që është bërë.

Në mënyrë që të arrihet një zbatim, monitorim dhe bashkërendim i suksesshëm i 
kësaj marrëveshjeje, palët marrin përsipër të kryejnë një proces kontrolli çdo 6 muaj, 
duke filluar nga data kur marrëveshja hyn në fuqi. Çdo konflikt, mosmarrëveshje apo 
pretendim në lidhje me këtë marrëveshje, pavlefshmërinë, shkeljen apo përfundimin e 
saj do të zgjidhen në mënyrë miqësore, nëpërmjet diskutimeve dhe bisedimeve mes 
palëve.

Drejtori i Policisë së Qarkut  Qendra P.M Komunitare Gjirokastër
Komisar Shpëtim Baci    Drejtore Ekzekutive
       Fatbardha IDRIZAJ

SHTOJCA D

BAZA E TE DHENAVE E ZKKAT MBI 
VIKTIMAT E TRAFIKIMIT 
Grafiku 31 paraqet një pjesë të bazës së të dhënave të ZKKAT-së mbi viktimat e 
trafikimit. Emërtimet e secilës prej katër fletëve të punës së kësaj baze të të dhënave 
është dhënë në Tabelën 10

Grafiku 31: Baza e të dhënave e ZKKAT-së mbi viktimat e trafikimit 

68B = Beqar, M = Martuar, D = Divorcuar 
69Jetim, me familje, e ve, me/pa fëmijë. 

Tabela 10: Lista e kategorive të bazës së të dhënave të ZKKAT-së mbi viktimat e 
trafikimit

Një kontribut madhor i programit KVKTNJ, për punën antitrafik në Shqipëri, është 
përgatitja e një pakete instrumentesh të standardizuara, të pranuara nga shumë 
organizata në mbarë vendin, me qëllim regjistrimin e të dhënave për përfituesit dhe 
veprimtaritë e tyre, si edhe për të vlerësuar cilësinë e shërbimeve dhe të veprimtarive 
që ofrojnë. Një prej këtyre mjeteve është instrumenti i ri për regjistrimin e të dhënave, 
i hartuar nga Koordinatori Kërkimor i KVKTNJ-së, në bashkëpunim me organizatat 
strehëza, grantmarrëse të KVKTNJ-së, për shërbimet e asistencës dhe ri-integrimit të 
ofruara në strehëza. Ky instrument u jep mundësi KVKTNJ-së dhe grantmarrësve të tij 
t’i përdorin të dhënat në mënyrë të njëtrajtshme, t’i analizojnë ato me saktësi dhe të 
minimizojnë numërimin e dyfishtë të shifrave.

Baza e të dhënave e KVKTNJ-së për viktimat e trafikimit konsolidon informacionin 
për viktimat e trafikimit të cilat asistohen në strehëza dhe për shërbimet që përfitojnë 
gjatë procesit të riintegrimit. Elementi më i rëndësishëm i bazës së të dhënave është se 
ajo u jep mundësi të gjithë partnerëve të raportojnë dhe të krahasojnë të dhëna për 
përfitues të veçantë PA futur informacion që identifikon personin, siç është emri, adresa, 
numri i telefonit, etj. Kjo përmbush standardet më të larta të mbrojtjes së të dhënave 
vetjake, në përputhje me protokollet evropiane për të drejtat e njeriut. (Shih faqen 27, 
në Kreun 2). Qëllimi i bazës së të dhënave është të regjistrojë të dhëna thelbësore, të 
krahasueshme, jo identifikuese, për të gjithë përfituesit e strehëzave, që nga çasti kur 
rasti i tyre regjistrohet në strehëz deri në mbylljen e rastit.

Fleta e punës përmban 40 shtylla me kategori të ndryshme të dhënash, të cilat 
shpjegohen në Tabelën 11. Për pjesën më të madhe të kategorive përdoret një meny 
me alternativa të gatshme, e llojit “drop-down”. Kjo e bën më të thjeshtë futjen e të 
dhënave dhe mundëson klasifikimin dhe shqyrtimin me lehtësi të të dhënave. Fleta e 
punës mbulon informacione kyçe, sipas njësive gjeografike, çka mundëson një analizë të 
hollësishme të skemave të rekrutimit, shfrytëzimit dhe riintegrimit. Baza e të dhënave 
e KVKTNJ-së përdor strukturën koduese të sistemit të informacionit gjeografik të 
USAID. 70 Kjo ofron mundësinë e krijimit të hartave pamore me të dhënat, të krijuara 
me bashkëpunimin e përzemërt të specialistit të sistemit të informacionit gjeografik të 
USAID-Shqipëri. Disa prej këtyre hartave janë futur në këtë raport.

Modeli i parë i bazës së të dhënave iu paraqit Koalicionit të Strehëzave në një mbledhje 
të rregullt të Koalicionit, më datë 9 qershor 2008. Të pranishëm qenë përfaqësues të 
organizatave “Të Ndryshëm dhe të Barabartë”, “Tjetër Vizion”, Qendra Psiko-Sociale 
“Vatra” dhe Qendra “Jetë dhe Shpresë”, Gjirokastër. Për fat të keq, përfaqësuesit e 
Qendrës Kombëtare Pritëse nuk patën mundësi të marrin pjesë në mbledhjen në fjalë. 

SHTOJCA E

BAZA E TË DHËNAVE E KVKTNJ-SË 
MBI VIKTIMAT E TRAFIKIMIT

70Për më shumë informacion për Zyrën GIS të USAID, shihni hapësirën në internet të USAID-Shqipëri 
http://albania.usaid.gov/shfaqart/33/43/Geographic_Information_System_(GIS).htm

Baza e të dhënave u prit me entuziazëm të madh. U kërkuan disa modifikime të vogla 
dhe, pastaj, u kërkua me ngulm që organizatat të merrnin sa më shpejt versionin e 
përfunduar të bazës së të dhënave. Përfaqësuesja e një strehëze vërejti se organizata e 
saj kishte disa kohë që po mendonte të paguante një konsulent teknik, për të hartuar 
një bazë të tillë të dhënash.  Ajo shprehu vlerësimin e saj të madh për programin 
KVKTNJ, për sigurimin e këtij instrumenti thelbësor, kundrejt asnjë pagese.
Pas ndryshimeve, të bëra në bazë të orientimeve të marra në mbledhjen në fjalë, u 
shpërnda te të gjithë anëtarët e Koalicionit të Strehëzave (shtetërorë dhe joqeveritarë) 
baza e re e të dhënave, së bashku me një udhëzues të hollësishëm për plotësimin e 
instrumentit. Katër strehëzat joqeveritare shprehën vlerësimin e tyre për programin 
KVKTNJ, për këtë kontribut që ai jepte në punën e tyre, dhe ranë dakord ta plotësojnë 
bazën e të dhënave, me informacion që shkonte pas në kohë deri më 1 gusht 2007, 
për të gjitha rastet që kanë asistuar. Nga Qendra Kombëtare Pritëse nuk erdhi asnjë e 
dhënë.

Grafiku 32 tregon një pjesë të bazës së të dhënave të KVKTNJ-së për viktimat e 
trafikimit. Në Tabelën 11 janë renditur titujt dhe kategoritë, e ofruara me meny të llojit 
“drop-down”, për secilën prej 40 shtyllave.

Grafiku 32: Baza e të dhënave të KVKTNJ-së për strehëzat



89  NISMA SHQIPTARE: KOORDINIMI I VEPRIMEVE KUNDËR TRAFIKIMIT NJERËZOR
Situata e Përpjekjeve në Shqipëri për Luften Kundër Trafikimit të Qenieve Njerëzore 2007 -2008

Tabela 11: Lista e kategorive të bazës së të dhënave të KVKTNJ-së për strehëzat

SHTOJCA F

LISTA E ORGANIZATAVE TË 
KONTAKTUARA NGA KVKTNJ
Organizatat jofitimprurëse, ato ndërqeveritare, ndërkombëtare dhe donatorë 
ndërkombëtare të renditura më poshtë janë ftuar nga stafi i KVKTNJ-së të paraqesin 
një përmbledhje të shkurtër të programeve/aktiviteteve të tyre antitrafik që kanë 
ndërmarrë gjatë periudhës gusht 2007 deri më korrik 2008.

OJF-TË
1. Qendra Psiko-Sociale “Vatra”, Vlorë

2. Strehëza për fëmijë “Tjetër Vizion” 

3. Qendra Komunitare “Jetë dhe Shpresë” në Gjirokastër

4.  Strehëza “Të Ndryshëm dhe të Barabartë”, Tiranë 

5. “Gruaja me Fokusin Zhvillimin”

6. “Në Dobi të Gruas Veriore Pukiane”

7. Instituti i Politikave të Aplikuara Gjinore (IPAG) 

8. Në Ndihmë të Grave Urbane dhe Rurale, Berat 

9. Shoqata e Grave të Reja Kristiane (YWCA)

10. “Gruaja në Zhvillim”, Shkodër (WID) 

11. Qendra “Agritra – Vizion”, Dibër 

12. Shoqata “Gratë Intelektuale të Pogradecit” (GIP)

13. Qendra Sociale Murialdo (QSM)

14. Këshilli i Shoqatave të Shërbimeve Sociale (CSSA) 

15. Bashkë Kundër Trafikimit të Fëmijëve (BKTF) 

16. Zyra e Mbrojtjes së Qytetarëve 

17. Qendra e Këshillimit të Grave dhe Vajzave 

18. Qendra për të Drejtat e Fëmijëve të Shqipërisë (CRCA)

19. Dimensioni Njerëzor, Shkodër

20. Qendra për Praktikat dhe Shërbimet e Integruara Ligjore (QPSHIL)

21. Shoqata Shqiptare për Viktimat e Minave dhe Armëve - Kukës (VMA)

22. Çdo Fëmijë, Shkodër 

23. Shërbimi Ndërkombëtar Social – Shqipëri (ISS)

24. Fondacioni “Ndihmë për Fëmijë” (NPF)

25. Qendra Avokatore e Grave 

26. Refleksion

27. Fëmijët e Botës dhe të Shqipërisë (FBSH)

28. Programi Kristian  për të Burgosurit Shqiptarë 

29. Partnerët për Fëmijë

OJF-TË NDËRKOMBËTARE, ORGANIZATAT NDËR-
QEVERITARE DHE DONATORËT NDËRKOMBËTARË

1. “Kvinna Till Kvinna”

2. “Regione Emilia-Romagna, Cooperazione Internazionale e Aiuti Umanitari”

3. COOPI – Zyra e Bashkëpunimit për Zhvillim (Ambasada italiane) 

4. Voluntario Internazionale per lo Sviluppo (VIS)

5. Vodafone Albania 

6. Organizata Ndërkombëtare për Migracion (IOM) 

7. Organizata për Sigurinë dhe Bashkëpunimin në Evropë (OSCE) 

8. Organizata Ndërkombëtare e Punës (ILO) /IPEC

9. Programi Shpëtoni Fëmijët – Shqipëri 

10. Agjencia Zviceriane për Zhvillim dhe Bashkëpunim (SDC)

11. Agjencia Suedeze për Bashkëpunim dhe Zhvillim Ndërkombëtar (SIDA)

12. Aksioni Transnacional kundër Trafikimit të Fëmijëve (TACT)/Terre des hommes

13. “Deutsche Gesellschaft für Technische Zusammenarbeit (GTZ) GmbH” – Shoqata  

 gjermane për bashkëpunimin teknik 

14. Zyra e Komisionerit të Lartë të OKB-së për Refugjatët në Tiranë (UNHCR) 

15. Fondi i OKB-së për Fëmijët (UNICEF)

16. Ambasada e SHBA në Tiranë 

17. Agjencia e Shteteve të Bashkuara për Zhvillimin Ndërkombëtar (USAID) 

18. Programi Ndërkombëtar i Asistencës dhe Trajnimit mbi Hetimet Kriminale   

 (ICITAP)

19. Zyra e Jashtëme për Zhvillim,  Asistencë dhe Trajnim mbi Ndjekjen Penale (OPDAT) 

20. Programi “World Learning FORECAST”

21. Ambasada austriake në Tiranë

22. Ambasada britanike në Tiranë 

23. Qendra Ndërkombëtare për Zhvillimin e Politikave për Migracionin (ICMPD)

24. Ambasada gjermane në Tiranë

25. Programi i Zhvillimit të OKB-së (UNDP) 

26. Fondi i Zhvillimit për Gratë i OKB-së (UNIFEM)

27. Ambasada daneze në Tiranë 

28. Ambasada greke në Tiranë

29. ARSIS

30. Ambasada italiane në Tiranë, “COOPERAZIONE ALLO SVILUPPO - UNITA’   

 TECNICA LOCALE” 

31. Ambasada hollandeze në Tiranë

32. Ambasada norvegjeze në Tiranë

33. Kisha norvegjeze 

34. Banka Botërore në Tiranë


